
ᑕᐃᒎᓰᑦ ᑐᑭᖏᑦ 
 
 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ & ᒪᑭᒋᐊᕐᕕᒃ − ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ 
ᓴᓇᔭᐅᓚᐅᖅᓯᒪᔪᖅ ᐃᖃᓗᖕᓂ 1986−ᖑᑎᓪᓗᒍ ᐅᐊᑦᑎᔭᐅᖏᓐᓇᕆᐊᖃᙱᑦᑐᓄᑦ 
ᐃᑲᔪᖅᑕᐅᕝᕕᐅᓪᓗᓂ, ᐱᐅᓯᑎᑕᐅᒋᐊᓚᐅᖅᓯᒪᓪᓗᓂ 1996−ᖑᑎᓪᓗᒍ ᐃᓚᔭᐅᓪᓗᓂ 
(ᐊᖏᓗᐊᙱᑦᑐᓂᑦ ᐃᒡᓕᕐᓂᑦ (42−ᓄᑦ ᐅᐊᑦᑎᔭᐅᖏᓐᓇᕆᐊᖃᙱᑦᑐᓄᑦ ᑎᒍᔭᐅᒪᔪᓄᑦ 
ᐊᒻᒪᓗ 24-ᓄᑦ ᐅᐊᑦᑎᔭᐅᓗᐊᕌᓗᒋᐊᖃᙱᑦᑐᓄᑦ ᑎᒍᔭᐅᒪᔪᓄᑦ).  ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᒃ ᐊᓄᓪᓚᒃᓰᕕᑐᐊᖑᓗᐊᖅᑐᖅ ᐊᖑᓄᑦ ᑎᒍᔭᐅᒪᔪᓄᑦ ᓄᓇᕗᒻᒥ ᐊᒻᒪᓗ 
ᐃᑲᔪᖅᑕᐅᕝᕕᐅᓲᖑᓪᓗᓂ ᑕᐃᒃᑯᓄᖓ ᐅᐊᑦᑎᔭᐅᖏᓐᓇᕆᐊᖃᙱᑦᑐᓄᑦ, 
ᐅᐊᑦᑎᔭᐅᓗᐊᕌᓗᒋᐊᖃᙱᑦᑐᓄᑦ, ᐊᒻᒪᓗ ᐅᐊᑦᑎᔭᒻᒪᕆᐅᒋᐊᓕᖕᓄᑦ 
ᐃᖅᑲᖅᑐᐃᕕᒃᑯᑎᒎᖅᓯᒪᔪᓄᑦ ᐊᒻᒪᓗ ᑎᒍᔭᐅᒪᔪᑦ ᐸᓖᓯᒃᑯᓐᓄᑦ 
ᐃᖅᑲᑐᖅᑕᐅᓚᐅᙱᓐᓂᕐᒥᓂᒃ.  ᒪᑭᒋᐊᕐᕕᒃ ᒪᑐᐃᓚᐅᖅᓯᒪᔪᖅ 2015−ᖑᑎᓪᓗᒍ ᐊᒻᒪᓗ 
ᐃᒡᓕᖃᖅᑐᖅ 48−ᓂᑦ ᐅᐊᑦᑎᔭᐅᓗᐊᕌᓗᙱᑦᑐᓄᑦ ᑎᒍᔭᐅᒪᔪᓄᑦ.  ᑖᓐᓇ 
ᐃᑲᔪᖅᑕᐅᕝᕕᒃ ᑲᒪᒋᔭᐅᔪᖅ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖏᑕ ᐊᐅᓚᑦᑎᓂᖏᓐᓂᑦ 
ᐊᔾᔨᒌᑦᑐᓂᑦ ᐃᖅᑲᓇᐃᔮᕐᓂᑦ ᐋᖅᑭᓱᖅᓯᒪᐅᕐᓂᖃᕐᒪᑕ ᐊᒻᒪᓗ ᑲᑐᔾᔨᓪᓗᑎᑦ ᐱᖁᔭᖅᑎᒍᑦ 
ᐱᔨᑦᑎᕋᕆᐊᖃᕐᓂᖏᑦ. 
  
ᑲᖏᖅᖠᓂᕐᒥ ᒪᒥᓴᕐᕕᒃ (RIHF) – ᑭᕙᓪᓕᕐᒥ ᐃᑲᔪᖅᑕᐅᕝᕕᑐᐊᖑᓪᓗᓂ, ᑖᓐᓇ 
ᑲᖏᖅᖠᓂᕐᒥ ᒪᒥᓴᕐᕕᒃ ᐃᑲᔪᖅᑕᐅᕝᕕᒃ ᓴᓇᔭᐅᓚᐅᖅᓯᒪᔪᖅ 2013-ᖑᑎᓪᓗᒍ ᐊᒻᒪᓗ 
ᐃᓄᖃᕈᓐᓇᖅᑐᓂ ᐅᐊᑦᑎᔭᐅᖏᓐᓇᕆᐊᖃᙱᑦᑐᓂᑦ 
ᐅᐊᑦᑎᔭᐅᓗᐊᕌᓗᒋᐊᖃᙱᑦᑐᓂᓪᓗ ᑎᒍᔭᐅᒪᔪᓂᑦ.  48−ᓂᑦ ᐃᒡᓕᖃᖅᑐᑦ 
ᒪᕐᕈᐃᓕᖅᑲᖓᑎᑕᐅᓪᓗᑎᑦ − ᐳᕌᕘ ᐊᕕᑦᑐᖅᓯᒪᓂᖓ 32−ᓂᑦ ᐃᓄᖃᕈᓐᓇᖅᑐᓂ 
ᐃᑲᔪᖅᑕᐅᕝᕕᒻᒦᑦᑐᓂᑦ ᐅᐊᑦᑎᔭᐅᖏᓐᓇᓗᐊᕌᓗᒋᐊᖃᙱᑦᑐᓂᑦ ᐃᑲᔪᖅᑕᐅᔭᕆᐊᓕᖕᓂ 
ᓇᔪᖅᑕᐅᓲᖑᓪᓗᓂ ᐊᒻᒪᓗ ᐃᓄᒃᓱᒃ ᐊᕕᑦᑐᖅᓯᒪᓂᖓ ᐃᓱᒪᖅᓱᓂᖅᓴᒃᑯᑦ 
ᓇᔪᒐᕆᔭᐅᓪᓗᓂ ᐃᑲᔪᖅᑕᐅᔪᓄᑦ ᓴᒃᑯᑕᐅᓚᐅᙱᓐᓂᖏᓐᓂ ᓇᔪᖅᑕᐅᓲᖅ. 
  
ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓ (NWCC) – ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓ 
ᒪᑐᐃᓚᐅᖅᓯᒪᔪᖅ ᐃᖃᓗᖕᓂ 2010−ᖑᑎᓪᓗᒍ ᐊᒻᒪᓗ 
ᐅᐊᑦᑎᔭᐅᓗᐊᕌᓗᒋᐊᖃᙱᑦᑐᓂᑦ ᑎᒍᔭᐅᒪᕕᐅᓪᓗᓂ 12-ᓂᑦ ᐃᒡᓕᖃᖅᑐᓂ.  ᐊᕐᓇᓄᑦ 
ᐃᑲᔪᖅᑕᐅᕝᕕᑑᓪᓗᓂ ᓄᓇᕗᒻᒥ, ᑲᒪᒋᐊᖃᓲᑦ ᐅᐊᑦᑎᔭᐅᖏᓐᓇᕆᐊᖃᙱᑦᑐᓄᑦ, 
ᐅᐊᑦᑎᔭᐅᓗᐊᕌᓗᒋᐊᖃᙱᑦᑐᓄᑦ, ᐊᒻᒪᓗ ᐅᐊᑦᑎᔭᒻᒪᕆᐅᒋᐊᓕᖕᓄᑦ 
ᐃᖅᑲᖅᑐᐃᕕᒃᑯᑎᒎᖅᓯᒪᔪᓂᑦ ᑎᒍᔭᐅᒪᔪᓂᑦ ᐊᒻᒪᓗ ᑎᒍᔭᐅᒪᔪᓄᑦ ᓇᔪᖅᑕᐅᓲᖑᓪᓗᓂ 
ᐃᖅᑲᑐᖅᑕᐅᓚᐅᙱᓂᕐᒥᓂᒃ. 
  
ᖁᕐᓗᖅᑐᒥ ᐃᓚᕗᑦ ᐃᑲᔪᖅᑕᐅᕝᕕᖓ (KIC) – ᖁᕐᓗᖅᑐᒥ ᐃᓚᕗᑦ ᐃᑲᔪᖅᑕᐅᕝᕕᖓ 
ᕿᑎᕐᒥᐅᓃᑦᑐᖅ, ᖁᕐᓗᖅᑐᒥ ᐃᓚᕗᑦ ᐃᑲᔪᖅᑕᐅᕝᕕᖓ ᒪᑐᐃᓚᐅᖅᓯᒪᔪᖅ 2005-
ᖑᑎᓪᓗᒍ ᐊᒻᒪᓗ ᐅᐊᑦᑎᔭᐅᖏᓐᓇᕆᐊᖃᙱᑦᑐᓄᑦ ᖃᖓᓕᒫᒃᑯᑦ ᑎᒍᔭᐅᒪᕕᐅᓪᓗᓂ 
ᐊᐅᓚᑕᐅᓲᖅ ᐅᑕᖅᑭᕕᓪᓗᓂ.  15-ᓂᑦ ᐃᓄᖃᕈᓐᓇᖅᑐᖅ, 
ᓄᓇᓕᒻᒥᐅᑕᖃᑕᐅᓂᐊᖅᑐᓂᑦ ᐃᑲᔪᕋᓱᐊᓲᑦ ᐊᒻᒪᓗ ᐃᓕᖅᑯᓯᓕᕆᓂᕐᒥᒃ 
ᐱᓕᕆᐊᖃᖅᑎᑦᑎᓗᐊᓲᖅ. 

  
ᐅᑕᖅᑭᕕᒃ (CRC) – CRC ᐅᑕᖅᑭᕕᒃ ᒪᓕᒐᓕᕆᔨᒃᑯᓐᓄᑦ ᑲᒪᒋᔭᐅᖔᓕᓚᐅᖅᓯᒪᔪᖅ 
2000−ᖑᑎᓪᓗᒍ ᐊᒻᒪᓗ ᐊᐅᓚᑦᑎᔪᖅ 12−ᓂᑦ ᐃᒡᓕᖃᖅᑐᓂ 
ᐅᐊᑦᑎᔭᐅᖏᓐᓇᕆᐊᖃᙱᑦᑐᓄᑦ ᑎᒍᐅᔭᔪᓄᑦ ᐊᓂᓛᓕᖅᑐᑦ ᐃᑲᔪᖅᑕᐅᕝᕕᒻᒥ 
ᐃᖃᓗᓐᓃᑦᑐᓂ. 
  
ᒪᒃᑯᑐᒃᑯᕕᒃ (YO) – ᓴᓇᔭᐅᓚᐅᖅᓯᒪᔪᖅ 1989−ᖑᑎᓪᓗᒍ, ᒪᒃᑯᑐᒃᑯᕕᒃ ᐃᓄᖃᓲᖅ ᑕᒪᒃᑭᓂᑦ 
ᐊᕐᓇᓂᑦ ᐊᖑᑎᓂᓪᓗ ᒪᒃᑯᑦᑐᓂᑦ ᐃᓱᒪᖅᓱᖅᑎᑕᐅᙱᑦᑐᓂᑦ ᐃᓱᒪᖅᓱᓂᖅᓴᓂᓪᓗ 
ᑎᒍᔭᐅᒪᔪᓂᑦ.  ᒪᒃᑯᑐᒃᑯᕕᒃ ᐃᓄᖃᕈᓐᓇᖅᑐ 12-ᓂᑦ ᐃᖅᑲᖅᑐᐃᕕᒃᑯᑎᒎᖅᑎᑕᐅᓯᒪᔪᓂᑦ 
ᐅᕝᕙᓘᓐᓃᑦ ᐃᖅᑲᑐᖅᑕᐅᓚᐅᙱᓂᕐᒥᓂᒃ ᑎᒍᔭᐅᒪᔪᓂᑦ.  
  
ᓄᓇᓕᕋᓛᑦ(OPC) – ᓄᓇᒦᓪᓗᓂ ᐱᓕᕆᐊᖅ ᐊᐅᓚᑕᐅᔪᖅ ᑳᓐᑐᕌᒃᑦ−ᑑᔪᓂᑦ 
ᐃᖅᑲᓇᐃᔭᖅᑎᑕᐅᔪᑦ ᒪᓕᒐᓕᕆᔨᒃᑯᓐᓄᑦ.  ᑖᓐᓇ ᐃᓱᒪᖅᓱᖅᑎᑕᐅᓪᓗᓂ 
ᐃᖅᑲᖅᑐᐃᕕᒃᑯᑎᒎᖅᓯᒪᔪᓄᑦ ᓂᕈᐊᖅᑕᐅᔪᓐᓇᓲᖅ ᐊᑦᑕᓇᙱᓛᒦᑎᑕᐅᔪᓄᑦ ᑎᒍᔭᐅᒪᔪᓄᑦ 
ᐱᖅᑯᓯᑐᖃᖅᑎᒍᑦ ᐃᓅᓯᓕᕆᔭᐅᔪᒪᔪᓄᑦ ᐊᒻᒪᓗ ᐊᔪᕈᓐᓃᖅᓴᕈᒪᔪᓄᑦ 
ᐃᑲᔪᖅᑕᐅᕝᕕᒻᒦᙱᖔᕐᓗᓂ.  ᐱᖓᓲᕗᑦ ᐊᐅᓚᑕᐅᔪᑦ ᓄᓇᓕᕋᓛᑦ ᓄᓇᕗᒻᒥ. 
  
ᐸᕝᕕᓇᖅᑐᑦ ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᑦ – ᐃᑲᔪᖅᑕᐅᕝᕕᒻᒨᕆᐊᖃᙱᑦᑐᑦ ᑭᓱᑐᐃᓐᓇᐃᑦ.  
ᓲᕐᓗᒃ ᑕᕝᕚᑲᓖᑦ, ᐃᓗᐊᓃᙱᒃᑲᓗᐊᕈᑎᑦ ᐱᐅᓂᖅᓴᐅᒐᔭᖅᑐᑦ, ᐊᒻᒪᓗ ᐃᓚᖏᑦ ᓂᖀᑦ. 
  

  
 

 
 
ᐋᙵᔮᕐᓇᖅᑐᖅ – ᐋᙵᔮᕐᓇᖅᑐᖅ ᖃᓄᐃᑦᑐᑐᐃᓐᓇᖅ, ᓲᕐᓗᒃ ᐃᒥᐊᓗᒃ, ᐋᙵᔮᕐᓇᖅᑐᑦ 
(ᓘᒃᑖᕐᒧᑦ ᐱᖁᔭᐅᔪᑦ ᐅᕝᕙᓘᓐᓃᑦ ᐱᖁᔭᖅᑎᒍᑦ ᓯᖁᒥᑦᑎᓪᓗᑎᑦ), ᐅᕝᕙᓘᓐᓃᑦ “ᐊᖏᕐᕋᒥ 
ᐃᒥᐊᓗᓕᐊᕆᔭᐅᓯᒪᔪᑦ”.  
  
ᐊᑦᑕᓇᖅᑐᖅ ᐃᒋᕐᕈᑎ – ᑭᓱᑐᐃᓐᓇᖅ ᐊᑦᑕᓇᖅᑐᒨᖅᑎᑦᑎᒍᓐᓇᖅᑐᖅ ᑎᒍᔭᐅᒪᔪᓂᑦ 
ᐃᖅᑲᓇᐃᔭᖅᑎᓂᓪᓘᓐᓃᑦ.  ᐅᑯᐊᖑᒍᓐᓇᖅᑐᑦ ᐃᒋᕐᕈᑏᑦ, ᑭᓱᑐᐃᓐᓇᐃᑦ 
ᐊᓂᓵᕈᑕᐅᒍᓐᓇᖅᑐᑎᑦ, ᐊᒻᒪᓗ ᑐᓐᓂᓕᐅᕈᑏᑦ. 
  
ᐊᓂᑲᐃᓐᓇᖅᑎᑕᐅᓯᒪᔪᑦ (TAs) – ᐱᔪᓐᓇᖅᑎᑕᐅᔪᖅ ᐃᑲᔪᖅᑕᐅᕝᕕᒻᒧᑦ ᑎᒍᔭᐅᒪᔪᑦ 
ᓴᒃᑯᑕᐅᓯᒪᑲᐃᓐᓇᕐᓗᑎᑦ ᓄᓇᓕᐅᔪᒧᑦ.  ᐊᓃᑲᐃᓐᓇᕈᓐᓇᕈᑏᑦ ᑐᓂᔭᐅᓲᑦ 
ᐃᖅᑲᓇᐃᔭᕆᐊᖁᓪᓗᒍ ᑎᒍᔭᐅᒪᔪᖅ, ᐱᓕᕆᐊᕐᒥᒃ ᐃᓚᐅᖃᑕᐅᖁᓪᓗᒍ, ᓄᓇᓕᖕᓂ 
ᖃᓄᐃᓕᐅᖁᓘᔭᖅᑐᖃᖅᑎᓪᓗᒍ ᐅᐸᒍᑎᒍᓐᓇᖁᓪᓗ, ᐅᕝᕙᓘᓐᓃᒃ ᓴᒃᑯᑕᐅᓴᕋᐃᓪᓗᓂ.  
  
ᐊᑦᑕᓇᖅᑑᓂᖓᓄᑦ ᖃᐅᔨᓴᖅᑕᐅᓂᖏᑦ – ᓇᓗᓇᐃᖅᑕᐅᓲᑦ ᑎᒍᔭᐅᒪᔪᑉ 
ᐅᐊᑦᑎᔭᐅᔭᕆᐊᖃᕐᓂᖓᑕ ᖃᓄᐃᑦᑑᓂᖓ ᐊᒻᒪᓗ ᓱᑯᑦᑎᐊᓃᑦᑎᑕᐅᓂᐊᕐᒪᖔᕐᒥᒃ 
ᐃᑲᔪᖅᑕᐅᕝᕕᒻᒥ.  ᑕᒪᓐᓇ ᖃᐅᔨᓴᖅᑕᐅᓂᕆᔭᖓ ᐊᑦᑐᐃᓂᖃᕈᓐᓇᖅᑐᖅ ᐱᓕᕆᐊᓂᒃ 
ᐊᑐᐃᓐᓇᐅᒪᔪᓂᑦ ᑎᒍᔭᐅᒪᔪᒧᑦ ᐊᒻᒪᓗ ᖃᐅᔨᓴᖅᑕᐅᖏᓐᓇᖃᑦᑕᓲᖑᓪᓗᑎᑦ 
ᐃᑲᔪᖅᑕᐅᕝᕕᒻᒦᑎᓪᓗᒍ.  ᖃᐅᔨᓴᖅᑕᐅᓂᖓ ᒪᓕᑦᑐᖅ ᖃᐅᔨᓴᖅᑕᐅᓂᖓᓂᒃ ᑎᒍᔭᐅᒪᔪᑉ 
ᐊᓂᓵᕐᓂᐊᕋᓱᒋᔭᐅᓂᖓ ᐊᑦᑕᓇᖅᑐᒨᖅᑎᑦᑎᒍᓐᓇᕐᓂᖓᓗ ᓇᒻᒥᓂᖅ ᐃᓅᖃᑎᖏᓪᓗ. 
  
ᐊᑦᑕᓇᙱᓛᒦᑎᑕᐅᔪᖅ ᐅᐊᑦᑎᔭᐅᔭᕆᐊᖃᕐᓂᖓ – ᐊᑦᑕᓇᙱᓛᖑᓂᕋᖅᑕᐅᔪᑦ ᑎᒍᔭᐅᒪᔪᑦ 
ᓇᓕᐊᓐᓂᑐᐃᓐᓇᖅ ᐱᓕᕆᐊᕐᒥᒃ ᐊᑐᐃᓐᓇᐅᒪᔪᒥᒃ ᐊᑐᕈᓐᓇᖅᑐᓂ ᐃᓕᔭᐅᓯᒪᕝᕕᖓᓂ 
ᐊᒻᒪᓗ ᓄᓇᓕᖓᓂ.  ᑖᒃᑯᐊ ᐃᑲᔪᖅᑕᐅᕝᕕᒻᒦᑦᑐᑦ ᐃᓕᔭᐅᔪᓐᓇᖅᑐᑦ ᐃᓱᒪᖅᓱᓇᙱᑦᑐᒥᒃ 
ᑎᒍᔭᐅᒪᕕᒻᒧᑦ ᐅᕝᕙᓘᓐᓃᑦ ᐃᓱᒪᖅᓱᓇᕐᓂᖅᓴᒥ ᐃᑲᔪᖅᑕᐅᕝᕕᒻᒧᑦ. 
  
ᐊᑦᑕᓇᖅᑐᒦᓗᐊᙱᓐᓂᖓᓄᑦ ᐅᐊᑦᑎᔭᐅᓗᐊᕌᓗᒋᐊᖃᙱᑦᑐᒦᑎᑕᐅᔪᖅ – 
ᐅᐊᑦᑎᔭᐅᓗᐊᕌᓗᒋᐊᖃᙱᑦᑐᑦ ᑎᒍᔭᐅᒪᔪᑦ ᐊᑐᕈᓐᓇᓲᑦ ᐱᓕᕆᐊᕐᓂᑦ ᐃᑲᔪᖅᑕᐅᕝᕕᒻᒥ ᐊᒻᒪᓗ 
ᐃᑲᔪᖅᑕᐅᕝᕕᑉ ᓯᓚᑖᓄᑦ ᐱᓕᕆᐊᓂᑦ ᐃᑲᔪᕈᓐᓇᖅᑐᓂᑦ ᐊᑐᕈᓐᓇᓲᖑᒐᓗᐊᑦ 
ᑕᒪᐃᓐᓂᐅᙱᑦᑐᖅ.  ᑖᒃᑯᐊ ᐃᑲᔪᖅᑕᐅᕝᕕᒻᒦᑦᑐᑦ ᐅᐊᑦᑎᔭᐅᓪᓗᑎᑦ ᑎᒍᔭᐅᒪᓲᑦ; ᑭᓯᐊᓂᓕ, 
ᐅᐊᑦᑎᔭᐅᒐᓗᐊᕐᓗᑎᑦ ᐱᓕᕆᐊᓂᒃ ᓄᓇᓕᓐᓃᑦᑐᓂᑦ ᐊᑐᕈᓐᓇᓲᑦ ᐃᑲᔪᖅᑕᐅᖁᓪᓗᒋᑦ. 
  
ᐊᑦᑕᓇᖅᑑᓗᐊᕐᓂᖓᓄᑦ ᐅᐊᑦᑎᔭᐅᖏᓐᓇᕆᐊᓕᒃ – ᐊᑦᑕᕐᓇᓗᐊᖅᑐᑦ ᑎᒍᔭᐅᒪᔪᑦ ᐱᓕᕆᐊᓂᑦ 
ᐊᑐᓗᐊᕌᓗᑉᐸᙱᑦᑐᑦ ᐊᓂᒋᐊᖃᙱᓐᓂᖏᓐᓄᑦ ᐃᑲᔪᖅᑕᐅᕝᕕᒻᒥ.  ᑖᒃᑯᐊ 
ᐊᓄᓪᓚᔅᓰᕕᒻᒦᑎᑕᐅᓲᑦ ᐅᐊᑦᑎᔭᐅᖏᓐᓇᖅᑐᑎᑦ.  
  
ᐃᑲᔪᖅᑕᐅᕝᕕᒻᒥ ᐊᓄᓪᓚᓯᖅᑎᑕᖅ ᐃᓛᒃᑰᖓᔪᒦᑎᑕᐅᓕᖅᑐᓂ – ᐃᑲᔪᖅᑕᐅᕝᕕᒻᒦᑦᑐᖅ 
ᐃᓄᑑᓗᓂ ᐃᒡᓗᕈᓯᕐᒦᑎᑕᐅᓲᖅ ᐊᑦᑕᓇᖅᑐᒨᖁᓇᒋᑦ ᐊᓯᖏᓪᓗ.  ᐊᑐᖅᑕᐅᓲᖅ ᑕᒪᓐᓇ 
ᐱᑲᒻᒪᑦᑐᒥᓂᐅᖃᑦᑕᕐᓂᖓᓄᑦ ᐃᑲᔪᖅᑕᐅᕝᕕᒻᒦᑎᓪᓗᒍ ᐅᕝᕙᓘᓐᓃᑦ ᓴᐳᔾᔭᐅᖁᓪᓗᒍ 
ᐊᓯᐊᒎᕈᓐᓇᙱᑦᑕᕌᖓᑦᑕ ᐃᑲᔪᖅᑕᐅᓇᓱᐊᕐᓗᓂ. 
  
ᐊᓄᓪᓚᓯᖅᑎᑕᖅ ᓯᖁᒥᑦᑎᔪᒥᓂᐅᓂᖓᓄᑦ ᐃᓛᒃᑰᖓᔪᒦᑎᑕᐅᓕᖅᑐᓂ – ᐃᑲᔪᖅᑕᐅᕝᕕᒻᒦᑦᑐᖅ 
ᐃᓄᑑᑎᑕᐅᖃᑦᑕᖅᑐᓂ ᐃᒡᓗᕈᓯᕐᒥ ᐊᓄᓪᓚᓯᖅᑕᐅᓪᓗᓂ ᐃᑲᔪᖅᑕᐅᕝᕕᒻᒥ 
ᐱᕋᔭᒃᑐᒥᓂᐅᓂᖓᓄᑦ ᒪᓕᑦᑐᒍ ᐃᓚᖓ 18 ᐃᑲᔪᖅᑕᐅᕝᕕᓕᕆᓂᕐᒧᑦ ᐱᖁᔭᖅ. 
  
ᐋᓐᓂᖅᑐᒥᓂᐅᔪᑦ ᐃᓛᒃᑰᖓᑎᑕᑦ ᐃᒡᓗᕈᓯᕐᒥ – ᑎᒍᔭᐅᒪᔪᖅ ᐃᓛᒃᑰᖓᔪᒦᑎᑕᐅᓗᓂ 
ᐋᓐᓂᖅᑐᒥᓂᐅᓂᖓᓄᑦ ᐋᓐᓂᐊᓱᒋᔭᐅᒍᓂᓘᓐᓃᑦ. 

ᐃᑲᔪᖅᑕᐅᕝᕕᓕᕆᓂᖅ ᐱᓇᓱᐊᒐᓕᒃ ᐱᖁᔭᖅᑎᒍᑦ ᐃᑲᔪᖅᑕᐅᕝᕕᓕᕆᖃᑦᑕᕐᓗᓂ ᒪᒥᓴᖅᑎᑦᑎᓇᓱᐊᖃᑦᑕᕐᓗᑎᑦ, ᐊᒻᒪᓗ ᓈᒻᒪᑦᑐᒥᒃ ᐊᑦᑕᓇᖅᑕᐃᓕᒪᑎᑦᑎᓗᑎᑦ 
ᐅᐊᑦᑎᕙᓪᓗᑎᑦ ᐊᐅᓚᑦᑎᕙᓪᓗᑎᓪᓗ ᐃᖅᑲᓇᐃᔭᖅᑎᒥᓄᑦ ᐱᔨᑦᑎᖅᑕᒥᓄᓪᓗ.  ᑲᒪᓲᖅ ᐃᓐᓇᕐᓂᒃ ᒪᒃᑯᑦᑐᓂᓪᓗ ᐃᑲᔪᖅᑕᐅᕝᕕᒻᒥ ᐱᔨᑦᑎᕋᕈᑎᖃᖅᑐᓂᑦ, 
ᐃᖅᑲᖅᑐᐃᕕᒃᑯᑎᒍᑦ ᒪᓕᒋᐊᖃᓕᖅᑎᑕᐅᓯᒪᔪᓂᒃ, ᐊᒻᒪᓗ ᑭᖑᓂᐊᒍᑦ ᐃᑲᔪᖅᑕᐅᕝᕕᒻᒦᓚᐅᖅᑎᓪᓗᒋᑦ ᑎᒍᔭᐅᒪᔪᑦ ᐃᑲᔪᖅᑕᐅᓲᖑᓪᓗᑎᑦ.  ᐊᔾᔨᒌᙱᑦᑐᓂᑦ 
ᐱᔨᑦᑎᕋᓲᑦ ᓲᕐᓗᒃ ᐅᐊᑦᑎᕙᑦᑐᑎᑦ, ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ, ᐃᓱᒪᓕᕆᓂᕐᒧᓪᓗ ᐊᒻᒪᓗ ᐸᓂᖅᓰᓂᕐᒧᑦ ᐱᔨᑦᑎᕋᓲᑦ, ᐊᒻᒪᓗ ᐃᑲᔪᖅᑐᐃᕙᑦᑐᑎᑦ ᓄᓇᓕᖕᓄᑦ 
ᐅᑎᖅᐸᓪᓕᐊᑎᓪᓗᒋᑦ ᐃᑲᔪᖅᑕᐅᕝᕕᒻᒦᓚᐅᖅᑐᑦ. 
 
ᐃᑲᔪᖅᑕᐅᕝᕕᓕᕆᔨᒃᑯᑦ ᑕᐅᑐᙳᐊᖅᑕᖓ ᓴᐱᓕᔪᐃᑦᑑᓗᑎᑦ ᐃᑉᐱᒍᓱᑦᑎᐊᕐᓗᑎᓪᓗ ᐃᖅᑲᓇᐃᔭᕐᕕᐅᓗᓂ ᐊᑐᖅᑕᐅᖃᑦᑕᕐᓗᑎᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 
ᐱᒻᒪᕆᒋᔭᖏᑦ, ᐱᔨᑦᑎᖅᑕᖏᑕ ᐃᓄᖏᑕ ᐊᒥᓲᓂᖏᑦ ᒪᓕᓪᓗᒋ4ᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐊᔾᔨᖃᕐᓗᑎᑦ ᐱᔨᑦᑎᖅᑕᒥᓂᑦ ᓄᓇᕗᒻᒥᐅᓂᑦ ᐃᑲᔪᖅᑐᐃᓂᖃᕐᓗᑎᑦ 
ᐃᓄᐃᑦ ᑭᒃᑯᑐᐃᓐᓇᐃᑦ ᐊᑦᑕᓇᖅᑕᐃᓕᒪᑎᑕᐅᓗᑎᑦ, ᖃᓄᖅᑑᖅᓯᒪᔪᓂᑦ ᐃᓕᖅᑯᓯᕐᒨᖓᔪᓂᓪᓗ ᐱᓕᕆᐊᖃᐅᕐᓗᑎᑦ ᑐᑭᒧᐊᑦᑎᑕᐅᓂᐊᕐᒪᑕ ᐅᐊᑦᑎᔭᐅᓗᑎᓪᓗ 
ᓄᓇᕗᒻᒥᐅᑦ ᐱᖁᔭᕐᒥᒃ ᓯᖁᒥᑦᑎᓯᒪᔪᒥᓃᑦ  ᐱᓇᓱᐊᒐᖃᕐᒪᑕ ᐊᑦᑕᓇᖅᑕᐃᓕᒪᑎᑦᑎᓗᑎᑦ ᖃᓄᐃᑦᑕᐃᓕᑎᑕᐅᓗᑎᓪᓗ ᓄᓇᓕᐅᔪᓂᑦ 
ᑲᒪᒋᔭᖃᑦᑎᐊᑎᑦᑎᓇᓱᐊᖃᑦᑕᕐᓗᑎᑦ ᐃᓅᓯᕐᒥᓂᑦ ᓇᒻᒥᓂᖅᓱᕐᓗᑎᓪᓗ ᓄᓇᕗᒻᒥᐅᑕᐅᔪᑦ ᐱᖁᔭᕐᒥᒃ ᓯᖁᒥᑦᑎᓯᒪᔪᑦ ᐊᒻᒪᓗ ᐊᐅᓚᑕᐅᓗᓂ ᐊᑦᑕᕐᓇᕈᓐᓇᖅᑐᒦᑦᑐᑦ 
ᐃᓱᒪᖅᓱᙱᓗᐊᕌᓗᑦᑕᐃᓕᑎᑕᐅᓗᑎᑦ. 
 
ᔫᓂ 2015-ᖑᑎᓪᓗᒍ ᑲᑎᒪᔨᕋᓛᑦ ᒐᕙᒪᒃᑯᑦ ᐃᖏᕐᕋᓂᖏᓐᓂᑦ ᐊᒻᒪᓗ ᑮᓇᐅᔭᖅᑐᕈᑎᕕᓂᖏᓐᓄᑦ ᓴᖅᑮᓚᐅᖅᑐᑦ ᐅᓂᒃᑳᕐᒥᒃ ᕿᒥᕐᕈᔭᐅᓯᒪᓂᖏᓐᓂᑦ 
ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 2015-ᒥ ᐅᓂᒃᑳᖓᓂᒃ ᒪᓕᒐᓕᐅᖅᑎᓄᑦ ᐃᑲᔪᖅᑕᐅᕝᕕᓕᕆᓂᕐᒥᒃ ᓄᓇᕗᒻᒥ.  ᐅᓂᒃᑳᖅ ᐅᖃᐅᓯᖃᓗᐊᙳᐊᓚᐅᖅᑐᖅ ᐊᒥᓱᓂᑦ 
ᐱᔾᔪᑎᓂᑦ ᓴᖅᑭᖅᑎᑕᐅᓪᓗᑎᑦ ᐊᓪᓚᕝᕕᐊᓂ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ (OAG) ᐊᒻᒪᓗ ᐊᑐᖁᔭᒥᓂᒃ ᐅᖃᐅᓯᖃᖅᑐᓂ ᐃᑲᔪᖅᑕᐅᑦᑎᐊᕐᓂᐊᕐᒪᑕ ᑕᒪᒃᑯᐊ 
ᑲᒪᒋᔭᐅᓗᑎᑦ ᐊᑲᐅᙱᓕᐅᕈᑕᐅᓯᒪᔪᑦ. 
 
ᓯᕗᓪᓕᖅᐹᖅ ᐊᑐᖁᔭᐅᔪᖅ ᒪᓕᒐᓕᕆᔨᒃᑯᑦ ᐱᔭᕇᖅᓯᓗᑎᑦ ᑕᒪᐃᓐᓂ ᓇᓗᓇᐃᔭᑦᑎᐊᖅᓯᒪᔪᒥᓪᓗ ᖃᓄᐃᓕᐅᕈᑎᖃᕐᓂᐊᓂᕐᒧᑦ ᐸᕐᓇᐅᑎᓂᖓᓂᒃ 
ᑲᒪᒋᔭᐅᒍᓐᓇᓕᖁᓪᓗᒋᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᐊᑐᖁᔭᖏᑦ.  ᓴᖅᑭᖅᑎᑕᐅᓚᐅᖅᓯᒪᓪᓗᓂ ᐅᑭᐊᒃᓵᖑᑎᓪᓗᒍ 2015−ᒥ, ᖃᓄᐃᓕᐅᕈᑎᖃᕐᓂᐊᓂᕐᒧᑦ 
ᐸᕐᓇᐅᑎᐅᔪᖅ ᐃᑲᔪᖅᑕᐅᕝᕕᓕᕆᓂᕐᒧᑦ ᓄᓇᕗᒻᒥ ᑕᒪᐃᓐᓂᓕᒫᖅ ᐃᓱᒪᒃᓴᖅᓯᐅᕈᑎᖃᖅᑐᓂ ᖃᓄᖅᑑᕈᑕᐅᕗᖅ ᐱᐅᓯᕚᓪᓕᖁᓪᓗᒋᑦ ᐃᑲᔪᖅᑕᐅᕝᕕᓕᕆᓂᕐᒧᑦ 
ᐱᔨᑦᑎᕋᕈᑎᖏᑦ ᓄᓇᕗᒻᒥ.  ᐃᓗᐊᓂ ᐸᕐᓇᐅᑎᑉ, ᐊᒻᒪᓗ ᑭᐅᔾᔪᑎᖏᑦ ᑲᑎᒪᔨᕋᓛᓄᑦ ᓴᖅᑮᓂᐊᕐᓂᕋᓚᐅᖅᓯᒪᕗᑦ ᐊᕐᕌᒍᑕᒫᑦ ᐅᓂᒃᑳᖓᓂᑦ. 
 
ᑖᓐᓇ 2015-16−ᒥ ᐊᕐᕌᒍᑕᒫᑦ ᐅᓂᒃᑳᖅ ᐃᑲᔪᖅᑕᐅᕝᕕᓕᕆᔨᒃᑯᓐᓄᑦ ᐃᓗᓕᖃᖅᑐᖅ ᓇᓗᓇᐃᔭᑦᑎᐊᖅᓯᒪᔪᓂᑦ ᑐᑭᓯᒋᐊᕈᑎᓂᑦ ᐃᑲᔪᖅᑕᐅᕝᕕᓕᕆᓂᕐᒧᑦ 
ᐱᔨᑦᑎᕋᕈᑎᓂᑦ, ᐱᓕᕆᐊᓂᒃ ᐃᑲᔫᑎᒃᓴᓂᑦ, ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᓯᒋᐊᕈᑎᖃᕆᓪᓗᓂ ᑮᓇᐅᔭᓕᕆᓐᓇᑉ ᐊᕐᕌᒍᖓᓂᑦ, ᐃᓗᓕᖃᖅᑐᓂᓗ 
ᐅᑯᓂᖓ: 

o ᐊᒥᓲᓂᖏᑦ ᑎᒍᔭᐅᒪᔪᑦ ᐊᑐᓂ ᐃᑲᔪᖅᑕᐅᕝᕕᐅᔪᓂᑦ, ᐱᖃᓯᐅᑎᓪᓗᒋᑦ ᐊᕕᑦᑐᖅᓯᒪᐅᖅᑐᑦ ᐊᒥᓲᓂᖏᑦ ᑎᒍᔭᐅᒪᔪᑦ ᐊᑐᓂ ᐊᑦᑕᓇᖅᑐᒦᓐᓂᖏᑦ 
ᒪᓕᑦᑐᒋᑦ (ᐆᑦᑑᑎᒋᓪᓗᒍ, ᐊᑦᑕᓇᓗᐊᙱᓐᓂᖓᓄᑦ ᐅᐊᑦᑎᔭᐅᓗᐊᕆᐊᖃᙱᑦᑐᖅ, ᐊᑦᑕᓇᖅᑐᐸᓘᓂᖓᓄᑦ ᐅᐊᑦᑎᔭᐅᔭᕆᐊᓕᒃ, 
ᐊᑦᑕᓇᖅᑑᓂᖓᓄᑦ ᐅᐊᑦᑎᔭᐅᖏᓐᓇᕆᐊᓕᒃ); 
 

o ᐊᒥᓲᓂᖏᑦ ᑎᒍᔭᐅᒪᕖᑦ ᐃᒡᓗᕈᓯᖏᓐᓂ ᕿᓂᕐᕕᐅᓯᒪᔪᑦ ᐊᒻᒪᓗ ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᑦ ᐃᓗᐊᓅᖅᑕᐅᓵᖅᑐᒥᓃᑦ ᐊᑐᓂ 
ᐃᑲᔪᖅᑕᐅᕝᕕᓂ ᐊᒻᒪᓗ ᐱᓕᕆᐊᑦ ᖃᐅᔨᓴᖅᑕᐅᖁᓪᓗᒋᑦ ᐊᑐᖅᑕᐅᕙᓪᓕᐊᔪᑦ ᐃᓗᐊᓅᖅᑕᐅᔭᕆᐊᖃᙱᑦᑐᓄᑦ; 

 
o ᐊᒥᓲᓂᖏᑦ ᐃᓛᒃᑰᖓᑎᑕᒥᓃᑦ ᑎᒍᔭᐅᒪᔪᑦ ᐃᒡᓗᕈᓯᕐᒨᖅᑕᐅᓪᓗᑎᑦ, ᐊᕕᑦᑐᖅᓯᒪᐅᖅᑐᑎᑦ ᖃᓄᐃᓕᐅᖅᑐᒥᓂᐅᓂᖏᑦ 

ᐃᓛᒃᑰᖓᔪᓅᕈᑎᒋᔭᒥᓂᖓᑕ; 
 

o ᐊᒥᓲᓂᖏᑦ ᐃᖅᑲᓇᐃᔮᖃᐃᓐᓇᖅᑎᑕᐅᔪᑦ, ᐃᖅᑲᓇᐃᔭᑲᐃᓐᓇᖅᑎᑕᐅᔪᑦ ᐊᑯᓂᐅᓂᖓ ᐅᖃᖅᓯᒪᓪᓗᓂ ᐊᒻᒪᓗ ᑕᖅᑭᓄᑦ ᕿᓚᒥᐅᔪᒃᑯᑦ 
ᐃᖅᑲᓇᐃᔭᑲᐃᓐᓇᖅᑎᑕᐅᔪᑦ ᐊᒻᒪᓗ ᐃᓐᓄᒃᓯᒪᙱᑦᑐᑦ ᐃᖅᑲᓇᐃᔮᒃᓴᑦ ᐃᑲᔪᖅᑕᐅᕝᕕᓂ, ᐊᕕᑦᑐᖅᓯᒪᐅᖅᑐᒋᑦ ᐊᑐᓂ ᐃᑲᔪᖅᑕᐅᕝᕖᑦ; 

 
o ᐊᑭᓕᒃᓴᑦ ᐃᖅᑲᓇᐃᔭᖅᑏᑦ ᐃᑲᕐᕋᓂ ᐃᖅᑲᓇᐃᔭᕐᓇᐅᙱᑎᓪᓗᒍ ᐃᖅᑲᓇᐃᔭᖅᑐᒥᓂᐅᓂᖏᓐᓄᑦ ᐊᑭᓕᐅᑕᐅᔪᒥᓃᑦ ᐊᒻᒪᓗ ᑕᖅᑭᓄᑦ 

ᕿᓚᒥᐅᔪᒃᑯᑦ ᐃᖅᑲᓇᐃᔭᑲᐃᓐᓇᖅᑎᑕᐅᔪᑦ ᐃᖅᑲᓇᐃᔭᖅᑎᓄᑦ ᐊᑭᓕᐅᑎᒥᓃᑦ ᐃᑲᔪᖅᑕᐅᕝᕕᒻᒥ; 
 

o ᐃᑲᔪᖅᑕᐅᓂᕐᒧᑦ ᐱᓕᕆᐊᖏᑦ ᑎᒍᔭᐅᒪᔪᓄᑦ ᐃᑲᔫᑕᐅᓲᑦ, ᐊᕕᑦᑐᖅᓯᒪᓪᓗᒋᑦ ᐃᑲᔪᖅᑕᐅᕝᕖᑦ ᐊᔾᔨᒌᙱᓐᓂᖏᑦ ᐊᒻᒪᓗ ᖃᓄᐃᑦᑑᓂᖏᑦ; 
 

o ᐱᓕᕆᐊᑦ ᐊᑐᓕᖅᑎᑦᑎᓲᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ ᐃᑲᔪᖅᑕᐅᕝᕕᓕᕆᓂᕐᒧᑦ; ᐊᒻᒪᓗ 
 

o ᐃᓱᒪᒃᑯᑦ ᖃᓄᐃᑦᑕᐃᓕᒪᓂᕐᒧᑦ ᐱᔨᑦᑎᕋᕈᑏᑦ ᑎᒍᔭᐅᒪᔪᓄᑦ ᐃᑲᔫᑎᒋᔭᐅᒐᓱᐊᓲᑦ ᐊᒻᒪᓗ ᐃᓄᖕᓄᑦ ᓴᒃᑯᑕᐅᕋᑖᖅᑐᓄᑦ ᐃᑲᔪᖅᑕᐅᕝᕕᒻᒥ, 
ᒪᓕᑦᑐᒋᑦ ᐊᑐᓂ ᐃᑲᔪᖅᑕᐅᕝᕖᑦ. 

dedicated and respectful workforce inclusive of Inuit Societal Values, representatof the people of 
Nunavut, and offering innovative, rally relevant programming for the 

ᐃᑲᔪᖅᑕᐅᕝᕕᒻᒦᑦᑐᑦ ᓈᓴᖅᑕᐅᓂᖏᑦ ᐊᒻᒪᓗ ᐊᑦᑕᓇᖅᑐᓂᖏᑕ ᖃᐅᔨᓴᖅᑕᐅᓂᖏᑦ
 

ᐊᒥᓲᓂᖏᑦ ᐊᑦᑕᓇᓗᐊᙱᑦᑐᒦᑦᑐᑦ ᐅᐊᑦᑎᔭᐅᖏᓐᓇᕆᐊᖃᙱᑦᑐᑦ ᑎᒍᔭᐅᒪᔪᑦ 
ᐃᑲᔪᖅᑕᐅᕝᕖᑦ ᐊᑐᓂ ᒪᓕᑦᑐᒋᑦ  

  

 
 ᕿᑭᖅᑖᓗᒃ ᑲᖏᖅᖠᓂᖅ ᐅᑕᖅᑭᕕᒃ ᕿᑎᕐᒥᐅᑦ ᐊᕐᓇᐃᑦ ᒪᒃᑯᒃᑐᒃᑯᕕᒃ 

ᐄᐳᕈᓪ 15 10 9 4 0 6 
ᒪᐃ 19 7 11 9 0 1 
ᔫᓂ 19 10 8 9 0 2 
ᔪᓚᐃ 24 13 6 6 0 2 
ᐋᒡᒌᓯ 33 14 10 4 0 2 
ᓯᑏᕝᕙ 30 13 12 9 0 2 
ᐊᒃᑑᕝᕙ 30 12 12 8 0 1 
ᓄᕖᕝᕙ 34 12 11 10 0 0 
ᑎᓰᕝᕙ 34 15 11 10 0 0 
ᔮᓐᓄᐊᕆ 35 14 12 8 0 1 
ᕖᕝᕗᐊᕆ 31 13 11 7 0 3 
ᒫᑦᓯ 32 14 9 6 0 5 
ᐊᒥᓲᓂᕆᓲᖏᑦ 28.0 12.6 10.2 7.5 0 2.1 

 
ᓇᓗᓇᐃᔭᖅᓯᒪᓂᖏᑦ ᐃᑲᔪᖅᑕᐅᕝᕖᑦ ᓄᓇᕗᒻᒥ 

 
ᕿᑭᖅᑖᓗᒃ ᐃᑲᔪᖅᑕᐅᕝᕕᒃ (BCC): ᓴᓇᔭᐅᓚᐅᖅᓯᒪᔪᖅ ᐊᑦᑕᓇᓗᐊᖅᑕᐃᓕᒪᔪᓄᑦ ᐃᑲᔪᖅᑕᐅᕝᕕᒻᒨᖅᑎᑕᐅᓲᓄᑦ ᐃᓐᓇᕐᓄᑦ ᐃᑲᔪᖅᑕᐅᕝᕕᒃ 
ᓴᓇᔭᐅᓚᐅᖅᓯᒪᓪᓗᓂ 1986−ᒥ 50−ᓂᑦ ᐅᖓᑖᓅᖓᙱᑦᑐᓂᑦ ᐊᒥᓲᓂᖏᑦ ᐃᓄᖃᕈᓐᓇᖅᑐᓂ.  1995-ᒥ, ᖁᓕᕇᑦᑐᑦ ᐃᒡᓖᑦ ᐃᓚᔭᐅᓚᐅᖅᓯᒪᔪᑦ 
ᕿᑭᑦᑖᓗᒻᒥ ᐃᑲᔪᖅᑕᐅᕝᕕᒃ 16-ᒃᑲᓐᓂᕐᓂᒃ ᐃᒡᓕᖃᓕᖅᑐᓂ.  ᕿᑭᖅᑖᓗᒃ ᐃᑲᔪᖅᑕᐅᕝᕕᖓᑕ ᐃᒡᓗᖓ ᐊᒻᒪᓗ ᐊᑦᑕᓇᖅᑕᐃᓕᒪᑎᑦᑎᒍᑎᖏᑦ 
ᐊᑦᑕᓇᓗᐊᙱᑦᑐᓂᑦ ᐃᓐᓇᕐᓄᑦ ᐃᑲᔪᖅᑕᐅᕝᕕᐅᕗᖅ; ᑕᐃᒪᐃᒃᑲᓗᐊᖅᑎᓪᓗᒍ ᐊᒥᓲᓂᖏᑦ ᐊᔾᔨᒌᑉᐸᙱᑦᑐᑦ, ᐃᖅᑲᑐᖅᑕᐅᓂᐊᖅᑎᓪᓗᒋᑦ ᑎᒍᔭᐅᒪᓲᑦ 
ᐊᒻᒪᓗ ᐊᑦᑕᓇᖅᑐᑦ ᐊᑦᑕᓇᖅᑐᒻᒪᕇᓪᓗ ᑎᒍᔭᐅᒪᔪᑦ ᑕᐃᑲᓃᓲᖑᓪᓗᑎᑦ, ᐊᒻᒪᓗ ᑎᒍᔭᐅᒪᓲᑦ ᐃᓱᒪᒃᑯᑦ ᐱᔾᔪᑎᓖᑦ.  
 
ᒪᒃᑯᒃᑐᒃᑯᕕᒃ (YO):  ᓴᓇᔭᐅᓚᐅᖅᓯᒪᔪᖅ ᐃᖃᓗᖕᓂ 1989−ᖑᑎᓪᓗᒍ, ᐊᒻᒪᓗ ᐊᕐᓇᓂᑦ ᐊᖑᑎᓂᓪᓗ ᒪᒃᑯᒃᑐᓂᑦ ᐃᓄᖃᓲᖅ ᑎᒍᔭᐅᒪᔪᓂᑦ ᐃᓱᒪᖅᓱᙱᑦᑐᑦ 
ᐃᓱᒪᖅᓱᓂᖅᓴᐃᓪᓗ ᐃᖅᑲᖅᑐᐃᔨᒧᑦ ᐃᓱᒪᓕᐅᕈᑕᐅᓯᒪᓪᓗᑎᑦ.  ᒪᒃᑯᒃᑐᒃᑯᕕᒃ ᐃᓄᖃᕈᓐᓇᖅᑐᖅ 12-ᓄᑦ ᐃᖅᑲᖅᑐᐃᕕᒃᑯᑎᒎᖅᑕᐅᓯᒪᔪᑦ ᐊᒻᒪᓗ 
ᐃᖅᑲᑐᖅᑕᐅᓚᐅᙱᑎᓪᓗᒋᑦ ᑎᒍᔭᐅᒪᓲᓄᑦ ᐃᓄᖕᓄᑦ. 
 
ᐅᑕᖅᑭᕕᒃ (CRC):  ᒪᓕᒐᓕᕆᔨᒃᑯᓐᓄᑦ ᑲᒪᒋᔭᐅᖔᓕᖅᑐᓂ 2000−ᖑᑎᓪᓗᒍ ᐊᒻᒪᓗ 12-ᓂᑦ ᐃᒡᓕᖃᓲᖅ ᐊᑦᑕᕐᓇᓗᐊᙱᑦᑐᓄᑦ ᑎᒍᔭᐅᒪᔪᓄᑦ ᐃᖃᓗᓐᓂ. 
 
ᖁᕐᓗᖅᑐᖅ ᐃᓚᕗᑦ ᐃᑲᔪᖅᑕᐅᕝᕕᖓ (KIC):  ᒪᑐᐃᓚᐅᖅᓯᒪᔪᖅ 2005-ᖑᑎᓪᓗᒍ ᐊᑦᑕᕐᓇᓗᐊᙱᑦᑐᓄᑦ ᓇᔪᖅᑕᐅᓲᖅ ᑎᒍᔭᐅᒪᔪᓄᑦ ᓲᕐᓗᒃ 
ᐃᑲᔪᖅᑕᐅᕝᕕᒻᒦᙶᓛᓕᖅᑐᓄᑦ ᓇᔪᖅᑕᐅᓲᖑᓪᓗᓂ.  15-ᓄᑦ ᐃᓄᖃᕈᓐᓇᖅᑐᖅ ᑎᒍᔭᐅᒪᔪᓄᑦ, ᐱᓕᕆᕝᕕᐅᔪᖅ ᑖᓐᓇ ᓄᓇᓕᓐᓅᖅᐸᓪᓕᐊᓂᐊᖅᑐᓂᑦ ᐱᔨᑦᑎᕋᓗᐊᓲᖅ 
ᐊᒻᒪᓗ ᐃᓕᖅᑯᓯᓕᕆᓂᕐᒥᒃ ᐃᓕᓐᓂᐊᑎᑦᑎᓲᖑᓪᓗᑎᑦ. 
 
ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓ (NWCC): ᒪᑐᐃᓚᐅᖅᓯᒪᔪᖅ 2010−ᖑᑎᓪᓗᒍ, ᐃᓐᓇᐃᑦ ᐊᕐᓇᐃᑦ ᓄᓇᕗᒻᒥ ᐃᑲᔪᖅᑕᐅᕝᕕᒻᒦᒍᓐᓇᖅᓯᓪᓗᑎᑦ 
ᐊᕐᓇᐃᑦ ᐃᑲᔪᖅᑕᐅᕝᕕᖓᓂ.  

ᑲᖏᖅᖠᓂᕐᒥ ᒪᒥᓴᕐᕕᒃ (RIHF):  ᑭᕙᓪᓕᕐᒦᑦᑐᑐᐊᖅ ᐃᑲᔪᖅᑕᐅᕝᕕᒃ.  ᑲᖏᖅᖠᓂᕐᒥ ᒪᒥᓴᕐᕕᒃ ᓴᓇᔭᐅᓚᐅᖅᓯᒪᔪᖅ 2013-ᖑᑎᓪᓗᒍ ᐊᑦᑕᕐᓇᓗᐊᙱᑦᑐᓂᑦ 
ᐊᑦᑕᓇᖅᑐᓂᓪᓗ ᐃᑲᔪᖅᑕᐅᕝᕕᒻᒦᑦᑐᓄᑦ ᓇᔪᖅᑕᐅᓲᖑᓪᓗᓂ.  48−ᓂᑦ ᐃᒡᓕᖃᖅᑐᖅ ᒪᕐᕈᐃᓕᖅᑲᖓᔪᑦ − ᐳᕚᕈ ᐊᕕᑦᑐᖅᓯᒪᓂᖓ 32−ᓂᑦ ᐃᒡᓕᖃᖅᑐᓂ 
ᐅᐊᑦᑎᔭᐅᕙᑦᑐᓂᑦ ᐊᒻᒪᓗ ᐃᓄᒃᓱᒃ ᐊᕕᑦᑐᖅᓯᒪᓂᖓ ᐃᓱᒪᖅᓱᓂᖅᓴᒃᑯᑦ ᐃᑲᔪᖅᑕᐅᕝᕕᒻᒨᖅᑕᐅᓯᒪᔪᓄᑦ ᓇᔪᒐᕆᔭᐅᓪᓗᓂ. 
 
ᒪᑭᒋᐊᕐᕕᒃ:  ᐱᔭᕇᖅᑕᐅᓚᐅᖅᓯᒪᔪᖅ ᕖᕝᕗᐊᕆ 2015-ᖑᑎᓪᓗᒍ.  ᑖᓐᓇ ᐃᑲᔪᖅᑕᐅᕝᕕᒃ ᐃᑲᔪᓲᖅ ᐃᑲᔪᖅᑕᐅᕝᕕᒻᒦᑦᑐᑦ ᐊᒥᓲᓗᐊᓕᕋᐃᒻᒪᑕ 
ᐃᑲᔪᖅᑕᐅᕝᕕᒻᒨᖅᑕᐅᔭᕆᐊᓖᑦ.  ᒪᑭᒋᐊᕐᕕᒃ ᐃᓄᖃᕈᓐᓇᖅᑐᖅ 48−ᓂᑦ ᑎᒍᔭᐅᒪᔪᓂᑦ ᒪᕐᕈᐃᓕᖅᑲᖓᓪᓗᓂᓗ.  ᐊᑕᐅᓯᖅ ᐃᓄᖃᓲᖅ ᑎᒍᔭᐅᒪᔪᓂᑦ 
ᐊᑦᑕᕐᓇᓗᐊᙱᓐᓂᕋᖅᑕᐅᔪᓂᑦ, ᐊᐃᑉᐸᖓ ᐊᕕᑦᑐᖅᓯᒪᓂᖓ ᑎᒍᔭᐅᒪᔪᓄᑦ ᓇᔪᒐᐅᓲᖅ ᐃᓱᒪᒃᑯᑦ ᐋᓐᓂᐊᕈᑎᓕᖕᓂᑦ. 

ᐊᑦᑕᓇᖅᑑᓂᖏᑕ ᖃᐅᔨᓴᖅᑕᐅᔾᔪᓯᖏᑦ ᐊᒻᒪᓗ ᑎᒍᔭᐅᒪᔪᑦ ᐃᓕᔭᐅᓲᖑᓂᖏᑦ ᑎᒍᔭᐅᒪᕕᒻᒥ 
 
ᐃᑲᔪᖅᑕᐅᕝᕕᓕᕆᔨᒃᑯᑦ ᑕᑎᖃᓗᐊᙳᐊᖃᑦᑕᓂᐊᖅᑐᑦ ᓱᓕ ᕿᑭᖅᑖᓗᒻᒥ ᐃᑲᔪᖅᑕᐅᕝᕕᖓᓂᒃ ᓴᓇᔭᐅᒋᐊᖅᓯᒪᔪᖅ 66-ᓂᑦ ᐃᒡᓕᖃᕈᓐᓇᖅᑐᖅ 
ᓇᔪᖅᑕᐅᕙᑦᑐᓂ ᐊᒥᓲᓛᖏᓐᓂᑦ ᓄᓇᕗᒻᒥ ᑎᒍᔭᐅᒪᔪᓂᑦ ᑕᐃᒪᐃᒋᐊᖃᕐᓂᖏᓐᓄᑦ.  ᐃᓚᔭᐅᓂᖏᑦ ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ ᒪᑭᒋᐊᕐᕕᓪᓗ 
ᐃᑲᔪᖅᑕᐅᕝᕕᒃ, ᕿᑭᖅᑖᓗᒻᒥ ᐃᑲᔪᖅᑕᐅᕝᕕᖓᓂ ᐃᑲᔪᕐᓂᖃᓲᖅ ᐃᓄᒋᐊᓗᐊᕈᓐᓃᑎᑦᑎᓲᖑᓪᓗᑎᒃ. 
 
ᐃᓛᒃᑰᖓᒋᐊᖃᕐᓂᖏᑦ ᐃᑲᔪᖅᑕᐅᕝᕕᒻᒦᑦᑐᑦ ᐃᓄᖏᑦ ᕿᑭᖅᑖᓗᒻᒥ ᐃᑲᔪᖅᑕᐅᕝᕕᒻᒥ ᐊᒃᓱᕈᕐᓇᓲᖅ.  ᐃᓛᒃᑰᖓᑎᑕᐅᓗᑎᑦ ᐃᑲᔪᖅᑕᐅᕝᕕᒻᒦᑦᑐᑦ 
ᐱᒻᒪᕆᐅᔪᒃᑯᑦ ᐱᔾᔪᑎᓖᑦ ᐃᑲᔪᖅᑕᐅᕝᕕᒻᒦᑎᓪᓗᒋᑦ.  ᐱᔾᔪᑎᒋᓗᐊᓲᖓ ᒪᓕᑦᑐᑎᑦ ᐃᓕᓴᕆᔭᐅᓪᓗᑎᑦ ᖃᓄᑎᒋ ᐃᑲᔪᖅᑕᐅᔭᕆᐊᖃᕐᒪᖔᑕ ᐊᒻᒪᓗ 
ᐃᑲᔪᖅᑕᐅᕝᕕᒻᒨᖅᑎᑕᐅᓯᒪᔪᖅ ᐊᑦᑕᓇᙱᓛᕖᒃᑯᑦ ᐅᐊᑦᑎᔭᐅᔭᕆᐊᖃᕐᓂᖏᑦ ᒪᓕᑦᑐᒋᓪᓗ ᐊᔾᔨᖃᓲᖑᙱᑦᑎᐊᕐᒪᑕ ᑕᐃᒃᑯᐊ ᐊᑦᑕᓇᓛᕐᒦᑦᑐᑦ 
ᐅᐊᑦᑎᔭᐅᔭᕆᐊᖃᕐᓂᖏᑦ.  ᐃᖅᑲᓇᐃᔭᖅᑎᐅᔪᑦ ᓇᓗᓇᐃᖅᓯᓲᑦ ᐊᑦᑕᓇᖅᑎᒋᓂᖏᓐᓂᑦ ᐃᑲᔪᖅᑕᐅᕝᕕᒻᒨᖅᑕᐅᔪᑦ ᐱᓕᕆᐊᖃᖅᑎᑕᐅᓲᖑᕗᑦ 
ᐃᓛᒃᑰᖓᑎᑕᐅᓗᑎᑦ ᐃᑲᔪᖅᑕᐅᕕᒻᒨᖅᑎᑕᐅᔪᑦ ᐃᒪᓐᓇ ᓇᓕᒧᓐᓂᖃᖅᑎᓪᓗᒋᑦ: ᐃᖅᑲᑐᖅᑕᐅᓚᐅᙱᑦᑎᓪᓗᒋᑦ ᐃᑲᔪᖅᑕᐅᕝᕕᒻᒥ ᐅᑕᖅᑭᑎᑕᐅᔪᑦ, 
ᐃᖅᑲᖅᑐᐃᔨᒧᑦ ᐃᓱᒪᓕᐅᕈᑕᐅᓯᒪᓂᑯᑦ, ᐅᐊᑦᑎᔭᒻᒪᕆᐅᔭᕆᐊᓖᑦ, ᐃᓂᖅᑎᖅᑕᐅᓪᓗᑎᑦ/ᓴᐳᔾᔭᐅᔭᕆᐊᖃᖅᑐᑦ ᐱᓪᓗᒋᑦ ᐃᓛᒃᑰᖓᑎᑕᐅᓂᖏᑦ 
ᐊᓯᖏᓐᓃᑎᑕᐅᙱᓪᓗᑎᑦ, ᐃᓱᒪᒃᑯᑦ ᖃᓄᐃᓐᓂᖏᑦ, ᐊᒻᒪᓗ ᐋᓐᓂᐊᕐᓂᖏᑦ ᐱᓪᓗᒋᑦ ᐃᓛᒃᑰᖓᑎᑕᐅᔭᕆᐊᖃᕐᓂᖏᑦ.  

ᐊᕕᑦᑐᖅᓯᒪᓂᖏᑦ ᐊᑦᑕᓇᖅᑎᒋᓂᖏᑕ ᖃᓄᐃᑦᑑᓂᖏᑦ ᒪᓕᑦᑐᒋᑦ ᐊᑐᓂ ᐃᑲᔪᖅᑕᐅᕝᕖᑦ 
 
ᐊᑦᑕᓇᖅᑎᒋᓂᖏᑕ ᖃᓄᐃᑦᑑᓂᖏᑕ ᖃᐅᔨᓴᖅᑕᐅᓯᒪᓂᖏᑦ ᐊᓯᔾᔨᕈᓐᓇᕐᒥᔪᑦ ᐃᑲᔪᖅᑕᐅᕝᕕᒻᒦᑦᑐᖅ ᑎᒍᔭᐅᒪᑎᓪᓗᒍ.  ᓇᓕᒧᓐᓂᒋᓂᖏᑦ 
ᐃᑲᔪᖅᑕᐅᕝᕕᒻᒨᖅᑎᑕᐅᓯᒪᔪᑦ ᓲᕐᓗᒃ ᐊᑦᑕᓇᓗᐊᙱᑦᑐᖅ, ᐊᑦᑕᓇᖅᑐᖅ, ᐊᒻᒪᓗ ᐊᑦᑕᓇᖅᑐᒻᒪᕆᐅᓂᖓᓄᑦ ᐅᐊᑦᑎᔭᐅᓂᕆᔭᕆᐊᓕᖏᑦ ᒪᓕᓲᑦ 
ᐊᔾᔨᒌᙱᑦᑐᓂᑦ ᐱᔾᔪᑎᓂᑦ ᓲᕐᓗᒃ: ᖃᓄᐃᑦᑐᒥᒃ ᐊᒻᒪᓗ ᐊᒥᓲᓂᖏᑦ ᐃᖅᑲᖅᑐᕋᒃᓴᕈᖅᑎᑕᐅᓯᒪᔾᔪᑎᖏᑕ; ᖃᑦᑎᐊᖅᑎᖅ ᑎᒍᔭᐅᓯᒪᓕᕐᓂᖏᑦ; ᐊᒥᓲᓂᖏᑦ 
ᐱᕋᔭᓐᓂᑯᒥᓂᖏᑕ ᑎᑎᕋᖅᓯᒪᓂᖏᑦ; ᐃᓕᖅᑯᓯᕆᓲᖏᓪᓗ ᐃᑲᔪᖅᑕᐅᕝᕕᒻᒦᑎᓪᓗᒋᑦ.  ᑎᑎᖅᑐᒐᐅᔭᖅᓯᒪᓂᖏᑦ ᐊᓪᓕᕐᒥ ᑕᑯᒃᓴᐅᑎᑦᑎᔪᑦ ᐳᓴᓐᑎᖏᑦ 
ᐊᑦᑕᓇᓗᐊᙱᑦᑐᑦ, ᐊᑦᑕᓇᖅᑐᑦ, ᐊᒻᒪᓗ ᐊᑦᑕᓇᖅᑐᒻᒪᕇᑦ ᐅᐊᑦᑎᔭᐅᔭᕆᐊᖃᕐᓂᖏᑦ ᐊᑐᓂ ᐃᑲᔪᖅᑕᐅᕝᕕᒻᒦᑦᑐᑦ. 
 
 
 

ᐊᖑᖕᑎᑦ ᐅᑯᓇᓂ ᑎᒍᔭᐅᒪᕙ ᑦᑐᑦ 

ᒪᓕᑦᑐᒋᑦ ᓱᖅᑯᐃᖅᑕᐅᕙᑦᑐᑦ ᑕᖅᑭ ᐱᒋᐊᖕᖓᓂᖏᓐᓂ 

ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ 

ᖁᕐᓗᖅᑐᖅ ᐃᓚᕗᑦ 

ᐅᑕᖅᑭᕕᒃ 

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ 

ᐊᒥᓲᓂᖏᑦ ᐊᑦᑕᓇᖅᑐᒦᓗᐊᙱᑦᑐᑦ ᐅᐊᑦᑎᔭᐅᓗᐊᕌᓗᒋᐊᖃᙱᑦᑐᑦ ᑎᒍᔭᐅᒪᔪᑦ 
ᐊᑐᓂ ᐃᑲᔪᖅᑕᐅᕝᕖᑦ ᒪᓕᑦᑐᒋᑦ 

  ᕿᑭᖅᑖᓗᒻᒥ 

 

ᑲᖏᖅᖠᓂᕐᒥ 
 

ᐅᑕᖅᑭᕕᒃ ᖁᕐᓗᖅᑐᒥ 
 

 

ᓄᓇᕗᒻᒥ 
 

 

ᒪᒃᑯᒃᑐᒃᑯᕕᒃ 

ᐄᐳᕈᓪ 22 31 0 0 0 2 
ᒪᐃ 25 22 0 0 1 2 
ᔫᓂ 14 23 0 0 1 3 
ᔪᓚᐃ 29 21 0 0 0 2 
ᐋᒡᒌᓯ 33 20 0 0 0 3 
ᓯᑏᕝᕙ 21 23 0 0 1 4 
ᐊᒃᑑᕝᕙ 27 24 0 0 1 7 
ᓄᕖᕝᕙ 31 27 0 0 2 6 
ᑎᓰᕝᕙ 36 25 0 0 1 3 
ᔮᓐᓄᐊᕆ 31 25 0 0 0 1 
ᕖᕝᕗᐊᕆ 31 24 0 0 0 2 
ᒫᑦᓯ 39 18 0 0 1 3 
ᐊᒥᓲᓂᕆᓲᖏᑦ 28.3 23.6 0 0 0.7 3.2 

 
 
 
 
 
 
 
 
 
 
 

 
 
 
 
 
 
 
 
 
 
 
 
 

ᐊᖑᖕᑎᑦ ᐅᑯᓇᓂ ᑎᒍᔭᐅᒪᕙ ᑦᑐᑦ 

ᒪᓕᑦᑐᒋᑦ ᓱᖅᑯᐃᖅᑕᐅᕙᑦᑐᑦ ᑕᖅᑭ ᐱᒋᐊᖕᖓᓂᖏᓐᓂ 

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ 

ᐊᒥᓲᓂᖏᑦ ᐊᑦᑕᓇᖅᑐᒦᓛᖑᔪᑦ ᐅᐊᑦᑎᔭᐅᖏᓐᓇᕆᐊᓖᑦ ᑎᒍᔭᐅᒪᔪᑦ ᐊᑐᓂ 
ᐃᑲᔪᖅᑕᐅᕝᕖᑦ ᒪᓕᑦᑐᒋᑦ  

  

 
 ᕿᑭᖅᑖᓗᒻᒥ 

 

ᑲᖏᖅᖠᓂᕐᒥ 
 

ᐅᑕᖅᑭᕕᒃ ᖁᕐᓗᖅᑐᒥ 
 

 

ᓄᓇᕗᒻᒥ 
 

 

ᒪᒃᑯᒃᑐᒃᑯᕕᒃ 
ᐄᐳᕈᓪ 7 0 0 0 4 1 
ᒪᐃ 8 1 0 0 4 1 
ᔫᓂ 10 1 0 0 3 0 
ᔪᓚᐃ 12 0 0 0 4 1 
ᐋᒡᒌᓯ 17 0 0 0 2 1 
ᓯᑏᕝᕙ 19 0 0 0 3 1 
ᐊᒃᑑᕝᕙ 11 0 0 0 1 1 
ᓄᕖᕝᕙ 24 0 0 0 2 0 
ᑎᓰᕝᕙ 16 0 0 0 2 0 
ᔮᓐᓄᐊᕆ 15 1 0 0 5 0 
ᕖᕝᕗᐊᕆ 15 2 0 0 7 0 
ᒫᑦᓯ 20 0 0 0 4 0 
ᐊᒥᓲᓂᕆᓲᖏᑦ 14.5 0.4 0 0 3.4 0.5 

 
 
 
 
 
 

 

ᐊᖑᖕᑎᑦ ᐅᑯᓇᓂ ᑎᒍᔭᐅᒪᕙ ᑦᑐᑦ 

ᒪᓕᑦᑐᒋᑦ ᓱᖅᑯᐃᖅᑕᐅᕙᑦᑐᑦ ᑕᖅᑭ ᐱᒋᐊᖕᖓᓂᖏᓐᓂ 

ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ 

ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ 

ᑎᒍᔭᐅᒪᔪᑦ ᓄᓇᕗᑉ ᓯᓚᑖᓂ ᐃᑲᔪᖅᑕᐅᕝᕕᓂ  

ᐊᑦᑕᓇᕐᓂᖏᑕ ᖃᐅᔨᓴᖅᑕᐅᓯᒪᔪᑦ ᑎᒍᔭᐅᒪᔪᑦ ᓄᓇᕗᑉ ᓯᓚᑖᓂ ᓇᓗᓇᐃᖅᑕᐅᓲᑦ ᐊᑐᓂ ᐃᑲᔪᖅᑕᐅᕝᕕᓄᑦ ᐊᒻᒪᓗ ᑕᐃᒪᐃᒻᒪᑦ ᑎᑎᖅᑕᐅᕙᒐᑎᑦ ᓄᓇᕗᒻᒥ ᐃᑲᔪᖅᑕᐅᕝᕕᓕᕆᔨᒃᑯᓐᓄᑦ.  ᑕᒪᐃᓐᓂ ᑎᒍᔭᐅᒪᔪᑦ ᓄᓇᓕᕋᓛᓅᕈᓐᓇᖅᑐᑦ 
ᐅᐊᑦᑎᔭᐅᖏᓐᓇᕆᐊᖃᙱᑦᑑᓂᕋᖅᑕᐅᓲᑦ.  
 
ᖃᐅᔨᒐᒃᓴᐅᕗᖅ ᖃᑦᑏᓐᓇᕈᕆᐊᖅᓯᒪᓕᕐᒪᑕ ᐊᑐᖅᑕᐅᓂᖏᑦ ᐃᑲᔪᖅᑕᐅᕝᕖᑦ ᓄᓇᕗᑉ ᓯᓚᑖᓂ 2015-16-ᒥ ᐅᖁᐃᔭᖅᑕᐅᓂᖓᓄᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖓᓂ ᐊᒻᒪᓗ ᒪᑐᐃᖅᑕᐅᓯᒪᓕᕐᓂᖓᓂᑦ ᒪᑭᒋᐊᕐᕕᑉ.   
 

ᐊᒥᓲᓂᖏᑦ ᑎᒍᔭᐅᒪᔪᑦ ᓄᓇᕗᑉ ᓯᓚᑖᓂ ᐃᑲᔪᖅᑕᐅᕝᕕᓂ ᓄᓇᓕᕋᓛᓂᓗ (2015-16) 

 ᓄᓇᕗᑉ ᓯᓚᑖᓂ ᓄᓇᓕᕋᓛᕐᓂ 
ᐄᐳᕈᓪ 64 2 
ᒪᐃ 52 2 
ᔫᓂ 56 5 
ᔪᓚᐃ 42 3 
ᐋᒡᒌᓯ 36 4 
ᓯᑏᕝᕙ 42 6 
ᐊᒃᑑᕝᕙ 40 3 
ᓄᕖᕝᕙ 43 3 
ᑎᓰᕝᕙ 32 4 
ᔮᓐᓄᐊᕆ 31 2 
ᕖᕝᕗᐊᕆ 34 4 
ᒫᑦᓯ 27 4 

ᑕᒪᐃᓐᓂ ᓈᓴᐅᑎᕆᓗᐊᓲᖏᑦ ᓈᓴᖅᑕᐅᓯᒪᔪᑦ ᐊᒻᒪᓗ ᐊᒥᓲᓂᖅᓴᐅᓕᓲᖑᓂᖏᑦ ᐃᑲᔪᖅᑕᐅᕝᕕᒻᒥ 
 

ᑕᒪᐃᓐᓂ ᓈᓴᐅᑎᕆᓗᐊᓲᖏᑦ ᓈᓴᖅᑕᐅᓯᒪᔪᑦ ᐊᒻᒪᓗ ᐊᒥᓲᓂᖅᓴᐅᓕᓲᖑᓂᖏᑦ ᐃᑲᔪᖅᑕᐅᕝᕕᒻᒥ (2015-16) 

 ᕿᑭᖅᑖᓗᒻᒥ 
 

ᒪᑭᒋᐊᕐᕕᒃ ᑲᖏᖅᖠᓂᕐᒥ ᒪᒥᓴᕐᕕ ᐅᑕᖅᑭᕕᒃ ᖁᕐᓗᖅᑐᒥ 
 

ᓄᓇᕗᒻᒥ 
 

 

ᒪᒃᑯᒃᑐᒃᑯᕕᒃ ᓄᓇᓕᕋᓛᓂ ᓄᓇᕗᑉ ᓯᓚᑖᓂ 
 ᐊᒥᓲᓂᕆᓲᖏᑦ ᐊᒥᓱᕈᕆᐊᓲᖑᓂ

ᖏᑦ 
ᐊᒥᓲᓂᕆᓲᖏᑦ ᐊᒥᓱᕈᕆᐊᓲᖑᓂ

ᖏᑦ ᐊᒥᓲᓂᕆᓲᖏᑦ ᐊᒥᓱᕈᕆᐊᓲᖑᓂ
ᖏᑦ ᐊᒥᓲᓂᕆᓲᖏᑦ ᐊᒥᓱᕈᕆᐊᓲᖑᓂ

ᖏᑦ ᐊᒥᓲᓂᕆᓲᖏᑦ ᐊᒥᓱᕈᕆᐊᓲᖑᓂ
ᖏᑦ ᐊᒥᓲᓂᕆᓲᖏᑦ ᐊᒥᓱᕈᕆᐊᓲᖑᓂ

ᖏᑦ ᐊᒥᓲᓂᕆᓲᖏᑦ ᐊᒥᓱᕈᕆᐊᓲᖑᓂ
ᖏᑦ ᐊᒥᓲᓂᕆᓲᖏᑦ ᐊᒥᓱᕈᕆᐊᓲᖑᓂ

ᖏᑦ ᐊᒥᓲᓂᕆᓲᖏᑦ ᐊᒥᓱᕈᕆᐊᓲᖑᓂ
ᖏᑦ 

ᐄᐳᕈᓪ 30 34 20 22 20 44 9 11 7 9 3 4 3 4 1 2 55 65 
ᒪᐃ 30 36 21 25 34 39 10 11 10 10 6 6 2 4 3 5 51 60 
ᔫᓂ 34 46 24 26 34 37 8 9 8 9 3 4 4 4 4 6 38 57 
ᔪᓚᐃ 48 53 28 33 35 37 8 10 5 6 4 5 4 6 3 4 34 42 
ᐋᒡᒌᓯ 52 58 30 34 39 44 11 11 6 9 2 3 5 6 5 6 45 53 
ᓯᑏᕝᕙ 46 53 28 30 41 45 11 12 9 10 1 2 6 8 5 7 38 43 
ᐊᒃᑑᕝᕙ 54 64 30 31 37 40 10 13 8 9 1 1 5 6 3 5 42 50 
ᓄᕖᕝᕙ 61 66 31 35 41 43 11 12 10 10 4 4 6 8 4 4 34 40 
ᑎᓰᕝᕙ 53 57 38 42 42 47 12 12 9 11 4 5 2 6 3 5 32 37 
ᔮᓐᓄᐊᕆ 48 53 33 35 39 42 11 13 8 8 4 7 2 3 3 4 25 39 
ᕖᕝᕗᐊᕆ 59 63 33 36 40 42 10 11 7 8 7 7 4 6 3 5 27 35 
ᒫᑦᓯ 55 62 36 40 33 38 9 10 6 7 6 7 7 9 5 6 25 32 
ᑕᒪᐃᓐᓂ 48 66 29 42 36 47 10 13 8 11 4 7 4 9 4 7 37 65 

 
 

ᑕᒪᐃᓐᓂ ᐊᒥᓲᓂᖏᑦ 
ᐃᑲᔪᖅᑕᐅᕝᕕᒻᒦᑦᑐᑦ: 179 

ᐃᑲᔪᖅᑕᐅᕝᕕᒻᒦᑦᑐᑦ ᖃᓄᐃᑦᑑᓂᕆᓲᖏᑦ: ᖃᑦᑎᐅᖃᑦᑕᓲᖑᓂᖏᑦ: 22% 
 

 

ᐃᓐᓇᐃᑦ 
ᐊᕐᓇᐃᑦ 

 
 

ᒪᒃᑯᒃᑐᑦ 

 
ᐃᓐᓇᐃᑦ ᐊᖑᑏᑦ 

 

 

ᐃᓐᓇᐃᑦ ᐊᖑᑏᑦ ᐃᑲᔪᖅᑕᐅᕝᕕᒻᒦᑦᑐᑦ ᓄᓇᕗᑉ 

ᓯᓚᑖᓃᖃᑦᑕᓲᑦ ᖃᖓᓕᒫᒃᑯᑦ 

 



 

ᐃᑲᔪᖅᑕᐅᕝᕕᒻᒨᖅᑎᑕᐅᔭᕆᐊᖃᙱᑦᑐᑦ
 

 
ᐃᓯᓵᖅᑕᐅᓲᑦ ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᑦ ᑕᒪᐃᓐᓂ ᐃᑲᔪᖅᑕᐅᕝᕕᑎᒍᑦ (2015-16H 

ᐃᑲᔪᖅᑕᐅᕝᕕᒃ/ ᖃᓄᐃᑦᑑᓂᖓ ᐃᑲᔪᖅᑕᐅ−ᕕᒻᒦᒋᐊᖃᙱᑦᑐᑉ 

  
 

ᐊᑦᑕᓇᖅᑐᑦ ᐋᙵᔮᕐᓇᖅᑐᑦ ᐸᕝᕕᓇᖅᑐᑦ ᐃᓯᓵᖅᑎᑕᐅ
 

ᑕᒪᐃᓐᓂ 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ 

  
 

46 53 107 14 220 
ᑲᖏᖅᖠᓂᕐᒥ ᐃᑲᔪᖅᑕᐅᕝᕕᒃ 3 23 33 0 59 
ᒪᑭᒋᐊᕐᕕᒃ 0 1 8 0 9 
ᐅᑕᖅᑭᕕᒃ 0 6 0 0 6 
ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓ 0 0 5 0 5 
ᖁᕐᓗᖅᑐᖅ ᐃᓚᕗᑦ 0 3 0 0 3 
ᒪᒃᑯᒃᑐᒃᑯᕕᒃ 1 0 2 0 3 
ᑕᒪᐃᓐᓂ 50 86 155 14 305 

 
ᑕᑯᓂᐊᒃᑲᓂᕐᓗᒋᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒻᒨᕆᐊᖃᙱᑦᑐᑦ ᐃᓗᐊᓅᖅᑎᑕᐅᓵᕋᓱᐊᖅᑐᒥᓃᑦ 

ᑕᒪᐃᓐᓂ 305−ᖑᔪᑦ ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᑦ ᐃᓯᓵᖅᑎᑕᐅᓇᓱᐊᖅᑐᒥᓃᑦ 2015-16-ᖑᑎᓪᓗᒍ 70-ᐅᔪᑦ (72%) ᕿᑭᖅᑖᓗᖕᒥ 
ᐃᑲᔪᖅᑕᐅᕝᕕᒻᒨᖅᑎᑕᐅᓇᓱᐊᖅᑐᒥᓃᑦ.  ᑐᑭᓯᕚᓪᓕᒃᑲᓐᓂᖁᓪᓗᒍ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖓ, ᕿᒥᕐᕈᔭᐅᒃᑲᓐᓂᕆᐊᓖᑦ ᖃᓄᐃᑦᑑᒻᒪᖔᑕ 
ᐃᓯᖅᑎᑕᐅᓇᓱᐊᖅᑐᒥᓃᑦ.  

 

 
 

 
ᐊᑦᑕᓇᖅᑐᑦ ᐃᑲᔪᖅᑕᐅᕝᕕᒻᒧᑦ ᐃᓯᖅᑎᑕᐅᔭᕆᐊᖃᙱᑦᑐᑦ 21%−ᖑᕗᑦ ᑕᒪᐃᓐᓂ ᐃᓯᖅᑎᑕᐅᔭᕆᐊᖃᙱᑦᑐᓂᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒻᒧᑦ 
− ᐊᒥᓲᓂᖏᑦ ᐊᒥᓲᓛᖑᔪᑦ ᓇᓕᐊᓐᓂᑐᐃᓐᓇᖅ ᐊᓯᖏᓐᑦᓂ ᐃᓐᓇᒃᑯᕕᖕᓂ ᐃᑲᔪᖅᑕᐅᕝᕕᓂ.  46−ᖑᔪᓂᑦ ᑕᒪᐃᓐᓂ 
ᖃᓄᐃᓕᐅᖅᑐᖃᖅᑐᒥᓂᐅᑎᓪᓗᒍ: 39−ᖑᔪᑦ ᐃᑲᔪᖅᑕᐅᕝᕕᒻᒥ ᐃᒋᕐᕈᑎᓕᐅᖅᓯᒪᔪᒥᓂᐅᕗᑦ, 5 ᑐᓐᓂᓕᐅᕈᑎᓂᑦ ᐱᓯᒪᑦᑎᓪᓗᑎᑦ, ᐊᒻᒪᓗ 2 
ᒐᕙᒪᒃᑯᑦ ᐱᖁᑎᖏᓐᓂᑦ ᓱᕋᒃᓯᔪᒥᓂᐅᓪᓗᑎᑦ. 
 
ᐋᙵᔮᕐᓇᖅᑐᑦ ᐃᑲᔪᖅᑕᐅᕝᕕᒻᒨᖅᑕᐅᔭᕆᐊᖃᙱᑦᑐᑦ 24%−ᖑᓚᐅᖅᑐᑦ ᑕᒪᐃᓐᓂ ᐃᑲᔪᖅᑕᐅᕝᕕᒻᒨᕆᐊᖃᙱᑦᑐᓂᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒻᒧᑦ.  53−ᖑᔪᑦ 
ᐋᙵᔮᕐᓇᖅᑐᑦ ᐃᓗᐊᓅᖅᑎᑕᒥᓃᑦ: 26-ᖑᔪᑦ ᐱᖁᔭᖅᑎᒍᑦ ᐱᔭᐅᔭᕆᐊᖃᙱᑦᑑᓪᓗᑎᑦ ᐋᙵᔮᕐᓇᖅᑑᓚᐅᖅᑐᑦ ᐊᒻᒪᓗ 10 ᓘᒃᑖᕐᒧᑦ ᐄᔭᒐᑦ ᐱᖃᑦᑕᖁᔭᐅᓲᑦ 
ᐃᓯᖅᑎᑕᐅᓵᖅᓯᒪᓪᓗᑎᑦ.  17−ᒃᑲᓐᓂᐅᔪᑦ ᓇᓂᔭᒥᓃᑦ, 14-ᖑᔪᑦ ᐊᔾᔨᒌᙱᑦᑐᑦ ᐋᙵᔮᕐᓇᖅᑑᓚᐅᖅᑐᑦ (ᓲᕐᓗᒃ ᐃᒡᓗᒥ ᐃᒥᐊᓗᓕᐊᕆᔭᐅᓲᑦ, ᖁᐱᕐᕈᕋᓛᑦ 
ᐊᒡᒐᓃᑦᑐᓄᑦ ᑐᖁᓴᐅᑎᓂᑦ ᐱᓪᓗᑎᑦ, ᓴᓗᒻᒪᖅᓴᐃᑏᓪᓗ) ᐊᒻᒪᓗ 3 ᖃᐅᔨᒪᔭᐅᓚᐅᙱᑦᑐᑦ ᖃᓄᐃᑦᑐᓪᓚᕆᐅᒻᒪᖔᑕ ᐋᙵᔮᕐᓇᖅᑐᑦ.  

ᐊᖏᓛᖅ ᐊᑐᖅᑕᐅᓗᐊᓲᖅ ᐃᑲᔪᖅᑕᐅᕝᕕᒻᒨᕆᐊᖃᙱᑦᑐᑦ ᐸᕝᕕᓇᖅᑐᒡᒍᑕᐅᔪᑦ, ᓲᕐᓗᒃ ᑎᒍᔭᐅᒪᔪᖅ ᐱᓯᒪᑦᑎᔭᕆᐊᖃᙱᑎᓪᓗᒍ ᐊᑐᐊᒐᖅ 
ᒪᓕᓪᓗᒍ.  49%−ᖑᔪᑦ ᑕᒪᐃᓐᓂ ᐃᑲᔪᖅᑕᐅᕝᕕᒻᒨᕆᐊᖃᙱᑦᑐᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖓᓄᑦ ᐸᕝᕕᓇᖅᑑᓂᖏᓐᓄᑦ.  107-ᖑᔪᑦ 
ᐃᑲᔪᖅᑕᐅᕝᕕᒻᒨᕆᐊᖃᙱᑦᑐᑦ: 38−ᖑᔪᑦ ᑕᕝᕚᑲᓂᑦ ᐃᓯᖅᑎᑦᑎᓯᒪᔪᒥᓂᐅᕗᑦ ᐊᒻᒪᓗ 69−ᖑᔪᑦ ᐃᓗᐊᓃᒋᐊᖃᙱᑦᑐᑦ.  ᓲᕐᓗᒃ ᐆᑦᑑᑏᑦ 
ᐃᓗᐊᓅᖅᑕᐅᔭᕆᐊᖃᙱᑦᑐᑦ: ᓂᖀᑦ ᐃᓚᖏᑦ, ᑲᓱᐃᑦ, ᒐᕙᒪᒃᑯᑦ ᐱᖁᑎᖏᑦ, ᐊᒻᒪᓗ ᕚᑕᓖᑦ.  

6 

ᐊᑦᑕᓇᖅᑐᑦ 

ᐋᙵᔮᕐᓇᖅᑐᑦ 
ᐸᕝᕕᓇᖅᑐᑦ 

ᐃᓯᓵᖅᑎᑕᐅ 

ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ 
ᐊᓯᖏᑦ 

11  



 

14-ᖑᔪᑦ ᐃᑲᔪᖅᑕᐅᕝᕕᒻᒨᖅᑎᑕᐅᓵᖅᑐᒥᓃᑦ ᐃᓗᐊᓂ ᐱᓯᒪᔭᐅᔭᕆᐊᖃᕋᑎᑦ ᑎᑎᕋᖅᑕᒥᓃᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖓᓂ 2015-16-
ᖑᑎᓪᓗᒍ.  ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᑦ ᐃᓯᓵᖅᑎᑕᐅᓇᓱᐊᕐᓂᖏᑦ ᑎᑎᕋᖅᑕᐃᓐᓇᐅᕙᙱᒻᒪᑕ ᐊᒻᒪᓗ ᑕᒪᐃᓐᓂ ᑎᑎᕋᖅᓯᒪᔪᑦ ᐱᖁᔭᖅᑎᒍᑦ 
ᓯᖁᒥᑦᑎᓪᓗᑎᑦ ᐋᙵᔮᕐᓇᖅᑑᓯᒪᕗᑦ ᐃᓯᖅᑎᑕᐅᓇᓱᐊᖅᑐᑦ (7), ᓘᒃᑖᓄᑦ ᐄᔭᒐᖁᔭᐅᓲᑦ ᐃᓗᐊᓅᖅᑕᐅᓵᖅᑐᒥᓂᐅᓪᓗᑎᑦ (2), ᐅᕝᕙᓘᓐᓃᑦ 
ᑕᕝᕚᑲᓖᑦ (5) ᓄᖅᑲᖅᑎᑕᒥᓂᐅᓪᓗᑎᑦ.  ᑖᒃᑯᐊ ᐃᓯᖅᑎᑕᐅᓇᓱᐊᖅᑐᒥᓂᐅᕗᑦ ᐳᓛᕆᐊᖅᑐᓄᑦ ᐃᑲᔪᖅᑕᐅᕝᕕᒻᒨᖅᑎᑦᑎᓇᓱᐊᖅᑐᑎᑦ ᐅᕝᕙᓘᓐᓃᑦ 
ᐃᓄᖕᓄᑦ ᓲᕐᓗᒃ ᓯᓚᒦᑎᓪᓗᒋᑦ ᑎᒍᔭᐅᒪᔪᑦ ᐃᒋᑦᑎᓵᕋᓱᐊᖅᑐᑎᑦ ᐳᑑᕐᓛᑉ ᖁᓛᒍᑦ. 

  
ᑕᑯᓂᐊᑦᑎᐊᕐᓗᒋᑦ ᐃᑲᔪᖅᑕᐅᕝᕕᒻᒨᖅᑎᑕᐅᔭᕆᐊᖃᙱᑦᑐᑦ ᑲᖏᖅᖠᓂᑉ ᐃᑲᔪᖅᑕᐅᕝᕕᖓᓄᑦ 

ᑕᒪᐃᓐᓂ 59−ᖑᔪᑦ ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᑦ ᐃᓯᓵᖅᑎᑕᐅᓇᓱᐊᓚᐅᖅᑐᑦ ᑲᖏᖅᖠᓂᖅ ᒪᒥᓴᕐᕕᖓᓄᑦ 2015-16 ᓈᓴᐅᑎᑐᐊᖏᑦ ᕿᒥᕐᕈᓪᓗᒋᑦ, ᑲᖏᖅᖠᓂᕐᒥ 
ᐃᑲᔪᖅᑕᐅᕝᕕᒃ (RIHF) ᐊᒥᓲᓗᐊᒻᒪᕆᒃᑐᓂᑦ ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᓂᑦ ᓇᓂᓯᕕᐅᓲᖑᕗᖅ.  ᑭᓯᐊᓂᓕ, ᐱᔾᔪᑏᑦ ᓲᕐᓗᒃ ᐃᓱᒪᖅᓱᓂᖅᓴᒃᑯᑦ ᐃᓱᒪᖅᓱᙱᓐᓂᓴᒃᑯᓪᓗ 
ᑎᒍᔭᐅᒪᕕᐅᓂᖓᓄᑦ ᐃᖅᑲᐅᒪᔭᐅᔭᕆᐊᓕᒃ ᖃᐅᔨᓴᕐᓗᒋᑦ ᑕᒪᒃᑯᐊ ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᑦ ᑐᑭᓯᒋᐊᕈᑎᖏᑦ. 
 
ᑲᖏᖅᖠᓂᕐ ᐃᑲᔪᖅᑕᐅᕝᕕᑉ ᐃᒡᓗᖓ ᐊᕕᑦᑐᖅᓯᒪᐅᕐᒪᑦ, ᕗᕌᕗ ᐊᕕᑦᑐᖅᓯᒪᓂᖓ ᐃᓱᒪᖅᓱᙱᑦᑐᓄᑦ ᑎᒍᔭᐅᒪᕕᐅᓪᓗᓂ ᐊᒻᒪᓗ ᐃᓄᒃᓱᒃ ᐊᕕᑦᑐᖅᓯᒪᓂᖓ 
ᐃᓱᒪᖅᓱᓂᖅᓴᓄᑦ ᓇᔪᒐᐅᓪᓗᓂ.  ᑕᐃᒃᑯᐊ ᐃᓄᒃᓱᒃ ᐊᕕᑦᑐᖅᓯᒪᓂᖓᓃᑦᑐᑦ ᓄᓇᓕᒻᒧᑦ ᐅᑎᖅᐸᓪᓕᐊᓇᓱᐊᕐᒪᑕ ᐊᒻᒪᓗ ᓄᓇᓕᒻᒧᑦ ᓴᒃᑯᑕᐅᑲᐃᓐᓇᖅᓯᒪᖃᑦᑕᖅᑐᑎᑦ (TA) 
ᐃᖅᑲᓇᐃᔭᖁᓪᓗᒋᑦ ᐱᓕᕆᐊᓂᓪᓗ ᐃᓚᐅᖃᑕᐅᖁᓪᓗᒋᑦ ᐊᓃᓲᖑᕗᑦ ᑲᖏᖅᖠᓂᕐᒥ ᐃᑲᔪᖅᑕᐅᕝᕕᖓᓂ.  ᑖᓐᓇ ᓇᔪᒐᕆᔭᐅᑲᐃᓐᓇᖅᑐᖅ ᐅᑕᖅᑭᕕᒃ ᐱᒻᒪᕆᐅᕗᖅ 
ᐊᖅᑯᑕᐅᓪᓗᓂ ᐃᑲᔪᖅᑐᑕᐅᑦᑎᐊᓂᐊᕐᒪᑕ ᓄᓇᓕᖕᒥᐅᑕᕈᕋᓱᐊᖅᑎᓪᓗᒋᑦ. ᐊᒥᓲᓂᖏᑦ ᓄᓇᖕᓄᑦ ᓴᒃᑯᑕᐅᑲᐃᓐᓇᕈᑏᑦ ᑐᓂᔭᐅᓲᑦ, ᐊᒥᓲᓂᖏᑦ ᖃᑦᑏᓐᓇᐅᕗᑦ ᐃᓯᓵᖅᑎᑦᑎᓲᑦ 
ᐊᒻᒪᓗ ᐱᐅᔪᓂᑦ ᑕᑯᒃᓴᐅᑎᑦᑎᓪᓗᑎᑦ ᓂᕈᐊᓲᖑᓂᖏᑦ ᐃᑲᔪᖅᑕᐅᕝᕕᒻᒦᑦᑐᑦ ᓴᒃᑯᑕᐅᑲᐃᓐᓇᖅᓯᒪᑎᓪᓗᒋᑦ ᓄᓇᓕᒻᒧᑦ. 
 

 
 
 
59−ᖑᔪᑦ ᐃᑲᔪᖅᑕᐅᕝᕕᒦᒋᐊᖃᙱᑦᑐᑦ ᐃᓯᓵᖅᑎᑕᒥᓃᑦ ᑲᖏᖅᖠᓂᖅ ᒪᒥᓴᕐᕕᖓᓄᑦ, 25%−ᖏᑦ ᑐᕌᖓᓚᐅᖅᑐᑦ ᐋᙵᔮᕐᓇᖅᑐᓂᑦ ᐃᓄᒃᓱᒃ 
ᐃᑲᔪᖅᑕᐅᕝᕕᖓᓂ.  15-ᖑᔪᑦ ᐃᓯᓵᖅᑎᑕᒥᓃᑦ, 9−ᖑᔪᑦ ᑎᒍᔭᐅᒪᔪᑦ ᐅᑎᖅᑐᒥᓂᐅᕗᑦ TA−ᖏᓐᓂᑦ ᖃᐅᔨᓴᖅᑕᐅᓕᖅᑎᓪᓗᒋᑦ ᑎᒥᖏᑦ 
ᐋᙵᔮᕐᓇᖅᑐᖃᖅᑐᒥᓂᐅᓪᓗᑎᑦ ᐃᒥᐊᓗᒻᒥᓘᓐᓃᑦ ᐊᒻᒪᓗ 6-ᖑᔪᑦ ᑎᒍᔭᐅᒪᔪᑦ ᐋᙵᔮᕐᓇᖅᑐᖁᑎᖃᖅᑐᒥᓂᐅᕗᑦ ᐃᒥᐊᓗᖕᒥᓘᓐᓃᑦ ᐃᑲᔪᖅᑕᐅᕝᕕᒻᒥ.  
ᐸᕝᕕᓇᖅᑐᑦ ᐃᑲᔪᖅᑕᐅᕝᕕᒻᒨᕆᐊᖃᙱᑦᑐᑦ ᐊᕝᕙᕆᓚᐅᖅᑕᖏᑦ ᑎᑎᕋᖅᑕᐅᔪᑦ ᐃᑲᔪᖅᑕᐅᕝᕕᒻᒦᑎᑕᐅᒋᐊᖃᙱᑦᑐᓄᑦ (54%). 32−ᖑᔪᓂᑦ: 23 ᑕᕝᕚᑲᓕᖕᓂᑦ 
ᐃᓯᓵᖅᓯᒪᑎᑦᑎᔪᒥᓂᐅᕗᑦ ᐊᒻᒪᓗ 9 ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᓂᑦ ᐱᖁᑎᖃᖅᑐᒥᓂᐅᓪᓗᑎᑦ. 

  
  ᐱᓕᕆᐊᑦ ᖃᐅᔨᓴᖅᑕᐅᖁᓪᓗᒋᑦ ᖃᓄᐃᓕᐅᖅᐸᓪᓕᐊᔪᑦ ᐃᑲᔪᖅᑕᖅᑕᐅᕝᕕᒻᒨᕆᐊᖃᙱᑦᑐᑦ ᐃᓗᐊᓅᖅᑎᑕᐅᓵᖅᓯᒪᔪᓄᑦ 

ᐅᓪᓗᒥᐅᔪᖅ ᐃᑲᔪᖅᑕᐅᕝᕕᒻᒦᑎᑕᐅᔭᕆᐊᖃᙱᑦᑐᑦ ᐃᓯᓵᖅᑎᑕᐅᖃᑦᑕᖅᑐᑦ ᖃᐅᔨᓴᖅᑕᐅᓲᑦ COMS−ᒃᑯᑎᒍᑦ (ᐃᑲᔪᖅᑕᐅᔾᔪᑎᖏᑦ ᑎᒍᔭᐅᒪᔪᑦ ᐊᐅᓚᑦᑎᒍᑏᑦ), 
ᖃᕋᓴᐅᔭᒃᑯᑦ ᐱᓕᕆᐊᖅ ᐊᑐᐃᓐᓇᐅᒪᔪᑦ ᑕᒪᐃᓐᓄᑦ ᐃᑲᔪᖅᑕᐅᕝᕕᒻᒥ ᐃᖅᑲᓇᐃᔭᖅᑎᓄᑦ.  2015-ᒥ, ᐃᑲᔪᖅᑕᐅᕝᕕᓕᕆᔨᒃᑯᑦ ᐋᖅᑮᓚᐅᖅᓯᒪᔪᑦ ᓄᑖᕐᒥᒃ 
ᕿᓂᕐᓂᕐᒧᑦ ᐊᖅᓵᖅᓯᓂᕐᒧᓪᓗ ᑎᑎᖅᓯᕕᒻᒥ ᓈᑎᕆᐊᓕᖕᒥᒃ ᑖᒃᑯᓄᖓ ᐊᑐᓂ ᐃᑲᔪᖅᑕᐅᕝᕕᓄᑦ ᐋᖅᑭᓱᖅᑕᐅᓯᒪᓪᓗᑎᑦ ᑎᑎᕋᖅᑕᐅᑦᑎᐊᖃᑦᑕᓂᐊᕐᒪᑕ ᖃᓄᐃᑦᑐᑦ 
ᐃᓯᓵᖅᑎᑕᒥᓂᐅᒻᒪᖔᑕ ᓇᒃᓴᖅᑕᐅᓪᓗᑎᑦ, ᓲᕐᓗᒃ ᑐᑭᓯᒋᐊᕈᑎᖏᓪᓗ ᖃᓄᖅ ᐃᓗᐊᓅᖅᑎᑕᐅᓯᒪᓐᓂᕐᒪᖔᑕ.  ᑕᒪᐃᓐᓂ ᑕᒪᒃᑯᐊ ᖃᐅᔨᔭᒥᓃᑦ 
ᐃᓗᐊᓃᒋᐊᖃᙱᑦᑐᓂᑦ ᑎᑎᕋᖅᑕᐅᓯᒪᕗᑦ ᐱᖃᓯᐅᑎᓪᓗᒋᑦ ᖃᓄᐃᑦᑐᓂᑦ ᑎᑎᖅᓯᒋᐊᖃᕐᒪᖔᖅ ᖃᕋᓴᐅᔭᕐᓄᑦ ᐅᓂᒃᑳᓕᐅᕐᓂᖏᑎᒍᑦ. 
 
ᑐᑭᓯᒋᐊᕈᑎᖏᑦ ᑖᔅᓱᒧᖓ ᐅᓂᒃᑳᕐᒧᑦ ᐱᔭᒥᓂᐅᕗᑦ ᑐᖅᑯᐃᕕᖓᓂᒃ ᖃᕋᓴᐅᔭᕐᒥ ᐊᒻᒪᓗ ᖃᐅᔨᓴᖅᑕᐅᓪᓗᑎᑦ ᑎᑎᕋᖅᓯᒪᓂᖏᑦ.  ᒫᓐᓇᐅᔪᖅ ᖃᐅᔨᓴᖅᑐᒋᑦ 
ᖃᓄᐃᓕᐅᕈᑕᐅᕙᓪᓕᐊᔪᑦ ᓄᑖᑦ ᐊᔪᕐᓇᑲᓚᐅᕐᒪᑦ ᖃᕋᓴᐅᔭᒃᑯᑦ ᑐᖅᑯᐃᒍᓐᓇᑦᑎᐊᙱᓐᓂᖏᓐᓄᑦ ᑲᑎᖅᓱᐃᓗᑎᑦ ᑐᑭᓯᒋᐊᕈᑎᓂᑦ ᐊᒻᒪᓗ ᑐᑭᓯᒋᐊᕈᑏᑦ 
ᐱᔭᒃᓴᐅᓗᐊᙱᓐᓂᖏᓐᓄᑦ. 
 
ᐃᑲᔪᖅᑕᐅᕝᕕᓕᕆᔨᒃᑯᑦ ᐃᖅᑲᓇᐃᔭᖅᑎᓖᑦ ᓂᔅ, ᐋᖅᑭᒃᓱᐃᔨ ᐃᑲᔪᖅᑕᐅᕝᕕᒻᒦᑦᑐᑦ ᑐᑭᓯᒋᐊᕈᑎᖏᑦ ᖃᕋᓴᐅᔭᒃᑯᑦ, ᓄᑖᕐᒥᒃ ᑐᖅᑯᐃᕕᖃᖁᓪᓗᒋᑦ  

ᐊᑦᑕᓇᖅᑐᑦ 

ᐋᙵᔮᕐᓇᖅᑐᑦ 

ᐋᙵᔮᕐᓇᖅᑐᑦ 

ᐸᕝᕕᓇᖅᑐᑦ 

ᐸᕝᕕᓇᖅᑐᑦ 

ᐋᙵᔮᕐᓇᖅᑲᖏᖅᖠᓂᕐᒥ 
ᐃᑲᔪᖅᑕᐅᕝᕕᒃᑐᑦ 

ᐊᓂᑲᐃᓐᓇᖅᑎᑕᐅᓯᒪᔪᑦ 

ᐳᕌᕘ ᐊᕕᑦᑐᖅᓯᒪᓂᖓ 

ᐃᓄᒃᓱᒃ ᓇᓂᔭᐅᔪᑦ ᐃᓪᓗᕈᓯᖓᓂ 

ᑎᑎᕋᑐᐃᓐᓇᕐᓂᐊᙱᒻᒪᑕ, ᑭᓯᐊᓂᓕ ᖃᐅᔨᓴᖅᑕᐅᖃᑦᑕᕐᓗᑎᑦ ᐊᓯᔾᔨᐸᓪᓕᐊᓂᖏᓪᓗ ᑎᑎᖅᑕᐅᖁᓪᓗᒋᑦ ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᑦ.   ᖃᕋᓴᐅᔭᒃᑯᑦ 
ᐃᑲᔪᖅᑕᐅᕝᕕᒻᒦᑦᑐᑦ ᑐᑭᓯᒋᐊᕈᑎᖏᑦ ᐱᕙᓪᓕᐊᒍᑎᖃᖅᓯᒪᔪᒻᒪᕆᐅᓚᐅᖅᑐᑦ 2015-16-ᖑᑎᓪᓗᒍ ᐊᒻᒪᓗ ᖃᐅᔨᓴᖅᑕᐅᕙᓪᓕᐊᔪᖅ ᒫᓐᓇ.  
 
ᐱᓕᕆᐊᑦ ᐊᐅᓚᑕᐅᖁᓪᓗᒋᑦ ᐃᑲᔪᖅᑕᐅᕝᕕᒻᒨᕆᐊᖃᙱᑦᑐᑦ ᖃᑦᑏᓐᓇᕈᕆᐊᖅᑎᑕᐅᓇᓱᐊᕐᓂᖏᓪᓗ 

 
ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᑦ ᐱᔾᔪᑎᒋᔭᐅᓂᖏᓐᓄᑦ ᐃᑲᔪᖅᑕᐅᕝᕕᒻᒥ ᓄᓇᕗᒻᒥ, ᐃᓚᖏᑦ ᐱᓕᕆᐊᑦ ᐃᑲᔪᖅᑕᐅᕝᕕᒻᒥ ᑲᒪᒋᔭᐅᓯᒪᔪᑦ 
ᖃᑦᑏᓐᓇᕈᕆᐊᖅᑎᑕᐅᖁᓪᓗᒋ13ᑦ ᐃᑲᔪᖅᑕᐅᕝᕕᒻᒦᒋᐊᖃᙱᑦᑐᑦ ᐃᓯᓵᖅᑎᑕᐅᓇᓱᐊᖃᑦᑕᕐᓂᖏᑦ ᐅᑯᐊᖑᕗᑦ: ᐳᓛᕆᐊᖅᑐᑦ ᐊᑐᐊᒐᖏᑦ 
ᐊᑐᓕᖅᑎᑕᐅᓪᓗᑎᑦ ᐃᒐᓛᖃᕐᓂᐊᕐᒪᑕ ᐊᑯᕐᖓᖏᓐᓂ ᑎᒍᔭᐅᒪᔪᑉ ᐊᒻᒪᓗ ᐳᓛᕆᐊᖅᑐᑉ, ᐊᒻᒪᓗ ᐳᓛᕆᐊᖅᑐᑦ ᖃᐅᔨᓴᖅᑕᐅᓲᑦ ᓴᕕᕋᔭᖃᕐᒪᖔᖅ 
ᖃᐅᔨᓴᐅᑎᒧᑦ ᐃᑲᔪᖅᑕᐅᕝᕕᒻᒨᓚᐅᙱᑎᓪᓗᒋᑦ; ᐋᖅᑭᓱᖅᑕᐅᒋᐊᕐᔫᒥᓪᓗᓂ ᐃᓗᐊ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ ᐃᓛᒃᑰᖓᓂᐊᕐᒪᑕ 
ᐅᐊᑦᑎᔭᐅᓗᐊᕌᓗᒋᐊᖃᙱᑦᑐᑦ ᑎᒍᔭᐅᒪᔪᑦ ᐊᒻᒪᓗ ᑕᐃᒃᑯᐊ ᐊᑦᑕᓇᕐᓂᖅᓴᐅᔪᑦ ᑎᒍᔭᐅᒪᔪᑦ; ᐅᐊᑦᑎᔭᐅᓗᐊᕌᓗᒋᐊᖃᙱᑦᑐᑦ 
ᒪᑭᒋᐊᕐᕕᒻᒦᑦᑐᐃᓐᓇᐸᓘᓪᓗᑎᑦ, ᑲᖏᖅᖠᓂᕐᒥ ᒪᒥᓴᕐᕕᒻᒥ; ᐅᑕᖅᑭᕕᒻᒥ, ᐅᕝᕙᓘᓐᓃᑦ ᖁᕐᓗᖅᑐᒥ ᐃᑲᔪᖅᑕᐅᕝᕕᒻᒥ; ᐊᒻᒪᓗ 
ᕿᓂᖅᑐᖃᕐᓂᖅᓴᐅᕙᓕᖅᑐᓂ.  ᑕᑯᓂᐊᕐᓗᒍ ᐅᐃᒍᖓ ᐱ (ᑎᑎᖅᑐᒐᐅᔭᖅᓯᒪᓂᖓ 8) ᓇᓗᓇᐃᔭᖅᓯᒪᓂᖏᑦ ᕿᒥᕐᕈᓂᐊᕋᕕᒋᑦ ᐊᒥᓲᓂᖏᑕ ᐃᒡᓗᕈᓰᑦ 
ᕿᓂᕐᕕᐅᓲᖑᓂᖏᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᑯᒃ, ᑲᖏᖅᖠᓂᖅ ᒪᒥᓴᕐᕕᖓ, ᖁᕐᓗᖅᑐᓂ ᐃᑲᔪᖅᑕᐅᕝᕕᖓ, ᐊᑕᖅᑭᕕᒃ, ᐊᒻᒪᓗ ᒪᒃᑯᒃᑐᒃᑯ13 2015-
16-ᒥ.  
 
ᐃᑲᔪᖅᑕᐅᕝᕕᓕᕆᔨᒃᑯᑦ ᐃᖅᑲᓇᐃᔮᓖᑦ ᖃᐅᔨᒪᑦᑎᐊᕋᓱᐊᖅᑐᑎᑦ ᑎᑎᖅᑐᒐᐅᔭᖅᑕᐅᓯᒪᓂᒃᓴᖓ ᓄᑖᖅ ᐃᑲᔪᖅᑕᐅᕝᕕᒃ ᐱᖃᓯᐅᔾᔨᓂᐊᕐᒪᑕ 
ᖃᐅᔨᓴᖅᑕᐅᕝᕕᒻᒥ ᐃᓯᖅᑎᑕᐅᔭᕆᐊᖃᙱᑦᑐᑦ ᐃᓯᖃᑦᑕᕐᓂᐊᙱᒻᒪᑕ ᐃᑲᔪᖅᑕᐅᕝᕕᒻᒧᑦ.

ᐃᑲᔪᖅᑕᐅᕝᕕᑉ ᐃᒡᓗᕈᓯᖏᑦ ᕿᓂᕐᕕᐅᓂᖏᑦ 
 
 

ᐊᒥᓲᓂᖏᑦ ᐊᑐᓂ ᐃᒡᓗᕈᓰᑦ ᕿᓂᕐᕕᒥᓃᑦ 2015-16-ᒥ 

ᑕᖅᑭᖅ/ᐃᑲᔪᖅᑕᐅᕝᕕᒃ ᕿᑭᖅᑖᓗᒃ 

 

ᑲᖏᖅᖠᓂᖅ 
 

ᖁᕐᓗᖅᑐᒥ 

 

ᐅᑕᖅᑭᕕᒃ ᒪᒃᑯᒃᑐᒃᑯᕕᒃ 
ᐄᐳᕈᓪ 159 15 0 5 8 
ᒪᐃ 59* 13 5 5 8 
ᔫᓂ 178 24 4 5 8 
ᔪᓚᐃ 251 17 5 5 8 
ᐋᒡᒌᓯ 205 28 6 5 8 
ᓯᑏᕝᕙ 230 31 7 5 8 
ᐊᒃᑑᕝᕙ 236 18 8 5 8 
ᓄᕖᕝᕙ 128 20 5 5 8 
ᑎᓰᕝᕙ 205 7 8 5 8 
ᔮᓐᓄᐊᕆ 291 14 10 5 8 
ᕖᕝᕗᐊᕆ 185 16 11 5 8 
ᒫᑦᓯ 196 17 5 5 8 
ᑕᒪᐃᓐᓂ 2323 220 74 60 96 
*ᖃᑦᑏᓐᓇᕈᕆᐊᖅᓯᒪᓂᖏᑦ ᒪᐃᖑᑎᓪᓗᒍ ᐅᖁᐃᔭᖅᑕᐅᔪᒥᓂᐅᕗᖅ ᕿᑭᖅᑖᓗᖕᒥ ᐃᑲᔪᖅᑕᐅᕝᑯᒃ.  

ᐊᒥᓲᓂᖏᑦ ᐃᒡᓗᕈᓰᑦ: ᕿᑭᖅᑖᓗᒃ (18), ᑲᖏᖅᖠᓂᖅ (16), ᖁᕐᓗᖅᑐᖅ (6), ᐅᑕᖅᑭᕕᒃ (5), ᒪᒃᑯᒃᑐᒃᑯᕕᒃ (8).  
 
 
ᐊᑐᓂ ᐃᑲᔪᖅᑕᐅᕝᕕᒻᒥ “ᐃᒡᓗᕈᓯᖏᑦ” ᐊᑐᓲᑦ ᑕᐃᒎᓯᕐᓂᑦ ᐊᔾᔨᒌᙱᑦᑐᓂᑦ (ᓲᕐᓗᒃ ᐃᒡᓗᕈᓯᖅ, ᓯᓂᕝᕖᑦ ᐊᓯᖏᓪᓗ).  ᑖᓐᓇ ᐅᓂᒃᑳᖅ ᐱᓪᓗᒍ “ᐃᒡᓗᕈᓰᑦ” 
ᑐᑭᖃᖅᑎᑕᐅᔪᑦ ᓇᓕᐊᑐᐃᓐᓇᐃᑦ ᐃᒡᓗᕈᓰᑦ ᐃᑲᔪᖅᑕᐅᕝᕕᒻᒦᑦᑐᑉ ᓇᔪᖅᑕᖓ.  ᖁᓛᓃᑦᑐᖅ ᑎᑎᖅᑐᒐᐅᔭᖅᓯᒪᔪᖅ ᐱᖃᓯᐅᔾᔨᔪᑦ ᐃᒡᓗᕈᓰᑦ ᕿᓂᕐᕕᒥᓃᑦ 
ᐊᒻᒪᓗ ᐱᖃᓯᐅᔾᔨᒐᑎᑦ ᓇᓕᐊᓐᓂᑐᐃᓐᓴᖅ ᐊᓯᖏᓐᓂᑦ ᕿᓂᕐᕕᐅᔪᓐᓇᖅᑐᓂᑦ ᐃᑲᔪᖅᑕᐅᕝᕕᒻᒥ (ᓲᕐᓗᒃ ᑲᑎᕝᕖᑦ, ᑰᖃᕐᕖᑦ, ᐊᓇᕐᕖᑦ ᐊᓯᖏᓪᓗ).  
 
ᑐᑭᓯᒋᐊᕈᑎᑕᖃᓚᐅᙱᑦᑐᖅ ᒪᑭᒋᐊᕐᕕᒻᒧᑦ ᐊᒻᒪᓗ ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓᓂᒃ.  ᒪᑐᐃᖓᓂᖏᓐᓄᑦ ᐃᒡᓗᕈᓯᖏᑦ, ᐃᒡᓗᕈᓯᕐᓂ 
ᕿᓂᕐᕕᐅᕙᙱᑦᑐᑦ ᐃᑲᔪᖅᑕᐅᕝᕖᓂᒃ.  ᐃᒡᓗᕈᓯᕐᓂ ᕿᓂᕐᕕᐅᓲᑦ ᐃᖅᑲᓇᐃᔭᖅᑏᑦ ᑭᓯᐊᓂ ᐅᖃᐅᔾᔭᐅᔭᕋᐃᒻᒪᑕ ᑲᖐᓱᒐᐃᒻᒪᑕᓗ 
ᐃᓯᖅᑎᑕᐅᔭᕆᐊᖃᙱᑦᑐᑦ ᑕᐃᑲᓃᑦᑐᒋᔭᐅᓪᓗᑎᑦ. 

 
ᐊᓯᖏᑦ ᑎᑎᕋᖅᑕᐅᓯᒪᔪᑦ ᖃᓄᐃᓕᐅᕈᑕᒥᓃᑦ 

 
 
 

ᖃᓄᐃᑦᑑᓂᖓ 2013-14 2014-15 2015-16 

ᐱᒋᐊᖅᑕᐅᔪᑦ ᐃᑲᔪᖅᑕᐅᕝᕕᒻᒦᑦᑐᑦ, 
   

164 226 194 
ᐃᑉᐱᒍᓱᑦᑎᐊᙱᑦᑐᑦ/ᐸᕝᕕᓴᑦᑐᑦ 183 203 221 
ᐸᕝᕕᓵᕆᔪᑦ 41 49 72 
ᐊᓂᓵᖅᑐᑦ, ᐊᓂᓵᕋᓱᐊᖅᑐᑦ, ᐱᓱᑦᑐᑎᑦ 

  
7 14 10 

ᐃᒻᒥᓃᕋᓱᐊᖅᑐᑦ 6 12 8 
ᐋᓐᓂᐊᖅᑐᑦ 

 
20 32 77 

ᓱᕋᐃᔭᐅᔪᑦ ᐱᖁᓂᑦ 51 110 81 
ᐃᑭᑦᑐᑦ ᖁᖁᐊᕈᑎᖏᑦ ᐃᑭᑕᐅᔪᑦ 1 22 23 
ᐊᓯᖏᑦ ᖃᓄᐃᓕᐅᕈᑕᐅᔪᑦ 149 284 379 
ᑕᒪᐃᓐᓂ ᖃᓄᐃᓕᐅᕈᑕᒥᓃᑦ 622 952 1065 

14  



ᐃᓛᒃᑰᖓᔪᒦᑎᑕᐅᔪᑦ ᐃᒡᓗᕈᓯᕐᒥ ᐃᓄᑏᓪᓗᑎᑦ
 

ᐃᓛᒃᑰᖓᓕᖅᑎᑕᐅᓲᑦ ᐃᒡᓗᕈᓯᕐᒧᑦ ᐊᓯᐊᒎᕐᕕᖃᕈᓐᓃᕋᐃᒻᒪᑕ ᑭᓯᐊᓂ.  ᐃᑲᔪᖅᑕᐅᕝᕕᓕᕆᓂᕐᒥ ᐃᖅᑲᓇᐃᔭᖅᑎᖏᑦ ᑎᒍᔭᐅᒪᔪᓂᑦ 
ᑭᒃᑯᓕᒫᓃᑎᑦᑎᓇᓱᐊᓲᑦ; ᑭᓯᐊᓂᓕ, ᐃᑲᔪᖅᑕᐅᕝᕕᒻᒦᑦᑐᖅ ᐸᕝᕕᓴᓗᐊᕈᓂ ᐃᓛᒃᑰᖓᑎᑕᐅᓲᑦ ᐃᒡᓗᕈᓯᕐᒥ ᐊᑦᑕᓇᖅᑕᐃᓕᖁᓪᓗᒋᑦ ᐊᒻᒪᓗ 
ᖃᓄᐃᖁᓇᒋᓪᓗ ᐊᓯᖏᑦ ᐊᒻᒪᓗ ᑕᐃᒃᑯᐊ ᐸᕝᕕᓵᕆᔪᑦ.  

ᐃᓛᒃᑰᖓᓕᖅᑎᑕᐅᓲᑦ ᑎᓴᒪᓂᑦ ᐃᑲᔪᖅᑕᐅᕝᕕᓂ ᑕᒪᐃᓐᓂ ᐱᖓᓲᔪᖅᑐᑦ ᐊᑕᐅᓯᕐᓗ ᓄᓇᕗᒻᒥ (ᕿᑭᖅᑖᓗᒃ ᐃᑲᔪᖅᑕᐅᕝᕕᖓ, 
ᑲᖏᖅᖠᓂᕐᒥ ᒪᒥᓴᕐᕕᒃ, ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓ, ᐊᒻᒪᓗ ᒪᒃᑯᒃᑐᒃᑯᕕᒃ).  ᐊᓯᖏᓐᓂᓪᓕ ᐱᖓᓱᓂᑦ ᐃᑲᔪᖅᑕᐅᕝᕕᓂ 
(ᒪᑭᒋᐊᕐᕕᒃ, ᐅᑕᖅᑭᕕᒃ, ᐊᒻᒪᓗ ᖁᕐᓗᖅᑐᖅ ᐃᓚᕗᑦ ᐃᑲᔪᖅᑕᐅᕝᕕᖓ) ᐃᑲᔪᖅᑕᐅᕕᒻᒨᖅᑕᐅᓯᒪᔪᑦ ᐃᓂᖅᑎᖅᑕᐅᓗᑎᑦ 
ᐃᓛᒃᑰᖓᔪᓃᑎᑕᐅᔭᕆᐊᓖᑦ ᐃᑲᔪᖅᑕᐅᕝᕕᒻᒥ ᐊᓯᐊᓄᑦ ᐊᓂᑕᐅᕙᑦᑐᑦ. 
 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖓᓂ ᐃᓄᑑᑎᑕᐅᕝᕖᑦ ᐃᒡᓗᕈᓰᑦ ᐊᒃᓱᕈᕐᓇᓂᖅᓴᑦ ᐃᓱᒪᓕᐅᕈᑎᒋᓗᒋᑦ ᖃᑦᑎᓪᓚᑦᑖᖑᓐᓂᕐᒪᖔᑕ 
ᐅᖁᐃᔭᖅᑕᐅᓚᕐᓂᖓᓄᑦ ᐃᓛᒃᑰᖓᓕᖅᑎᑕᐅᕙᓚᐅᖅᑐᑎᓪᓗ ᐃᒡᓗᕈᓯᑐᐃᓐᓇᕐᓂᑦ.  ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ ᐊᒥᓱᓂᑦ 
ᐅᐊᑦᑎᔭᐅᖏᓐᓇᕆᐊᓕᖕᓂᒃ ᑎᒍᔭᐅᒪᔪᖁᑎᖃᕐᒪᑦ ᐊᒻᒪᓗ ᐊᑐᓗᐊᓲᖑᓪᓗᑎᑦ ᐃᓄᑑᑎᑦᑎᓪᓗᑎᑦ ᐃᒡᓗᕈᓯᕐᒥ ᑎᒍᔭᐅᒪᔪᓂᑦ.  ᐱᕕᑭᓗᐊᕐᓂᖓᓄᑦ 
ᒫᓐᓇᐅᔪᖅ ᐃᑲᔪᖅᑕᐅᕝᕕᒻᒥ, ᐃᑲᔪᖅᑕᐅᕝᕕᒻᒥ ᐃᓄᑑᑎᑕᐅᓪᓗᑎᑦ ᐃᒡᓗᕈᓯᕐᒨᖅᑎᑕᐅᓲᑦ ᑭᓯᐊᓂ ᐊᓯᐊᒎᕐᕕᖃᙱᓗᐊᓕᕋᐃᒻᒪᑕ 
ᖃᐅᔨᒪᓇᑦᑎᐊᖁᓪᓗᒍ ᐃᑲᔪᖅᑕᐅᕝᕕᒻᒦᑦᑐᑦ ᐃᖅᑲᓇᐃᔭᖅᑎᖏᓪᓗ ᐊᑦᑕᓇᖅᑐᒦᓐᓂᐊᖏᒻᒪᑕ.  

 

ᐃᓛᒃᑰᖓᑎᑕᐅᓲᑦ ᐃᒡᓗᕈᓯᕐᒥ 2015-16 

 ᐃᑲᔪᖅᑕᐅᕝᕕᒻᒥ ᐃᓂᖅᑎᖅᑕᐅᓪᓗᑎᑦ ᐋᓐᓂᐊᖅᑎᓪᓗᒋᑦ 
ᕿᑭᖅᑖᓗᒃ* 244 42 11 
ᑲᖏᖅᖠᓂᖅ ᒪᒥᓴᕐᕕᒃ 55 70 1 
ᓄᓇᕗᒻᒥ ᐊᕐᓇᐃᑦ 

 
10 0 0 

ᒪᒃᑯᒃᑐᒃᑯᕕᒃ 11 10 0 
* ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ ᐊᒻᒪᓗ ᒪᑭᒋᐊᕐᕕᒃ ᐊᔾᔨᒌᑦᑑᖕᓐᓂᒃ ᐃᖅᑲᓇᐃᔮᒃᓴᑦ ᐋᖅᑭᓱᖅᓯᒪᓂᖏᓐᓅᖓᔪᑦ 
ᑲᑐᔾᔨᓲᖑᓪᓗᑎᓪᓗ ᑕᒪᐃᓐᓂ  ᐱᖁᔭᖅᑎᒍᑦ ᐱᔨᑦᑎᕋᕈᑎᒋᔭᕆᐊᖃᖅᑕᖏᓐᓂᑦ.  

ᐃᖅᑲᓇᐃᔭᕐᓇᑉ ᐃᑲᕐᕋᖏᑕ ᐅᖓᑖᓂ ᐃᖅᑲᓇᐃᔭᖅᑐᑦ ᐊᒻᒪᓗ ᐃᖅᑲᓇᐃᔭᖅᑎᐅᑲᐃᓐᓇᖅᑐᓄᑦ ᐊᑭᓕᐅᑕᐅᓲᑦ 

 

 
 

Total Expenditures   

    

    

    

2013-14 2014-15 2015-16 

Overtime Expenditures 2,799,756 2,715,828 2,717,674 

Casual Expenditures 4,922,223 5,673,398 6,649,249 

Permanent Expenditures  12,416,416  11,649,260 12,394,966 

 
 
 
ᐃᑲᔪᖅᑕᐅᕝᕕᓕᕆᓗᓂ ᖃᓄᐃᑦᑑᓂᖓ ᒪᓕᑦᑐᒍ ᐃᖅᑲᓇᐃᔭᖅᑎᖃᐃᓐᓇᐅᔭᕆᐊᖃᕐᒪᑦ ᐃᑲᔪᖅᑕᐅᕝᕕᓂ 365 ᐅᓪᓗᓂᑦ ᐊᕐᕌᒍᒧᑦ.   
 
ᐊᒥᓲᓗᐊᖅᑐᑎᑦ ᐃᓐᓄᒃᓯᒪᙱᑦᑐᑦ ᐃᖅᑲᓇᐃᔮᒃᓴᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᒋᔭᐅᑲᐃᓐᓇᖃᑦᑕᖅᑐᑎᑦ ᐃᖅᑲᓇᐃᔭᕐᓇᐅᑎᓐᓇᒍ 
ᐃᖅᑲᓇᐃᔭᑯᑖᒋᐊᓖᑦ ᐊᒥᓲᓗᐊᕈᑎᒋᔭᐅᓗᐊᓲᑦ.  
 

ᐊᕝᕕᐊᕈᑎᒋᔭᐅᓗᐊᓲᑦ ᐃᖅᑲᓇᐃᔭᖅᑎᑖᕆᔭᐅᓗᑎᑦ ᓄᓇᕗᑦ ᓄᓇᑖᕈᑕᐅᓯᒪᓂᖓᓄᑦ ᐊᖏᕈᑎᑉ ᐊᑎᓕᐅᖅᑕᐅᖃᑕᐅᓯᒪᔪᑦ, 
ᐃᑲᔪᖅᑕᐅᕝᕕᓕᕆᔨᒃᑯᑦ ᐃᓚᖏᓐᓂᑦ ᐃᓕᓐᓂᐊᖅᓯᒪᔭᐅᔭᕆᐊᓕᖕᓂᑦ ᐲᖅᓯᓯᒪᔪᑦ ᐃᖅᑲᓇᐃᔮᒃᓴᑦ ᓇᓗᓇᐃᔭᖅᓯᒪᓂᖏᓐᓂᑦ ᐊᒻᒪᓗ 
ᐱᓕᕆᐊᖃᕐᓂᖅᓴᐅᖃᑦᑕᖅᓯᒪᓕᖅᑐᑦ “ᐱᓕᒻᒪᒃᓴᐃᓗᑎᑦ ᐃᖅᑲᓇᐃᔭᖅᓯᓐᓈᑦ”.  ᐊᑐᓂ ᐃᑲᔪᖅᑕᐅᕝᕕᒻᒥ ᐃᖅᑲᓇᐃᔭᖅᑎᐅᔪᖅ 400−ᓂᑦ 
ᐃᑲᕐᕋᓂᑦ ᐱᓕᒻᒪᓴᖅᓯᒪᔭᕆᐊᓂᒃ ᑕᒪᐃᓐᓂ − 33 12 ᐃᑲᕐᕋᑦ ᐃᖅᑲᓇᐃᔭᖅᓯᒪᓗᑎᑦ ᑭᓯᐊᓂᓕ ᑖᒃᑯᐊ ᐱᓕᒻᒪᓴᕐᓂᖏᑦ ᐊᓯᖏᓐᓄᑦ 
ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᖏᓐᓂᑦ ᑲᒪᒋᔭᐅᔭᕆᐊᖃᓲᑦ, ᑕᐃᒪᐃᓐᓂᖏᓐᓄᑦ ᐊᑭᑐᔪᒻᒪᕆᐅᓕᓲᖑᓪᓗᓂ.  

ᐃᑲᔪᖅᑐᖅᑕᐅᖁᓪᓗᒋᑦ ᓄᓇᓕᓐᓂ ᐊᐅᓚᑦᑎᔩ% ᑲᖏᖅᖠᓂᕐᒥ ᒪᒥᓴᕐᕕᖓᓂ ᐋᖅᑭᒃᑕᐅᓯᒪᕗᖅ ᐃᓕᓐᓂᐊᖅᑎᑕᐅᖃᑦᑕᖅᑐᑎᑦ 
ᐃᑲᔪᖅᑕᐅᕝᕕᑉ ᐊᖓᔪᖅᑳᖓᓄᑦ.  ᐃᖅᑲᓇᐃᔭᓕᓵᖅᑐᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓄᑦ ᐃᖅᑲᓇᐃᔭᖅᑎᓂᑦ ᐊᒥᒐᖅᓯᒐᓚᓕᓲᑦ 
ᐱᓕᒻᒪᓴᖅᑕᐅᓂᖏᓐᓂᑦ ᐃᓐᓄᒃᓯᒪᙱᑦᑐᒧᑦ ᐃᑲᔪᖅᑕᐅᕝᕕᒻᒥ ᐊᖓᔪᖅᑳᑉ ᑐᖏᓕᐊᓄᑦ ᐃᖅᑲᓇᐃᔭᖅᑎᖃᑲᐃᓐᓇᕆᐊᖃᕐᓂᖏᓐᓄᑦ 
ᐊᑭᑦᑐᓲᖑᓪᓗᓂ.  ᑭᓯᐊᓂᓕ, ᐱᓕᕆᐊᖃᐃᓐᓇᕐᓂᕗᑦ ᐃᑲᔪᖅᑐᐃᓪᓗᑕ ᐊᐅᓚᑦᑎᔨᒃᓴᐅᒐᔭᖅᑐᒥᒃ ᐱᒻᒪᕆᐅᑐᐃᓐᓇᙱᑦᑐᖅ 
ᐃᖅᑲᓇᐃᔭᖅᑎᑖᕆᔭᐅᓗᑎᑦ ᑭᓯᐊᓂᓕ ᐃᓕᖅᑯᓯᖏᑦ ᑕᐅᑐᑦᑐᒋᑦ ᐱᒻᒪᕆᐅᔾᔪᑎᒋᔭᖓ ᓄᓇᕗᑦ ᓄᓇᑖᕈᑕᐅᓯᒪᓂᖓᓄᑦ ᐊᖏᕈᑎᒧᑦ 
ᐊᑎᓕᐅᖅᑕᐅᖃᑕᐅᓯᒪᔪᒥᒃ ᐃᖅᑲᓇᐃᔭᖅᑎᑖᕋᓱᐊᕋᑦᑕ ᓄᓇᓕᒻᒥᐅᒥᒃ ᐱᕕᖃᖅᑎᑕᐅᓪᓗᓂ ᐊᐅᓚᑦᑎᔨᐅᔪᓄᑦ ᐃᖅᑲᓇᐃᔮᖅᑖᕐᓂᐊᕐᒪᑕ. 

 

ᐱᕋᔭᒃᑲᓐᓂᓗᐊᖅᑕᐃᓕᒪᑎᑦᑎᓂᖅ 
 
ᐅᓪᓗᒥᐅᔪᖅ, ᓄᓇᕗᒻᒥ ᐃᑲᔪᖅᑕᐅᕝᕕᓕᕆᔨᒃᑯᖏᑦ ᑕᐃᒎᓯᕐᒥᒃ ᑐᑭᖏᓐᓂᑦ ᐱᑕᖃᙱᒻᒪᑦ ᐱᕋᔭᒃᑲᓐᓂᐸᑦᑐᓂᑦ ᐅᕝᕙᓘᓐᓃᑦ 
ᑕᑯᔭᐅᒃᑲᓐᓂᐸᑦᑐᓂᑦ, ᑕᐃᒎᓰᑦ ᑐᑭᓖᑦ ᐱᕋᔭᒃᑲᓐᓂᓲᓄᑦ.  ᐅᖃᐅᓯᑉ ᑐᑭᖓᓂᒃ ᐱᑕᖃᙱᓐᓂᖓᓄᑦ ᑖᔅᓱᒧᖓ ᓄᓇᕗᒻᒥ, ᒫᓐᓇᐅᔪᖅ 
ᖃᐅᔨᓴᖅᑕᐅᙱᑦᑐᖅ.  ᐃᑲᔪᖅᑕᐅᕝᕕᓕᕿᔨᒃᑯᑦ ᐃᖅᑲᓇᐃᔭᖃᑎᖃᖅᑐᑦ ᐊᓯᖏᓐᓂᑦ ᐊᕕᑦᑐᖅᓯᒪᔪᓂᑦ ᑲᓇᑕᒥ ᓇᓗᓇᐃᖅᓯᓇᓱᐊᖅᑐᑎᑦ 
ᖃᓄᖅ ᑕᒪᓐᓇ ᖃᐅᔨᓴᖅᑕᐅᒍᓐᓇᓂᐊᕐᒪᖔᖅ ᐱᕋᔭᒃᑲᓐᓂᖃᑦᑕᖅᑐᑦ, ᑭᓯᐊᓂᓕ ᐊᒥᓱᑦ ᑲᓇᑕᒥ ᐊᕕᑦᑐᖅᓯᒪᔪᑦ ᐊᒃᓱᕈᕈᑎᖃᕆᓪᓗᑎᑦ 
ᑕᒪᔅᓱᒥᖓᔅᓴᐃᓐᓇᖅ.

ᑲᑎᑦᑐᒋᑦ ᑭᓇᐅᔭᕐᑐᓐᓂᑦ 

ᐃᖅᑲᓇᐃᔭᒃᑲᓐᓂᖁᔭᐅᓂᒻᒧᑦ ᑭᓇᐅᔭᒃᓴᒥᓂᑦ 

ᐃᖅᑲᓇᐃᔭᒃᑲᐃᓐᓇᐸᑦᑐᓄᑦ ᑭᓇᐅᔭᒃᓴᒥᓂᑦ 
 

  
 

ᐃᖅᑲᓇᐅᔭᒃᑎᑦ ᑭᓇᐅᔭᕐᑐᓐᓂᑦ 

ᐃᑲᔪᖅᑕᐅᔾᔪᑏᑦ ᐱᓕᕆᐊᒃᓴᖏᑦ 
 

 

ᑕᓪᓕᒪᐅᒻᒪᑕ ᐃᑲᔪᖅᑕᐅᕝᕕᓕᕆᓂᕐᒧᑦ ᐱᓕᕆᐊᕆᔭᐅᔪᑦ ᓄᓇᕗᑦ ᐃᑲᔪᖅᑕᐅᕝᕕᖏᓐᓂ.  ᑖᒃᑯᐊ ᐊᔾᔨᒌᙱᑦᑐᑦ ᐃᒪᓐᓇᐃᓕᖓᑎᑕᐅᓪᓗᑎᑦ:  
 
 

ᐃᑲᔪᖅᑕᐅᕝᕕᓕᕆᓂᖅ – ᐱᓕᕆᐊᑦ ᑲᒪᓲᑦ ᐱᔾᔪᑎᓂᑦ ᐱᕋᔭᔾᔪᑕᒥᓂᐅᓪᓗᑎᑦ.  ᐃᑲᔪᖅᑕᐅᕝᕕᒻᒦᑦᑐᑦ ᐱᓕᕆᐊᕐᓂ ᐃᓕᓐᓂᐊᓲᑦ ᐊᒻᒪᓗ ᐃᓕᑕᒥᓂᖏᓐᓂᒃ ᐊᑐᓕᖅᑐᑎᑦ 
ᐊᒻᒪᓗ ᖃᓄᖅᑑᕈᑎᓕᐅᕈᓐᓇᓕᖅᑐᑎᑦ ᓯᕗᓂᒃᓴᒥ ᐱᕋᔭᒃᑲᓐᓂᖁᓇᒋᑦ.  ᑖᒃᑯᐊ ᐊᔪᕈᓐᓃᖅᑕᖏᑦ ᖃᓄᖅᑑᕈᑎᐅᔪᓪᓗ ᐃᑲᔪᓲᑦ ᓄᓇᓕᒻᒨᖅᐸᓪᓕᐊᓕᖅᑎᓪᓗᒍ ᓴᒃᑯᑕᐅᒍᓂ. 
 
 
ᐱᖅᑯᓯᓕᕆᓂᖅ – ᐱᓕᕆᐊᑦ ᐃᑲᔪᕐᓂᖃᓲᑦ ᖃᐅᔨᒪᓂᖅᓴᐅᓕᖅᑎᑦᑎᓗᑎᑦ, ᑲᑐᔾᔨᓗᑎᑦ, ᑐᑭᓯᓗᑎᑦ, ᐊᒻᒪᓗ ᐱᕙᓪᓕᐊᒍᑎᖃᓕᕐᓗᑎᑦ ᐃᓄᐃᑦ ᐱᖅᑯᓯᖏᑎᒍᑦ 
ᐊᔪᙱᓐᓂᕆᔭᐅᔪᓂᑦ.  ᑖᒃᑯᐊ ᐱᓕᕆᐊᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᖓᖏᓐᓃᑦᑐᑦ ᐊᒻᒪᓗ ᖃᐅᔨᒪᑦᑎᐊᑎᑦᑎᓲᑦ ᐃᓄᐃᑦ ᐃᑲᔪᖅᑕᐅᕝᕕᒻᒦᑦᑐᑦ ᑭᙴᒪᒋᔭᖏᑦ 
ᐱᔭᐅᒐᓗᐊᕐᒪᖔᑕ ᓲᕐᓗᒃ ᐱᖅᑯᓯᑐᖃᖅᑎᒍᑦ ᐃᓕᓐᓂᐊᕐᓗᑎᑦ ᐊᒻᒪᓗ ᑭᓇᐅᓂᕐᒥᓂᒃ ᖃᐅᔨᓗᑎᑦ. 
  

 
ᐃᓅᖃᑎᖃᕐᓂᖅ – ᐱᓕᕆᐊᑦ ᐃᑲᔪᖅᑕᐅᕝᕕᒻᒦᑦᑐᓂᑦ ᐊᔪᕈᓐᓃᑎᑦᑎᓲᑦ, ᖃᐅᔨᒪᕚᓪᓕᑎᑦᑎᓲᑦ ᐊᒻᒪᓗ ᐊᑐᖅᓯᒪᔪᒥᓂᐅᑎᑦᑎᓲᑦ ᐃᒻᒥᒃᑯᑦ ᐱᕈᖅᐸᓪᓕᐊᖁᓪᓗᒋᑦ ᐊᒻᒪᓗ 
ᐃᖃᓅᖃᑎᖃᕈᓐᓇᑦᑎᐊᓕᖁᓪᓗᒋᑦ.  ᑖᒃᑯᐊ ᐱᓕᕆᐊᑦ ᐊᔾᔨᒌᙱᑦᑐᑎᒎᖓᒍᓐᓇᖅᑐᑦ.  ᐃᓛᓐᓂᒃᑯᑦ ᑐᑭᓯᒋᐊᖅᑎᑕᐅᖁᓪᓗᒋᑦ ᐃᓕᓐᓂᐊᕋᒃᓴᐅᓲᑦ ᐊᒻᒪᓗ 
ᐋᖅᑭᓱᒃᓯᒪᐅᕐᓂᖃᑦᑎᐊᖅᑐᑎᑦ.  ᐃᓛᓐᓂᑯᓪᓗ ᐋᖅᑭᓱᖅᓯᒪᓂᖃᓗᐊᕌᓗᒐᑎᑦ ᐊᒻᒪᓗ ᑭᐱᙳᐃᔭᕈᑎᑎᒍᑦ ᐱᓕᕆᐊᖃᖅᑎᑕᐅᓲᑦ ᖃᓄᐃᓕᐅᕈᓘᔭᖅᑎᑕᐅᓪᓗᑎᓪᓗ. 
  

 
ᓴᓇᒋᐅᖅᓴᓂᕐᒧᑦ – ᐱᓕᕆᐊᑦ ᐃᑲᔪᓲᑦ ᐅᐸᓗᖓᐃᔭᖅᑕᐅᖁᓪᓗᒋ ᐃᑲᔪᖅᑕᐅᕝᕕᒻᒦᑦᑐᑦ ᐃᖅᑲᓇᐃᔮᖅᑖᕈᓐᓇᕋᔭᕐᒪᑕ ᓄᓇᓕᒻᒥ ᓴᒃᑯᑕᐅᒍᑎᑦ.  

 

ᐃᓕᓐᓂᐊᕋᒃᓴᑦ – ᐱᓕᕆᐊᑦ ᐃᑲᔪᖅᑕᐅᕝᕕᒻᒦᑦᑐᓂᑦ ᐅᖃᓕᒫᕆᐅᖅᓴᕈᑎᒋᔭᐅᓲᑦ, ᐃᓕᓐᓂᐊᖅᑎᑕᐅᓗᑎᑦ ᐊᒻᒪᓗ ᐃᒻᒥᒃᑯᑦ ᐱᕙᓪᓕᐊᒍᓐᓇᕐᓗᑎᑦ.  

 

 
 

ᐱᓕᕆᐊᖏᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖓᓂ ᐊᒻᒪᓗ 
ᒪᑭᒋᐊᕐᕕᒻᒥ 

  
 

ᖃᓄᐃᑦᑑᓂᖓ ᐱᓕᕆᐊᖅ 

ᐃᑲᔪᖅᑕᐅᔾᔪᑏᑦ ᐱᒋᐊᖅᓯᙱᖔᕐᓗᓂ ᖃᓄᐃᓕᐅᕈᑕᐅᔪᓐᓇᖅᑐᑦ 
ᕿᒪᑦᑕᒥᓂᐅᓪᓗᑎᑦ ᐊᓯᐅᔨᔪᒥᓂᐅᓂᖏᓐᓄᓪᓗ ᐱᓕᕆᐊᖅ 

ᐋᙵᔮᕐᓇᖅᑐᓂᑦ ᐊᔪᕈᑎᖃᓕᖅᑐᓄᑦ ᐱᓕᕆᐊᖅ 

ᐱᖅᑯᓯᑐᖃᖅᑎᒍᑦ ᐃᓐᓇᑐᖃᕐᓄᑦ ᐃᓅᓯᓕᕆᔭᐅᓂᖅ 
ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᕐᓂᖅ 

ᓴᓇᙳᐊᕐᓂᕐᒧᑦ ᐃᓕᓐᓂᐊᕐᓂᖅ 

ᐃᓅᓯᖃᑦᑎᐊᓂᕐᒧᑦ ᓂᔾᔭᐅᓯᔭᕐᓂᕐᒧᑦ ᐃᓕᓐᓂᐊᕋᒃᓴᖅ 
ᓴᓇᙳᐊᕐᓂᕐᒧᑦ ᐃᓕᓐᓂᐊᕐᓂᖅ 

ᐃᓅᓯᕐᒥᒃ ᐃᓕᓐᓂᐊᕐᓂᖅ 

ᐃᖅᑲᓇᐃᔭᕆᐅᖅᓴᓂ
ᖅ 

ᓄᓇᓕᓐᓂ ᐱᔨᑦᑎᕋᕐᓂᖅ 

ᐃᓕᓐᓂᐊᕐᓂᖅ ᐃᓕᓐᓂᐊᕐᓂᖅ 

 

ᐱᓕᕆᐊᖏᑦ ᓄᓇᕗᑦ ᐊᕐᓇᐃᑦ ᐃᑲᔪᖅᑕᐅᕝᕕᖓᓂ 
  

 ᖃᓄᐃᑦᑑᓂᖓ ᐱᓕᕆᐊᖅ 
ᐃᑲᔪᖅᑕᐅᔾᔪᑏᑦ ᐋᙵᔮᓗᐊᓲᑦ ᐃᑲᔪᖃᑎᒌᖕᓂᖏᑦ 

ᐃᓱᒪᒃᑯᑦ ᐃᓅᓯᓕᕆᔭᐅᓂᖏᑦ 
ᐱᖅᑯᓯᑐᖃᖅᑎᒍᑦ ᐃᓐᓇᑐᖃᕐᓄᑦ ᐃᓅᓯᓕᕆᔭᐅᓂᖅ 

ᐃᓄᐃᑦ ᐃᓕᖅᑯᓯᖏᑦ ᐃᓕᓐᓂᐊᖅᑕᐅᓂᖏᑦ  
ᒥᖅᓱᕆᐅᖅᓴᓂᖅ 
ᐃᓐᓇᑐᖃᐃᑦ ᐳᓛᕆᐊᖅᑕᐅᓂᖏᑦ (ᐃᖃᓗᖕᓂ 
ᐃᓐ ᑐᖃᒃᑯᕕᒻᒧᑦ)  ᓄᓇᑐᐃᓐᓇᕐᒧᑦ ᐊᐅᓪᓚᕐᓗᓂ ᐃᓕᓐᓂᐊᕐᓂᖅ 

ᐃᓅᓯᖃᑦᑎᐊᓂᕐᒧᑦ ᐆᒪᔪᕐᓂᑦ ᑲᒪᓂᖅ (ᐃᖃᓗᓐᓂ ᐆᒪᔪᓕᕆᓂᕐᒧᑦ 
ᔨ ᑎᒌᖏ )  ᐋᓐᓂᐊᖅᑕᐃᓕᒪᓂᕐᒧᑦ ᐅᖃᖃᑎᒌᖕᓂᖅ 

ᐅᖃᓕᒫᒐᖃᕐᕕᒻᒨᖅᑐᑦ (ᐃᖃᓗᐃᑦ 
ᐅᖃᓕᒫᒐᖃᕐᕕᖓᓄᑦ)  

ᓴᓇᙳᐊᓂᕐᒧᑦ 
ᐃᓅᓯᕐᒥᒃ ᐃᓕᓐᓂᐊᕐᓂᖅ 

ᑲᖏᖅᖠᓂᖅ ᒪᒥᓴᕐᕕᖓᓂ ᐱᓕᕆᐊᑦ 

ᖃᓄᐃᑦᑑᓂᖓ ᐱᓕᕆᐊᖅ 
ᐃᑲᔪᖅᑕᐅᕝᕕᓕᕆᓂ
 

RU ᓄᖅᑲᕈᓐᓇᐃᓕᔪᑦ ᐋᙵᔮᕐᓇᖅᑐᓂᑦ 
ᓄᖅᑲᕈᓐᓇᐃᓕᔪᑦ ᐋᙵᔮᕐᓇᖅᑐᓂᑦ 

 
 
ᐃᓅᖃᑎᖃᑦᑎᐊᕐᓂᖅ 
ᓂᙵᐅᒪᓗᐊᕐᔭᐃᕐᓂᕐᓗ 

ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ 
      ᐊᖑᑏᑦ ᑲᑐᔾᔨᖃᑎᒌᖏᑦ 

ᐱᖅᑯᓯᑐᖃᖅᑎᒍᑦ ᓴᓇᙳᐊᓂᕐᒧᑦ ᐃᓕᓐᓂᐊᕐᓂᖅ 
                      ᓄᓇᑐᐃᓐᓇᕐᒧᑦ ᐊᐅᓪᓚᕐᓗᓂ ᐃᓕᓐᓂᐊᕐᓂᖅ 

       ᐃᓐᓇᑐᖃᕐᒧᑦ ᐃᓅᓯᓕᕆᔭᐅᔪᑦ 
                      ᒥᖅᓱᕆᐅᖅᓴᔪᑦ 

         ᐱᖅᑯᓯᑐᖃᖅᑎᒍᑦ ᐊᔪᕈᓐᓃᖅᓴᔪᑦ 
ᐃᒡᓗᕕᒐᓕᐅᖅᑐᑦ 

                      ᐃᒡᓗᕋᓛᓕᐅᖅᑐᑦ 
ᐃᓅᓯᖃᑦᑎᐊᓂᕐᒧᑦ ᕿᔪᓕᕆᓂᖅ 

      ᒥᕐᖑᐃᓯᕐᕕᒻᒥ ᐱᓕᕆᐊᖅ 
             ᐸᐃᑉᐹᖁᑎᓂᑦ ᐃᓕᓐᓂᐊᕐᓂᖅ 

ᐃᖅᑲᓇᐃᔭᕆᐅᖅᓴᓂᖅ ᐅᖁᒪᐃᑦᑐᓂᑦ ᓄᓇᓯᐅᑎᓂᑦ 
ᐊᖁᒋᐅᖅᓴᓂᖅ ᐳᓪᓚᓕᓐᓄᓪᓗ 
ᖅᑲᖅᑕᐅᑎ ᖏᓐ ᑦ ᐊᖁᒋᐅᖅᓴ ᖅ  ᐊᖁᒋᐅᖅᓴᓂᖅ 

ᓴᓇᔪᓕᕆᓂᕐᒧᑦ ᐃᓕᓐᓂᐊᓛᕐᓂᕐᒧᑦ 
          ᐋᓐᓂᖅᑐᓄᑦ ᑲᒪᔾᔪᑏᑦ 

      ᐃᖅᑲᓇᐃᔭᕐᕕᒻᒥ ᐋᓐᓂᕈᑕᐅᔪᓐᓇᖅᑐᓂᑦ ᑐᑭᓯᒋᐊᕈᑎᖏᑦ 
ᐃᓕᓐᓂᐊᕐᓂᖅ ᐃᓐᓇᐃᑦ ᖁᑦᑎᓂᖅᐹᕐᒥ ᐃᓕᓐᓂᐊᕐᓂᖏᑦ 

        ᖃᕋᓴᐅᔭᒃᑯᑦ ᐃᓕᓐᓂᐊᕐᓂᖅ 
 

ᐱᓕᕆᐊᖏᑦ ᒪᒃᑯᒃᑐᒃᑯᕕᒻᒥ 

ᖃᓄᐃᑦᑑᓂᖓ ᐱᓕᕆᐊᖅ 
ᐃᑲᔪᖅᑕᐅᔾᔪᑏᑦ ᓄᓇᕗᒻᒥ ᒪᒥᓴᕐᓂᖅ 

ᐃᓕᓐᓂᐊᖃᑎᒌᖕᓂᕐᓗ (NUHALT) 
ᐃᑉᐱᓐᓂᐊᓂᐅᔪᓂᑦ ᑲᒪᑦᓯᐊᕐᓂᖅ 
ᐋᓐᓂᖅᑎᕆᑦᑕᐃᓕᒪᓂᕐᒧᑦ ᐃᓕᓐᓂᐊᕐᓂᖅ 
ᐃᓱᒪᒃᓴᖅᓯᐅᓚᐅᖅᑐᓂ ᐃᓕᖅᑯᓯᖃᑦᑎᐊᕐᓂᕐᒧᑦ 

 ᐊᐃᕙᐅᑎᔪᑦ ᐋᔩᕋᖃᑎᒌᑦᑐᑦ 
ᓂᙵᐅᒪᓗᐊᖅᑕᐃᓕᒪᓂᖅ 
ᐱᕋᔭᓐᓂᐅᓴᑐᐃᓐᓇᖅᑐᑦ ᑲᒪᓂᖅ 
ᓄᒫᓱᓗᐊᖅᑐᓂᑦ ᐃᑉᐱᒍᓱᑦᑎᐊᕐᓂᖅ 

              ᐱᕋᔭᑦᑕᒥᓂᐅᔪᑦ ᐊᑦᑐᖅᑕᐅᓯᒪᓂᖏᑦ 
ᒪᒥᓴᖅᑐᑦ ᒪᒃᑯᓐᓂᖅᓴᐃᑦ 
ᐃᓅᖃᑎᖃᑦᑎᐊᕐᓂᖅ 

ᐱᖅᑯᓯᑐᖃᖅᑎᒍᑦ ᓄᓇᑐᐃᓐᓇᕐᒧᑦ ᐊᐅᓪᓚᕐᓂᖅ 
ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᕐᓂᖅ 

ᐃᓅᓯᖃᑦᑎᐊᓂᕐᒧ
 

ᓴᓇᙳᐊᕐᓂᖅ 
ᐃᓅᓯᕐᒧᑦ 
ᐃᓐᓇᓵᑦ ᐃᓐᓇᕈᕆᐅᖅᓴᑎᓪᓗᒋᑦ 

ᐃᓕᓐᓂᐊᕐᓂᖅ ᖁᑦᑎᓂᖅᐹᕐᒥᒃ ᐃᓕᓐᓂᐊᕐᓂᖅ 
 

ᐱᓕᕆᐊᑦ ᖁᕐᓗᖅᑐᒥ ᐃᓚᕗᑦ ᐃᑲᔪᖅᑕᐅᕝᕕᖓᓂ 

ᖃᓄᐃᑦᑑᓂᖓ ᐱᓕᕆᐊᖅ 

ᐃᑲᔪᖅᑕᐅᕝᕕᓕᕆᓂᖅ ᓄᓇᕗᒻᒥ ᒪᒥᓴᕐᓂᖅ ᐃᓕᓐᓂᐊᖃᑎᒌᖕᓂᕐᓗ 
(NUHALT) 

ᐱᖅᑯᓯᑐᖃᖅᑎᒍᑦ ᓄᓇᑐᐃᓐᓇᕐᒧᑦ ᐊᐅᓪᓚᕐᓗᓂ ᐃᓕᓐᓂᐊᕐᓂᖅ  

      ᓴᓇᙳᐊᓂᕐᒧᑦ ᐃᓕᓐᓂᐊᕐᓂᖅ 

         ᐃᓐᓇᑐᖃᕐᓄᑦ ᐃᓅᓯᓕᕆᔭᐅᓂᖏᑦ 

           ᐱᖅᑯᓯᑐᖃᖅᑎᒍᑦ ᐊᔪᕈᓐᓃᖅᓴᓂᖅ 

                         ᒥᖅᓱᕆᐅᖅᓴᓂᖅ 

ᐃᓄᐃᑦ ᓂᕿᖏᓐᓂᑦ ᓂᖅᑎᐅᕐᓂᖅ 
ᓴᓇᔪᑦ ᓴᓇᒋᐊᖅᑐᓪᓗ 
ᐊᖑᓇᓱᑦᑐᖅᓯᐅᑎᓂᑦ 

ᐃᓅᓯᖃᑦᑎᐊᓂᕐᒧᑦ ᐋᓐᓂᐊᖅᑕᐃᓕᒪᓂᕐᒧᑦ ᐅᖃᖃᑎᒌᑦᑐᑦ 

ᐃᖅᑲᓇᐃᔭᕆᐅᖅᓴᓂᖅ ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ 

 

ᐱᓕᕆᐊᑦ ᐅᑕᖅᑭᕕᒻᒥ 

ᖃᓄᐃᑦᑑᓂᖓ ᐱᓕᕆᐊᖅ 
ᐃᑲᔪᖅᑕᐅᔾᔪᑏᑦ ᐃᓱᒪᒃᑯᑦ ᖃᓄᐃᑦᑕᐃᓕᓂᕐᒧᑦ ᐃᓅᓯᓕᕆᔭᐅᓂᖅ 

ᐋᙵᔮᕐᓇᖅᑐᒧᑦ ᓄᖅᑲᕋᓱᐊᕐᓂᖅ 
ᓄᓇᓕᓐᓂ ᐋᖅᑭᐅᒪᑎᑦᑎᓂᕐᒧᑦ ᐱᓕᕆᐊᖅ 

ᐱᖅᑯᓯᑐᖃᖅᑎᒍᑦ ᐃᓐᓇᑐᖃᕐᓄᑦ ᐃᓅᓯᓕᕆᔭᐅᓂᖅ 
ᓴᓇᙳᐊᕆᐅᖅᓴᓂᕐᒧᑦ 
ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᕐᓂᖅ 

ᐃᓅᓯᖃᑦᑎᐊᓂᕐᒧᑦ “ᖃᐅᔨᒪᕖᑦ” ᑲᑎᒪᓂᖏᑦ 
ᐃᓅᓯᖃᕐᓂᕐᒧᑦ 

ᐃᖅᑲᓇᐃᔭᕆᐅᖅᓴ
 

ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᕆᐊᑦ 

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐃᑲᔪᖅᑕᐅᕝᕕᓕᕆᓂᕐᒥ ᐊᑐᖅᑕᐅᓲᑦ  
 

 

 

ᐊᑐᓕᖅᑎᑕᐅᓗᑎᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐃᑲᔪᖅᑕᐅᕝᕕᓕᕆᓂᕐᒧᑦ ᓯᕗᓪᓕᐅᔾᔭᐅᓲᖑᕗᑦ.  ᐃᑲᔪᖅᑕᐅᕝᕕᓕᕆᔨᒃᑯᑦ ᐊᑐᖃᑦᑕᖅᑐᑦ ᑕᒪᒃᑯᓂᖓ 
ᐱᒻᒪᕆᒋᔭᐅᔪᓂᑦ ᐊᑐᐊᒐᖏᓐᓅᖅᓯᒪᓪᓗᓂᒋᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᐱᓕᕆᐊᖃᕆᐊᓖᑦ ᐃᓕᖅᑯᓯᕐᒧᑦ ᑐᕌᖓᓂᖃᑦᑎᐊᖅᑐᓂᑦ ᐱᓕᕆᐊᒃᓴᖃᖅᑎᑦᑎᖃᑦᑕᕐᓗᑎᑦ 
ᐊᒻᒪᓗ ᑐᑭᒧᐊᑦᑎᑦᑎᓗᑎᑦ ᐃᑲᔪᖅᑕᐅᕕᒻᒦᑦᑐᓂᑦ. 

ᑖᓐᓇ ᐃᓚᖓ ᐊᕕᑦᑐᖅᑕᐅᓯᒪᔪᖅ ᐱᖓᓱᐃᓕᖅᑲᖓᓪᓗᓂ ᑕᑯᒃᓴᐅᑎᑕᐅᖁᓪᓗᒋᑦ ᐊᔾᔨᒌᙱᓐᓂᖏᑦ: ᐱᓕᒻᒪᓴᕐᓂᖅ ᐃᖅᑲᓇᐃᔭᖅᑎᑎᓐᓄᑦ, ᐱᖅᑯᓯᑐᖃᖅᑎᒍᑦ ᐱᓕᕆᐊᑦ 
ᐃᑲᔪᖅᑕᐅ−ᕕᒻᒦᑦᑐᓄᑦ, ᐊᒻᒪᓗ ᐊᑐᐊᒐᑦ ᐃᓕᖅᑯᓯᕆᔭᐅᕙᑦᑐᓪᓗ.  

 
ᐱᓕᒻᒪᓴᕐᓂᖅ ᐃᖅᑲᓇᐃᔭᖅᑎᑎᓐᓄᑦ 

 
ᐱᓕᒻᒪᓴᕐᓂᖅ ᐱᒻᒪᕆᐅᕗᖅ ᐃᑲᔪᖅᑕᐅᕝᕕᑎᓐᓂ ᐃᑲᔪᖅᑕᐅᖁᓪᓗᒋᑦ ᐊᑐᖅᑕᐅᔫᒥᓂᐊᕐᒪᑕ ᐃᓕᓐᓂᐊᖅᑎᑕᐅᓗᑎᓪᓗ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 
ᐱᒻᒪᕆᒋᔭᖏᑦ.  ᐃᑲᔪᖅᑕᐅᕝᕕᓕᕆᓂᕐᒥᒃ ᐱᓕᒻᒪᓴᕐᓂᖏᑦ ᑐᙵᕕᖃᕐᒪᑕ ᐱᓕᒻᒪᓴᕐᓂᖅ/ᐱᔭᕆᐅᖅᓴᓂᖅ  − ᐊᔪᕈᓐᓃᖅᓴᓂᖅ ᑕᐅᑐᓐᓂᒃᑯᑦ, 
ᐃᓕᓐᓂᐊᑎᑦᑎᓂᒃᑯᑦ, ᐆᑦᑐᕋᕐᓂᒃᑯᑦ, ᐊᒻᒪᓗ ᐱᓇᓱᐊᕐᓂᒃᑯᑦ. 
 
ᐱᓕᒻᒪᓴᖅᑕᐅᓂᑦ ᐃᖅᑲᓇᐃᔭᖅᑎᕗᑦ ᐃᑲᔪᖅᑐᐃᕗᑦ ᐃᓚᖓᓂᒃ ᐃᑲᔪᖅᑕᐅᕝᕕᓕᕆᓂᑉ ᐱᓇᓱᐊᒐᖏᓐᓂᑦ: ᓄᓇᕗᑦ ᓄᓇᑖᕈᑕᐅᓂᖓᑕ ᐊᖏᕈᑎᖓᓄᑦ 
ᐊᑎᓕᐅᖅᑕᐅᖃᑕᐅᓯᒪᔪᑦ ᐃᖅᑲᓇᐃᔭᖅᑎᑖᕆᔭᐅᔾᔫᒥᓂᐊᕐᒪᑕ ᑲᔪᖏᖅᓴᖅᑕᐅᓗᓂᓗ ᐃᖅᑲᓇᐃᔭᖅᑎᑖᕆᔭᐅᓗᑎᑦ.  2014-15−ᒥ ᐃᑲᔪᖅᑕᐅᕝᕕᓕᕆᔨᒃᑯᑦ 
ᐲᖅᓯᓚᐅᖅᑐᑦ ᐊᕝᕕᐊᕈᑕᒥᒃ ᐃᓕᓐᓂᐊᕐᓂᖃᕆᖃᕐᓂᕋᐃᓂᕗᑦ ᐃᑲᔪᖅᑕᐅᕝᕕᓕᕆᔨᒃᑯᓐᓂ ᐃᑲᔪᖅᑕᐅᕝᕕᒻᒦᑦᑐᑦ ᖃᐅᔨᓴᖅᑕᐅᓂᖏᑕ ᐃᖅᑲᓇᐃᔮᒃᓴᑉ 
ᓇᓗᓇᐃᔭᖅᓯᒪᓂᖏᓐᓂ ᐊᒥᓱᕈᕆᐊᖅᓯᒪᓕᖅᑐᑎᑦ ᓄᓇᕗᑦ ᓄᓇᑖᕈᑕᐅᓂᖓᓄᑦ ᐊᖏᕈᑎᒧᑦ ᐊᑎᓕᐅᑕᐅᖃᑕᐅᓯᒪᔪᑦ ᐃᖅᑲᓇᐃᔮᒃᓴᖅᑖᕈᓐᓇᓂᐊᕐᒪᑕ.  
ᑭᓯᐊᓂᓕ, ᐊᕕᑦᑐᖅᓯᒪᔪᖅ ᖃᐅᔨᑲᐅᑎᒋᓚᐅᖅᑐᖅ ᐱᓕᒻᒪᓴᖅᓯᒪᙱᒃᑯᑎᑦ ᐃᑲᔪᖅᑐᖅᑕᐅᙱᒃᑯᑎᓪᓗ ᑖᒃᑯᐊ ᐃᖅᑲᓇᐃᔭᖅᑎᑖᕆᔭᐅᕋᑖᖅᑐᑦ 
ᐊᐅᓚᑦᑎᔨᐅᔪᓅᔾᔮᙱᒻᒪᑕ.  
 
2015-16−ᖑᑎᓪᓗᒍ ᓄᑖᕐᒥᒃ ᐱᓕᕆᐊᖃᓕᓚᐅᖅᑐᒍᑦ ᐱᓕᒻᒪᒃᓴᐃᓪᓗᑕ ᐃᓕᓐᓂᐊᑎᑦᑐᒋᓪᓗ ᐃᖅᑲᓇᐃᔭᖅᑎᕗᑦ ᐊᑐᓂ ᐃᓄᐃᑦ ᐅᐊᑦᑎᔨᕈᕐᓂᐊᕐᒪᑕ 
ᐅᕝᕙᓘᓐᓃᑦ ᐊᐅᓚᑦᑎᔨᐅᖃᑕᐅᓕᕐᓗᑎᑦ ᓯᕗᓂᑦᑎᓐᓂ.  ᐱᓕᒻᒪᒃᓴᐃᓗᐊᖅᑎᑦᑎᕙᑦᑐᒍᑦ ᐊᑦᑕᓇᖅᑕᐃᓕᒪᔪᓕᕆᓂᕐᒥᒃ ᖃᐅᔨᒪᓇᑦᑎᐊᖁᓪᓗᒋᑦ ᐃᖅᑲᓇᐃᔭᖅᑎᕗᑦ 
ᐃᒻᒥᓂᒃ ᐅᑉᐱᕆᔪᓐᓇᓂᐊᕐᒪᑕ ᐊᒻᒪᓗ ᐱᓕᕆᐊᕐᒥᓂᒃ ᑲᒪᔪᓐᓇᕐᓗᑎᑦ. 
 
ᐅᕝᕙ ᐅᑯᐊ ᐊᕕᑦᑐᖅᓯᒪᓂᖏᑦ ᐱᓕᒻᒪᓴᖅᑐᒥᓃᑦ ᑕᒪᐃᓐᓂ ᐃᑲᔪᖅᑕᐅᕝᕕᓕᕆᓂᕐᒥᒃ ᐃᖅᑲᓇᐃᔭᖅᑎᖏᑦ (ᐃᖅᑲᓇᐃᔮᖃᐃᓐᓇᖅᑐᓄᑦ, ᑕᖅᑭᓄᑦ ᕿᓚᒥᐅᔪᒃᑯᑦ 
ᐃᖅᑲᓇᐃᔭᖅᑎᒋᔭᐅᑲᐃᓐᓇᓂᐊᖅᑐᓄᑦ, ᐊᒻᒪᓗ ᐅᐊᑦᑎᔨᐅᑲᐃᓐᓇᖅᑐᓄᑦ) ᓄᓇᕗᒨᖓᔪᓂᑦ ᐃᓕᖅᑯᓯᕐᒨᖓᔪᓂᓪᓗ ᐃᓕᓐᓂᐊᑎᑦᑎᔪᒻᒪᕆᐅᓪᓗᑕ. 

  

NUHALT: ᓄᓇᕗᒻᒥ ᒪᒥᓴᕐᓂᖅ ᐊᒻᒪᓗ ᐃᓕᓐᓂᐊᖃᑎᒌᖕᓂᖅ (ᐃᓕᓐᓂᐊᕋᒃᓴᖅ 1 & 2)  
 
 
 
 
ᓇᓗᓇᐃᔭᖅᑕᐅᓯᒪᓂᖏᑦ 

ᓯᕗᓪᓖᒃ ᒪᕐᕉᒃ ᖁᑦᑎᓐᓂᓖᑦ ᓄᓇᕗᒻᒥ ᒪᒥᓴᕐᓂᕐᒧᑦ ᐊᒻᒪᓗ ᐃᓕᓐᓂᐊᖃᑎᒌᖕᓂᕐᒧᑦ ᐃᓕᓐᓂᐊᕋᒃᓴᖅ ᐱᓕᕆᐊᖃᓗᐊᙳᐊᖅᑐᖅ 
ᑐᓴᐅᒪᖃᑎᒌᖕᓂᕐᒥᒃ ᐊᒻᒪᓗ ᐃᖅᑲᓇᐃᔭᖃᑎᖃᕐᓂᕐᒥᒃ ᐃᑲᔪᖅᑕᐅᕝᕕᓐᓃᑦᑐᓂᑦ.  ᐃᖅᑲᓇᐃᔭᖅᑏᑦ ᐃᓕᓐᓂᐊᓲᑦ ᓲᕐᓗᒃ ᐊᐱᖅᓱᕐᓗᓂ, 
ᐃᓅᓯᓕᕆᓗᓂ, ᐱᓕᕆᐊᕐᒥᒃ ᐊᐅᓚᑦᑎᓗᓂ ᐊᒻᒪᓗ ᑲᒪᓗᓂ, ᐊᒻᒪᓗ ᖃᐅᔨᓴᖅᑕᐅᔾᔪᓰᑦ ᐊᑐᖅᑕᐅᓲᖑᓪᓗᑎᑦ.  ᐱᓕᒻᒪᓴᕐᓂᖅ ᐃᓕᖅᑯᓯᕐᓂᑦ 
ᐃᓱᒪᒋᔭᖃᕆᐊᓲᑦ ᖃᓄᖅᑑᕈᑕᐅᓯᒪᓪᓗᑎᑦ ᑕᒪᒃᑯᐊ ᓲᕐᓗᒃ ᑐᑭᓯᔭᐅᓂᖏᑦ ᑕᐃᑲᓃᒻᒪᑕ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᔭᖏᓐᓂᑦ.  
ᑕᒪᓐᓇ ᖃᐅᔨᒪᑦᑎᐊᕈᑕᐅᓲᖅ ᓄᓇᕗᑦ ᓄᓇᑖᕈᑕᐅᓂᖓᓄᑦ ᐊᖏᕈᑎᒧᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᐃᖅᑲᓇᐃᔭᖅᑎᖏᑦ ᐊᒻᒪᓗ 
ᐃᑲᔪᖅᑕᐅᕝᕕᒻᒦᑦᑐᑦ ᓇᓗᓇᐃᖅᓯᑲᐅᑎᒋᔪᓐᓇᓂᐊᕐᒪᑕ ᐊᒻᒪᓗ ᑲᓱᖅᑎᑕᐅᓗᑎᑦ ᖃᓄᖅᑑᕈᑕᐅᓯᒪᔪᑦ ᐅᓂᒃᑲᐅᑕᐅᔪᑦ.  ᐃᓕᓐᓂᐊᕋᒃᓴᖅ 1-ᒥ 
ᐱᓕᕆᐊᖃᓗᐊᙳᐊᖅᑐᖅ ᐃᓅᖃᑎᖃᑦᑎᐊᕆᐊᓯᓂᕐᒥᒃ ᐊᒻᒪᓗ ᐊᐃᕙᐅᑎᑦᑕᐃᓕᒪᓂᕐᒥᒃ.  ᐃᓕᓐᓂᐊᕋᒃᓴᖅ 2 ᐱᕙᓪᓕᐊᒍᑎᖃᖅᑐᖅ 
ᐃᓕᓐᓂᐊᕋᒃᓴᖅ 1-ᒥ ᐃᓕᓐᓂᐊᕈᑎᒥᓂᐅᔪᓂᑦ ᐊᑑᑎᒃᓴᓂᑦ ᖃᓄᖅᑑᕈᑎᒃᓴᓂᓪᓗ ᐃᓕᓐᓂᐊᖅᑎᑕᐅᓪᓗᑎᑦ ᐃᑲᔪᖅᑕᐅᕝᕕᒻᒦᑦᑐᑦ 
ᐃᓅᖃᑎᒋᔭᐅᔾᔪᑎᒃᓴᖏᓐᓂᑦ ᐃᓱᒪᒃᑯᑦ ᐃᓕᖅᑯᓯᒃᑯᓪᓗ ᐱᔾᔪᑎᓖᑦ ᐋᙵᔮᕐᓇᖅᑐᑦ ᐱᓪᓗᒋᑦ, ᐊᓈᓇᖏᑦ ᓯᖓᐃᑎᓪᓗᒋᑦ 
ᐃᒥᐊᓗᓗᐊᖃᑦᑕᖅᑐᒥᓂᐅᓂᖏᓐᓄᑦ ᐃᓕᖅᑯᓯᖅᓱᑦᑎᐊᙱᑦᑐᑦ, ᐅᕝᕙᓘᓐᓃᑦ ᐃᓅᓯᕐᒥᓂᒃ ᖁᐊᖅᓵᖅᓯᒪᔪᖃᓗᐊᖅᑐᑦ ᐋᓐᓂᖅᓯᒪᓗᐊᓕᖅᑐᑎᓪᓗ. 
  

 ᖃᓄᖅ 
ᐊᑐᓕᖅᑎᑕᐅᓲᖑᒻᒪ
ᖔᑦ ᐃᓄᐃᑦ 
ᐃᓕᖅᑯᓯᑦᑎᐊᕚᓗ
ᖏᓐᓂᑦ 
ᐱᒻᒪᕆᒋᔭᖏᓐᓂᑦ 

ᐃᖅᑲᓇᐃᔭᖅᑏᑦ ᑐᓴᐅᒪᖃᑎᒌᖕᓂᕐᒧᑦ ᐊᒻᒪᓗ ᐃᑲᔪᖅᑕᐅᕕᒻᒦᑦᑐᑦ ᖃᐅᔨᓴᖅᑕᐅᔾᔪᓯᖏᓐᓂᑦ ᐊᔪᕈᓐᓃᓲᑦ ᐃᓕᓐᓂᐊᖅᑎᑕᐅᓪᓗᑎᑦ 
ᐊᒻᒪᓗ ᐆᑦᑐᕋᖅᑐᑎᑦ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ); ᐃᖅᑲᓇᐃᔭᖅᑏᑦ ᐃᓕᓐᓂᐊᖃᑎᒌᓲᑦ ᐊᔪᕈᓐᓃᖅᓴᓪᓗᑎᑦ 
ᐊᐃᕙᐅᑎᙱᓂᖅᓴᐅᖃᑦᑕᓂᕐᒥᒃ ᐊᒻᒪᓗ ᐃᖅᑲᓇᐃᔮᖏᓐᓂᒃ ᐊᒃᓱᕈᙱᓂᖅᓴᐅᖃᑦᑕᓂᐊᕐᒪᑕ 
(ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ); ᐃᖅᑲᓇᐃᔭᖅᑏᑦ ᐃᓕᓐᓂᐊᓲᑦ ᐃᓅᖃᑎᖃᑦᑎᐊᕈᓐᓇᕐᓂᖏᓐᓂᑦ ᐃᑲᔪᖅᑕᐅᕕᒻᒦᑦᑐᓂᑦ 
(ᐃᓅᖃᑎᒌᑦᓯᐊᕐᓂᖅ); ᐃᖅᑲᓇᐃᔭᖅᑏᑦ ᑎᓴᒪᓂᑦ ᐅᓪᓗᓂᑦ ᐃᓅᖃᑎᒌᓲᑦ ᑲᑐᔾᔨᓪᓗᑎᓪᓗ (ᑐᙵᓇᕐᓂᖅ). 
  

 

19  



 

       ᐱᓕᒻᒪᒃᓴᕐᓂᖅ ᐃᓕᓐᓂᐊᕋᒃᓴᖅ (ᓄᓇᕗᒻᒥ ᒪᒥᓴᕐᓂᖅ ᐊᒻᒪᓗ ᐃᓕᓐᓂᐊᖃᑎᒌᖕᓂᖅ (ᐃᓕᓐᓂᐊᕋᒃᓴᖅ 3)  

 
 
ᓇᓗᓇᐃᔭᖅᑕᐅᓯᒪᓂᖏᑦ 

ᐱᖓᔪᐊᑦ ᓄᓇᕗᒻᒥ ᒪᒥᓴᕐᓂᖅ ᐊᒻᒪᓗ ᐃᓕᓐᓂᐊᖃᑎᒌᖕᓂᖅ ᐃᓕᓐᓂᐊᕋᒃᓴᖅ ᐋᖅᑭᓱᖅᑕᐅᓯᒪᕗᖅ ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓴᑎᑕᐅᓂᐊᕐᒪᑕ 
ᐅᖃᐅᑕᐅᓯᒪᔪᓂᑦ ᐃᓕᓐᓂᐊᕋᒃᓴᖅ ᓯᕗᓪᓕᕐᒥᒃ ᑭᖑᓪᓕᕐᒥᓗ ᐃᑲᔪᖅᑕᐅᕝᕕᒻᒦᑦᑐᓄᑦ ᐊᒻᒪᓗ ᐱᔨᑦᑎᖅᑕᒥᓄᑦ.  ᐃᖅᑲᓇᐃᔭᖅᑏᑦ 
ᐱᓕᒻᒪᒃᓴᐃᔨᐅᖔᓕᓲᑦ ᑕᑯᒃᓴᐅᑎᑦᑎᓪᓗᑎᑦ ᐃᑲᔪᖅᑕᐅᕝᕕᒻᒦᑦᑐᓂᑦ ᖃᓄᖅ ᐃᓅᖃᑎᖃᑦᑎᐊᕈᓐᓇᕐᒪᖔᕐᒥᒃ ᐅᖃᖃᑎᒌᑦᑎᐊᖃᑦᑕᓂᒃᑯᑦ ᐊᒻᒪᓗ 
ᐊᑲᐅᙱᓕᐅᕈᑎᓂᑦ ᐋᖅᑭᒃᓱᐃᒍᓐᓇᖁᓪᓗᒋᑦ.  ᓄᑖᑦ ᐃᓕᓐᓂᐊᕋᒃᓴᑦ ᐃᓚᔭᐅᖏᓐᓇᖅᑐᑦ (16-ᖑᒻᒪᑕ 2015-16-ᒥ), ᐊᒻᒪᓗ ᐊᑐᓂ 
ᐱᓕᕆᐊᖃᓗᐊᙳᐊᖅᑐᖅ ᐊᑕᐅᓯᕐᒥᒃ ᑕᒪᐃᓐᓂ ᑎᓴᒪᐅᔪᖅᑐᓂᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ. 
  

 
ᖃᓄᖅ 
ᐊᑐᓕᖅᑎᑦᑎᓲᖑᒻᒪᖔᑦ 
ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ 
ᐱᒻᒪᕆᒋᔭᖏᓐᓂ  

  
 

ᐃᖅᑲᓇᐃᔭᖅᑏᑦ ᑐᑭᒧᐊᑦᑎᑦᑎᓲᑦ ᐃᑲᔪᖅᑕᐅᕕᒻᒦᑦᑐᓂᑦ ᖃᓄᖅ ᐱᐅᔪᒃᑯᑦ ᐃᑉᐱᒍᓱᑦᑎᐊᑐᒃᑯᓪᓗ ᐃᓅᖃᑎᖃᕈᓐᓇᕐᒪᖔᕐᒥᒃ (ᐃᓅᖃᑎᒌᑦᓯᐊᕐᓂᖅ); ᐃᖅᑲᓇᐃᔭᖅᑏᑦ ᐃᑲᔪᖅᑕᐅᕕᒻᒦᑦᑐᓪᓗ 

ᐅᖃᐅᓯᖃᕈᓐᓇᑦᑎᐊᓲᑦ ᐊᑐᖃᑦᑕᕐᓂᑯᒥᓂᖏᓐᓂᑦ ᑐᕌᖓᒍᑎᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ ᐊᒻᒪᓗ PEP ᐃᓕᓐᓂᐊᕋᒃᓴᖏᓐᓂᑦ (ᑐᙵᓇᕐᓂᖅ); ᐃᖅᑲᓇᐃᔭᖅᑏᑦ 
ᐃᓕᓐᓂᐊᑎᑦᑎᓲᑦ ᐊᔪᕈᓐᓃᕐᓂᑯᒥᓂᖏᓐᓂᑦ ᐃᓕᓐᓂᐊᖅᑕᒥᓂᖏᓐᓂᑦ ᓄᓇᕗᒻᒥ ᒪᒥᓴᕐᓂᕐᒧᑦ ᐊᒻᒪᓗ ᐃᓕᓐᓂᐊᖃᑎᒌᖕᓂᖕᒧᑦ ᐃᓕᓐᓂᐊᕋᒃᓴᒥᒃ 1 ᐊᒻᒪᓗ 2 ᐃᑲᔪᖅᑕᐅᕝᕕᒻᒦᑦᑐᓄᑦ 
(ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ); ᐃᖅᑲᓇᐃᔭᖅᑏᑦ ᐊᒻᒪᓗ ᐃᑲᔪᖅᑕᐅᕝᕕᒻᒦᑦᑐᑦ ᐃᖅᑲᓇᐃᔭᖃᑎᒌᓲᑦ ᓄᓇᓕᒻᒨᖅᐸᓪᓕᐊᑦᑎᐊᕈᓐᓇᓂᐊᕐᒪᑕ ᑎᒍᔭᐅᒪᔪᑦ ᐊᓂᒍᑎᑦ 
(ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ). 

 
ᐃᓱᒪᒃᑯᑦ ᐋᓐᓂᐊᖅᑐᑦ ᑲᒪᒋᔭᐅᓂᖏᑦ ᐅᑭᐅᖅᑕᖅᑐᒥᐅᓄᑦ 

 
 
ᓇᓗᓇᐃᔭᖅᑕᐅᓯᒪᓂᖏᑦ 

ᐱᖓᓱᓄᑦ ᐅᓪᓗᓄᑦ ᓇᓗᓇᐃᒃᑯᑕᖅᑖᕐᓇᖅᑐᖅ ᐃᓕᓐᓂᐊᕋᒃᓴᖅ, ᐃᓱᒪᒃᑯᑦ ᐋᓐᓂᐊᖅᑐᑦ ᑲᒪᒋᔭᐅᓂᖏᑦ ᐅᑭᐅᖅᑕᖅᑐᒥᐅᑕᕐᓄᑦ ᐅᐸᓗᖓᐃᔭᐃᓲᖅ 
ᐃᖅᑲᓇᐃᔭᖅᑎᓂᑦ ᐃᑲᔪᕐᓂᐊᕐᒪᑕ ᑕᐃᒃᑯᓂᖓ ᐊᔾᔨᒌᙱᑦᑐᓂᑦ ᐃᓱᒪᒃᑯᑦ ᐋᓐᓂᐊᓕᓐᓄᑦ ᐊᒻᒪᓗ ᐊᑯᓂᐅᔪᒃᑯᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ 
ᑐᕌᖅᑎᓪᓗᒋᑦ.  ᐃᓱᒪᒃᑯᑦ ᐋᓐᓂᐊᖅᑐᑦ ᑲᒪᒋᔭᐅᓂᖏᑦ ᐅᑭᐅᖅᑕᖅᑐᒥᐅᓄᑦ ᐋᖅᑭᓱᖅᑕᐅᓚᐅᖅᑐᖅ ᓄᓇᕗᑦ, ᓄᓇᑦᓯᐊᖅ, ᐊᒻᒪᓗ ᔫᑳᓐ ᐊᒻᒪᓗ 
ᐃᓕᓐᓂᐊᑎᑦᑎᓲᑦ ᐊᑐᖅᑐᑎᑦ ᐅᑭᐅᖅᑕᖅᑐᒥᐅᑕᐅᓃᑦ ᐃᓱᒪᒋᒋᐊᖅᑐᒋᑦ.  ᖄᖓᒍᒃᑲᓐᓂᖅ ᐃᓱᒪᒃᑯᑦ ᐋᓐᓂᐊᖅᑐᑦ ᑲᒪᒋᔭᐅᓂᖏᑦ, ᑖᓐᓇ 
ᐃᓕᓐᓂᐊᕋᒃᓴᖅ ᐱᓕᕆᐊᖃᖅᑐᖅ ᐊᒃᓱᕈᕈᑕᐅᓲᕐᓂᑦ ᓲᕐᓗᒃ ᐅᖓᓯᑦᑐᒦᑦᑐᓄᑦ, ᐊᕐᕌᒍ ᐃᓚᖓᒍᑦ ᓄᒫᓱᓕᓲᓄᑦ, ᐋᓐᓂᑐᒻᒪᕆᐅᔪᒥᓃᑦ ᐊᑦᑐᐃᓯᒪᓂᖏᑦ 
ᓄᑦᑎᖅᑕᐅᓚᐅᖅᓯᒪᔪᑦ ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᓪᓗ.   
  

 
ᖃᓄᖅ 
ᐊᑐᓕᖅᑎᑦᑎᓲᖑᒻᒪᖔᑦ 
ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ 
ᐱᒻᒪᕆᒋᔭᖏᓐᓂ  

  
 

ᖃᓄᖅ ᐅᖃᖃᑎᖃᑦᑎᐊᕈᓐᓇᕐᒪᖔᑦ ᐊᒻᒪᓗ ᐃᑉᐱᒍᓱᓪᓗᓂ ᑕᐃᒃᑯᓂᖓ ᐃᓱᒪᒃᑯᑦ ᐊᒃᓱᕈᕈᑎᖃᓕᖅᑐᑦ (ᐃᓅᖃᑎᒌᑦᓯᐊᕐᓂᖅ); ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᖅᑐᐃᓗᑎᑦ ᐃᑲᔪᖅᑕᐅᕝᕕᒻᒦᑦᑐᓄᑦ ᐊᒻᒪᓗ ᐱᔨᑦᑎᖅᑕᐅᔪᓄᑦ (ᐱᔨᑦᓯᕐᓂᖅ); ᐃᓕᓐᓂᐊᑎᑦᑎᔪᖅ ᐃᖅᑲᓇᐃᔭᖅᑎᓂᑦ 
ᖃᓄᖅ ᐊᑑᑎᖃᕈᓐᓚᕐᖔᑦ ᐊᑐᕐᓗᑎᑦ ᐃᑲᔪᖅᑐᐃᔾᔪᓯᕐᓂᑦ ᐅᑭᐅᖅᑕᖅᑐᑉ ᓄᓇᓕᖏᓐᓂᑦᑐᓂᑦ (ᖃᓄᖅᑑᕐᓂᖅ). 
  

 
ᐃᓄᐃᑦ ᐃᓕᖅᑯᓯᖏᓐᓂᒃ ᑐᑭᓯᒋᐊᖅᑎᑕᐅᓂᖏᓐᓄᑦ ᐃᓕᓐᓂᐊᑎᑦᑎᒍᑏᑦ 

 
 

ᓇᓗᓇᐃᔭᖅᑕᐅᓯᒪᖏᑦ 
  

 

ᐱᖓᓱᓄᑦ ᐅᓪᓗᓄᑦ ᓇᓗᓇᐃᒃᑯᑕᖅᑖᕐᓇᖅᑐᖅ ᐃᓕᓐᓂᐊᕋᒃᓴᖅ, ᐃᓱᒪᒃᑯᑦ ᐋᓐᓂᐊᖅᑐᑦ ᑲᒪᒋᔭᐅᓂᖏᑦ ᐅᑭᐅᖅᑕᖅᑐᒥᐅᑕᕐᓄᑦ ᐅᐸᓗᖓᐃᔭᐃᓲᖅ 
ᐃᖅᑲᓇᐃᔭᖅᑎᓂᑦ ᐃᑲᔪᕐᓂᐊᕐᒪᑕ ᑕᐃᒃᑯᓂᖓ ᐊᔾᔨᒌᙱᑦᑐᓂᑦ ᐃᓱᒪᒃᑯᑦ ᐋᓐᓂᐊᓕᓐᓄᑦ ᐊᒻᒪᓗ ᐊᑯᓂᐅᔪᒃᑯᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ 
ᑐᕌᖅᑎᓪᓗᒋᑦ.  ᐃᓱᒪᒃᑯᑦ ᐋᓐᓂᐊᖅᑐᑦ ᑲᒪᒋᔭᐅᓂᖏᑦ ᐅᑭᐅᖅᑕᖅᑐᒥᐅᓄᑦ ᐋᖅᑭᓱᖅᑕᐅᓚᐅᖅᑐᖅ ᓄᓇᕗᑦ, ᓄᓇᑦᓯᐊᖅ, ᐊᒻᒪᓗ ᔫᑳᓐ ᐊᒻᒪᓗ 
ᐃᓕᓐᓂᐊᑎᑦᑎᓲᑦ ᐊᑐᖅᑐᑎᑦ ᐅᑭᐅᖅᑕᖅᑐᒥᐅᑕᐅᓃᑦ ᐃᓱᒪᒋᒋᐊᖅᑐᒋᑦ.  ᖄᖓᒍᒃᑲᓐᓂᖅ ᐃᓱᒪᒃᑯᑦ ᐋᓐᓂᐊᖅᑐᑦ ᑲᒪᒋᔭᐅᓂᖏᑦ, ᑖᓐᓇ 
ᐃᓕᓐᓂᐊᕋᒃᓴᖅ ᐱᓕᕆᐊᖃᖅᑐᖅ ᐊᒃᓱᕈᕈᑕᐅᓲᕐᓂᑦ ᓲᕐᓗᒃ ᐅᖓᓯᑦᑐᒦᑦᑐᓄᑦ, ᐊᕐᕌᒍ ᐃᓚᖓᒍᑦ ᓄᒫᓱᓕᓲᓄᑦ, ᐋᓐᓂᑐᒻᒪᕆᐅᔪᒥᓃᑦ ᐊᑦᑐᐃᓯᒪᓂᖏᑦ 
ᓄᑦᑎᖅᑕᐅᓚᐅᖅᓯᒪᔪᑦ ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᓪᓗ.   

 ᖃᓄᖅ 
ᐊᑐᓕᖅᑎᑦᑎᓲᖑᒻᒪᖔᑦ 
ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ 
ᐱᒻᒪᕆᒋᔭᖏᓐᓂ  

  
 

ᖃᓄᖅ ᐅᖃᖃᑎᖃᑦᑎᐊᕈᓐᓇᕐᒪᖔᑦ ᐊᒻᒪᓗ ᐃᑉᐱᒍᓱᓪᓗᓂ ᑕᐃᒃᑯᓂᖓ ᐃᓱᒪᒃᑯᑦ ᐊᒃᓱᕈᕈᑎᖃᓕᖅᑐᑦ (ᐃᓅᖃᑎᒌᑦᓯᐊᕐᓂᖅ); ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᖅᑐᐃᓗᑎᑦ ᐃᑲᔪᖅᑕᐅᕝᕕᒻᒦᑦᑐᓄᑦ ᐊᒻᒪᓗ ᐱᔨᑦᑎᖅᑕᐅᔪᓄᑦ (ᐱᔨᑦᓯᕐᓂᖅ); ᐃᓕᓐᓂᐊᑎᑦᑎᔪᖅ ᐃᖅᑲᓇᐃᔭᖅᑎᓂᑦ 
ᖃᓄᖅ ᐊᑑᑎᖃᕈᓐᓚᕐᖔᑦ ᐊᑐᕐᓗᑎᑦ ᐃᑲᔪᖅᑐᐃᔾᔪᓯᕐᓂᑦ ᐅᑭᐅᖅᑕᖅᑐᑉ ᓄᓇᓕᖏᓐᓂᑦᑐᓂᑦ (ᖃᓄᖅᑑᕐᓂᖅ). 

 

ᐃᓕᓐᓂᐊᕋᒃᓴᑲᓐᓃᑦ 
ᑐᑭᓯᒋᐊᖅᑎᑦᑎᓂᖅ (ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᓗᑎᑦ) 
  

 

ᖁᓕᓄᑦ ᐅᓪᓗᓄᑦ ᐃᓕᓐᓂᐊᖅᑕᐅᔭᕆᐊᓕᒃ ᐃᖅᑲᓇᐃᔭᖅᑎᒥᒃ ᑕᐅᑐᓪᓗᓂ ᓄᑖᓕᒫᑦ ᐃᖅᑲᓇᐃᔭᖅᑏᑦ ᑐᑭᓯᒋᐊᖅᑎᑦᑎᓗᑎᑦ ᐊᑦᑕᓇᖅᑕᐃᓕᒪᓂᑉ 
ᐊᐅᓚᓂᖏᓐᓂᑦ ᐊᒻᒪᓗ ᖃᐅᔨᒪᓕᕐᓂᐊᕐᒪᑕ ᐃᑲᔪᖅᑕᐅᕝᕕᒻᒥ (120 ᐃᑲᕐᕋᑦ) 

 
ᐋᓐᓂᖅᑐᓄᑦ ᑲᒪᔾᔪᑏᑦ/ 

ᓵ  

ᐋᓐᓂᖅᑐᓄᑦ ᑲᒪᔾᔪᑎᓂᒃ ᐊᒻᒪᓗ ᐊᓂᖅᓵᓕᖅᑎᑦᑎᑲᓐᓂᕋᓱᐊᕐᓂᕐᒧᑦ ᓇᓗᓇᐃᒃᑯᑕᖅᑖᕐᓂᖅ (15 ᐃᑲᕐᕋᑦ) 
  

 
ᐃᖅᑲᓇᐃᔭᕐᕕᒻᒥ ᐊᑦᑕᓇᖅᑐᓂᑦ 

  
ᐃᖅᑲᓇᐃᔭᕐᕕᒻᒥ ᐊᑦᑕᓇᖅᑐᓂᑦ ᑲᒪᓗᓂ ᐃᓕᓐᓂᐊᕐᓂᖅ ᓇᓗᓇᐃᒃᑯᑕᖅᑖᕐᓗᓂ. (8 ᐃᑲᕐᕋᑦ) 
  

 ᐃᑲᔪᖅᑕᐅᕝᕕᒻᒥ ᖃᕋᓴᐅᔭᖏᓐᓂᒃ 
ᐊᑐᕐᓗᓂ ᐃᓕᓐᓂᐊᖅᑎᑕᐅᓂᖅ 

ᐃᓕᓐᓂᐊᕐᓗᑎᑦ ᐃᑲᔪᖅᑕᐅᕝᕕᒻᒦᑦᑐᑦ ᖃᕋᓴᐅᔭᒃᑯᑦ ᑲᒪᒋᔭᐅᓂᖏᑦ (COMS), ᐅᐸᓗᖓᐃᔭᐃᓗᑎᓪᓗ ᑎᑎᖅᑲᓂᑦ ᐅᓂᒃᑳᓂᓪᓗ. (16 
ᐃᑲᕐᕋᑦ) 
  

 JIBC ᐃᓕᓐᓂᐊᕋᒃᓴᖅ 1 
ᒪᓕᒐᓕᕆᔨᒃᑯᑦ ᕗᕆᑎᔅ ᑲᓚᒻᐱᐊᒻ (JIBC) ᐃᓕᓐᓂᐊᑎᑦᑎᓲᑦ ᑐᑭᓯᒋᐊᖅᑎᑎᓪᓗᑎᑦ ᐃᑲᔪᖅᑕᐅᕝᕕᓕᕆᓂᕐᒥᒃ, ᐱᖁᔭᕐᓂᑦ, ᐊᒻᒪᓗ 
ᑐᑭᒧᐊᕈᑎᓂᑦ. (30 ᐃᑲᕐᕋᑦ) 
  

 JIBC ᐃᓕᓐᓂᐊᕋᒃᓴᖅ 2 
ᕗᕆᑎᔅ ᑲᓚᒻᐱᐊᒻ (JIBC) ᐃᓕᓐᓂᐊᑎᑦᑎᓲᑦ ᐃᑲᔪᖅᑕᐅᕕᒻᒥ ᐅᐊᑦᑎᔩᑦ ᐊᐅᓚᓂᖏᑦ ᓲᕐᓗᒃ ᑕᑯᔭᖅᑐᖃᑦᑕᖅᑐᑦ ᐃᒡᓗᕈᓯᕐᓃᑦᑐᓂᑦ, 
ᓈᓴᐃᓂᖅ, ᐊᒻᒪᓗ ᕿᓂᕐᓂᖅ. (30 ᐃᑲᕐᕋᑦ) 
  

 JIBC ᐃᓕᓐᓂᐊᕋᒃᓴᖅ3 
ᕗᕆᑎᔅ ᑲᓚᒻᐱᐊᒻ (JIBC) ᐃᓕᓐᓂᐊᑎᑦᑎᓲᑦ ᐱᕙᓪᓕᐊᒍᑎᖃᖅᑐᑎᑦ ᐃᓕᓐᓂᐊᕋᒃᓴᖅ 2−ᒦᑦᑐᓂᑦ ᑲᒪᒋᔭᐅᖁᓪᓗᒋᑦ ᑐᐊᕕᕐᓇᖅᑐᑦ, 
ᐅᖃᐅᓯᒃᑯᑦ ᐱᓗᐊᕐᔭᐃᑎᑦᑎᒍᑏᑦ, ᐊᒻᒪᓗ ᑎᒥᒃᑯᑦ ᓄᖅᑲᖓᑎᑦᑎᒍᑎᓂᑦ ᖃᓄᐃᑦᑐᖃᖅᑎᓪᓗᒍ. (30 ᐃᑲᕐᕋᑦ) 
  

 ᐊᑦᑐᐃᓂᖃᓗᐊᕐᔭᐃᑎᑦᑎᓂᖅ 
ᐱᓕᒻᒪᒃᓴᐃᓂᖅ ᐊᑐᓕᖅᑎᑕᐅᓂᖏᓐᓂᑦ ᐊᒻᒪᓗ ᐊᑦᑐᐃᓂᖃᓗᐊᕐᔭᐃᑎᑦᑎᓗᓂ ᐊᔾᔨᒌᙱᑦᑐᓂᑦ ᖃᓄᐃᑦᑐᖃᖅᑎᓪᓗᒍ/ᓇᒦᒃᑲᓗᐊᕈᑎᑦ. 
(15 ᐃᑲᕐᕋᑦ) 
  

 
ᐃᑲᔪᖅᑕᐅᕝᕕᒻᒥ 
ᐅᐊᑦᑎᔨᐅᓂᕐᒧᑦ ᐃᓕᓐᓂᐊᕐᓂᖅ  

ᐃᓕᓐᓂᐊᑎᑦᑎᒋᐊᙵᓲᑦ ᐃᑲᔪᖅᑕᐅᕕᒻᒥ ᐅᐊᑦᑎᔨᐅᔪᓂᑦ ᐊᒻᒪᓗ ᐱᓂᕐᓗᐊᕿᔪᖃᖅᑎᓪᓗᒍ ᐊᐅᓚᑦᑎᓂᕐᒥᒃ ᐊᒻᒪᓗ ᐅᐊᑦᑎᔩᑦ 
ᓯᕗᓕᖅᑎᐅᓂᖏᓐᓂᑦ “ᓯᕗᓕᖅᑎᐅᓂᕐᒧᑦ ᐊᐅᓚᑦᑎᒍᓯᕐᒥᒃ” ᐊᑐᕐᓗᑎᑦ. (30 ᐃᑲᕐᕋᑦ) 

ᐱᖅᑯᓯᑐᖃᖅᑎᒍᑦ ᐱᓕᕆᐊᑦ ᑎᒍᔭᐅᒪᔪᓄᑦ 

         ᐃᓐᓇᑐᖃᕐᒧᑦ ᐃᓅᓯᓕᕆᔭᐅᓂ 

ᐃᑲᔪᖅᑕᐅᕝᕕᒃ ᑕᒪᐃᓐᓂ ᐃᑲᔪᖅᑕᐅᕝᕖᑦ 
ᐃᓐᓇᑐᖃᐃᑦ ᓄᓇᓕᓐᓂ (ᐃᖅᑲᓇᐃᔭᖅᑎᒋᔭᐅᓪᓗᑎᑦ 
ᐃᑲᔪᖅᑕᐅᕝᕕᒻᒥ ᐅᕝᕙᓘᓐᓃᑦ ᐊᑭᓕᖅᓱᖅᑕᐅᑐᐃᓐᓇᖅᑐᑎᑦ) 
ᐊᑐᓂ ᑲᑎᙵᔪᓂᓪᓘ− 

ᓇᓗᓇᐃᔭᖅᓯᒪᓂᖏᑦ ᓐᓃᑦ ᐃᓅᓯᓕᕆᕙᑦᑐᑦ ᐃᑲᔪᖅᑕᐅᕝᕕᒻᒦᑦᑐᓄᑦ.          

ᐃᑲᔪᖅᑕᐅᕝᕕᒻᒦᑦᑐᑦ ᐊᑐᕈᓐᓇᓲᑦ ᑕᒪᒃᑯᓂᖓ ᐃᓕᓐᓂᐊᕐᓗᑎᑦ 

ᐱᖅᑯᓯᑐᖃᖅᑎᒍᑦ ᐊᔪᙱᔾᔪᑎᖏᓐᓂᑦ, ᐃᓄᐃᑦ 

ᐅᓂᒃᑲᐅᓯᖏᓐᓂᑦ ᓈᓚᓪᓗᑎᑦ, ᐅᖃᐅᓯᖃᕐᓗᑎᓪᓘᓐᓃᑦ 

ᐃᓚᒌᖕᓂᕐᒥᒃ. 

ᐃᓕᓴᐃᓲᑦ ᐃᑲᔪᖅᑕᐅᕕᒻᒦᑦᑐᓂᑦ ᖃᓄᖅ             
ᐃᑉᐱᒍᓱᑦᑎᐊᕈᓐᓇᕐᒪᖔᕐᒥᒃ ᐊᓯᒥᓂᑦ ᐊᒻᒪᓗ  

ᖃᓄᖅ (ᐃᓅᖃᑎᒌᑦᓯᐊᕐᓂᖅ,) ᐃᓕᓐᓂᐊᕐᓗᑎᑦ ᐊᔾᔨᒌᙱᑦᑐᓂᑦ 
ᐊᑐᓕᖅᑎᑦᑎᓲᖑᒻᒪᖔ 

ᖃᐅᔨᒪᓂᕐᒥᓗ ᐅᖃᖃᑎᒌᖕᓂᒃᑯᑦ ᐆᑦᑐᕋᕐᓂᑯᓪᓗ 
ᐃᓄᐃᑦ ᐃᓕᖅᑯᓯᑦᑎ−        

(ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ, ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ).
 

ᐊᔮᓗᖏᑦ ᐱᒻᒪᕆᒋᔭᖏᑦ
 

ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᕐᓂᖅ (ICSP) 

ᐃᑲᔪᖅᑕᐅᕝᕕᒃ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ, ᒪᑭᒋᐊᕐᕕᒃ, ᓄᓇᕗᒻᒥ ᐊᕐᓇᐃᑦ 
ᐃᑲᔪᖅᑕᐅᕝᕕᖓ, ᒪᒃᑯᒃᑐᒃᑯᕕᒃ, ᐅᑕᖅᑭᕕᒃ 

 
 ᐃᑲᔪᖅᑕᐅᕕᒻᒥ ᐃᖅᑲᓇᐃᔭᖅᑏᑦ ᓄᓇᑐᐃᓐᓇᕐᒥ 

ᖃᓄᐃᓕᐅᕈᓘᔭᖅᑎᑦᑎᓲᑦ ᐃᑲᔪᖅᑕᐅᕕᒻᒦᑦᑐᓄᑦ ᓲᕐᓗᒃ: 
ᐊᖑᓇᓱᑦᑐᑎᑦ, ᐃᖃᓪᓕᐊᖅᑐᑎᑦ, ᐆᒪᔪᓂᑦ ᑲᒪᓪᓗᑎᑦ,  

ᓇᓗᓇᐃᔭᖅᓯᒪᓂᖏᑦ ᐅᐱᕐᖏᓪᓗᑎᑦ, ᐊᓯᖏᓪᓗ.  ᐊᒻᒪᓗᑦᑕᐅᖅ, ᐃᑲᔪᖅᑕᐅᕕᒻᒦᑦᑐᑦ 
ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᕐᓂᕐᒧᑦ 
ᓄᓇᓯᐅᑎᖃᕐᕕᖓᓃᓲᑦ ᐃᓕᓐᓂᐊᖅᑐᑎᑦ ᐃᒋᕐᕈᑎᓕᐅᓂᕐᒥᒃ 
ᐊᒻᒪᓗ ᐃᓕᖅᑯᓯᕐᒨᖓᔪᓂᑦ ᐃᓕᓐᓂᐊᖅᑐᑎᑦ. 

  
 ᐃᓕᓐᓂᐊᑎᑦᑎᓲᑦ ᐃᑲᔪᖅᑕᐅᕕᒻᒦᑦᑐᓂᑦ 
ᐃᑉᐱᒍᓱᑦᑎᐊᖃᑦᑕᕐᓗᑎᑦ ᐸᐸᑦᑎᓗᑎᓪᓗ ᓄᓇᒥ ᐆᒪᔪᕐᓂᓗ 
(ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ); ᖃᓄᖅᑑᕈᓐᓇᓂᕐᒥᒃ ᐊᒻᒪᓗ 
ᐊᑑᑎᖃᕈᓐᓇᓂᕐᒥᒃ  

ᖃᓄᖅ ᐊᑐᓕᖅᑎᑦᑎᓲᖑᔾ       ᓄᓇᒦᓪᓗᓂ (ᖃᓄᖅᑑᕐᓂᖅ); ᐃᓕᓐᓂᐊᕐᓗᓂ 
ᒻᒪᖔᖅ ᐃᓄᐃᑦ ᐃᓕᖅᑯᓯᑦᑎ−       ᓄᓇᒦᓪᓗᓂ ᐱᖅᑯᓯᑐᖃᒃᑯᓪᓗ ᐊᔪᙱᔾᔪᑕᐅᔪᓂᒃ 
ᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ     ᑕᐅᑐᓐᓂᒃᑯᑦ ᐆᑦᑐᕋᕐᓂᑯᓪᓗ (ᐱᓕᒻᒪᒃᓴᕐᓂᖅ/ 

    ᐱᔭᕆᐅᖅᓴᓂᖅ); ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᑎᑦᑎᔩᑦ       
    ᐃᓕᓐᓂᐊᐸᓪᓕᐊᓲᑦ ᐃᖅᑲᓇᐃᔭᖃᑎᒌᖕᓂᕐᒥᒃ ᐊᒻᒪᓗ    
    ᐱᕚᓪᓕᖅᑐᑎᑦ ᐅᖃᖃᑎᖃᖃᑦᑕᓂᒃᑯᑦ ᑭᒃᑯᓕᒫᓂᑦ     
    (ᑐᙵᓇᕐᓂᖅ) 

ᓄᓇᑐᐃᓐᓇᕐᒧᑦ ᐊᐅᓪᓚᕐᓗᓂ ᐃᓕᓐᓂᐊᕐᓂᖅ 

 
ᐃᑲᔪᖅᑕᐅᕝᕕᒃ ᖁᕐᓗᖅᑐᖅ ᐃᓚᕗᑦ ᐃᑲᔪᖅᑕᐅᕝᕕᖓ, ᑲᖏᖅᖠᓂᕐᒥ 

ᒪᒥᓴᕐᕕᒃ 

 
 
 
ᓇᓗᓇᐃᔭᖅᓯᒪᓂᖏᑦ 

 
 
 
 
 

 

ᐃᓄᐃᑦ ᐃᓕᖅᑯᓯᖏᓐᓂᑦ ᐃᓕᓐᓂᐊᕋᒃᓴᖃᙱᑲᓚᐅᖅᑎᓪᓗᒍ, 
ᑖᒃᑯᐊᒃ ᒪᕐᕉᒃ ᐃᑲᔪᖅᑕᐅᕝᕖᒃ ᐃᖃᓗᐃᑦ ᓯᓚᑖᓃᑦᑑᒃ 
ᐊᑐᖃᑦᑕᖅᓯᒪᓕᖅᑐᑦ ᓄᓇᒧᑦ ᐊᐅᓪᓚᕐᓗᓂ ᐱᓕᕆᐊᕐᒥᒃ.  
ᐃᖅᑲᓇᐃᔭᖃᑎᖃᖅᑐᑎᑦ ᐃᖅᑲᓇᐃᔭᖅᑎᓂᑦ, ᐃᓐᓇᑐᖃᕐᓂᑦ, 
ᐊᒻᒪᓗ ᓄᓇᓕᒻᒥᐅᑦ ᐊᖑᓇᓱᑦᑎᖏᓐᓂᑦ, ᑖᓐᓇ ᐱᓕᕆᐊᖅ 
ᐊᑐᖅᑕᐅᑎᓪᓗᒍ ᐊᐅᓪᓚᐅᔾᔨᓲᑦ ᐊᖑᓇᓱᒋᐊᖅᑐᖅᑐᑎᑦ ᐊᒻᒪᓗ 
ᐊᓯᖏᓐᓂᑦ ᓄᓇᑐᐃᓐᓇᒦᓪᓗᓂ ᖃᓄᐃᓕᐅᕈᑕᐅᕙᑦᑐᓂᑦ 
ᐱᓕᕆᐊᖃᖅᑎᑦᑎᒍᑕᐅᓲᖑᓪᓗᓂ. 
  

 
 
 
 
 
 
 
 

 
 
ᖃᓄᖅ 
ᐊᑐᓕᖅᑎᑦᑎᓲᖑᒻᒪᖔᑕ 
ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ 
ᐱᒻᒪᕆᒋᔭᖏᓐᓂᑦ  
  

 

ᐃᓕᓐᓂᐊᑎᑦᑎᓲᖅ ᐃᑲᔪᖅᑕᐅᕕᒻᒦᑦᑐᓂᑦ ᐃᑉᐱᒍᓱᑦᑎᐊᓂᕐᒥᒃ 
ᐸᐸᑦᑎᓂᕐᒥᓪᓗ ᓄᓇᒥ ᐆᒪᔪᕐᓂᓗ (ᐊᕙᑎᑦᑎᓐᓂᒃ 
ᑲᒪᑦᓯᐊᕐᓂᖅ); ᖃᓄᖅᑑᕈᓐᓇᓂᕐᒥᒃ ᐊᒻᒪᓗ ᐊᑑᑎᖃᕈᓐᓇᓂᕐᒥᒃ 
ᓄᓇᒦᓪᓗᓂ (ᖃᓄᖅᑑᕐᓂᖅ); ᐃᓕᓐᓂᐊᕐᓗᓂ ᓄᓇᒦᓪᓗᓂ 
ᐱᖅᑯᓯᑐᖃᒃᑯᓪᓗ ᐊᔪᙱᔾᔪᑕᐅᔪᓂᒃ ᑕᐅᑐᓐᓂᒃᑯᑦ 
ᐆᑦᑐᕋᕐᓂᑯᓪᓗ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ). 
  

 

ᓴᓇᙳᐊᖅᑐᓕᕆᓂᕐᒧᑦ ᐱᓕᕆᐊᖅ 

ᐃᑲᔪᖅᑕᐅᕝᕕᒃ ᒪᑭᒋᐊᕐᕕᒃ, ᑲᖏᖅᖠᓂᖅ, ᖁᕐᓗᖅᑐᖅ, ᐅᑕᖅᑭᕕᒃ 
ᐃᑲᔪᖅᑕᐅᕕᒻᒦᑦᑐᑦ (ᐃᑲᔪᖅᑕᐅᓪᓗᑎᑦ ᐃᓐᓇᑐᖃᕐᓄᑦ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ) ᐃᓕᓐᓂᐊᑎᑦᑎᓲᑦ 
ᐊᒻᒪᓗ ᐃᓕᓐᓂᐊᖅᑐᑎᑦ ᓴᓇᙳᐊᕆᐅᖅᓴᓂᕐᒥᒃ 
ᐱᖃᑎᒌᑦᑐᑎᑦ.  ᑖᒃᑯᐊ ᐃᓕᓐᓂᐊᖅᑕᐅᔪᑦ ᐱᒻᒪᕆᐅᕗᑦ  

ᓇᓗᓇᐃᔭᖅᓯᒪᓂᖏᑦ ᐃᑲᔪᖅᑕᐅᕕᒻᒦᑦᑐᓄᑦ ᑮᓇᐅᔾᔭᒃᓴᒍᑎᑖᓲᖑᒻᒪᑕ ᐃᓚᖏᓐᓂ 
ᐸᖅᑭᓂᐊᕐᒪᑕ ᐊᒻᒪᓗ ᐊᑭᓕᖅᓱᐃᓗᑎᑦ 
ᐃᖅᑲᖅᑐᐃᕕᒃᑯᑎᒍᑦ ᐊᑭᓕᕆᐊᖃᖅᑎᑕᐅᔾᔪᑎᖏᓐᓂᑦ 
ᑎᒍᔭᐅᒪᑎᓪᓗᒋᑦ ᓱᓕ.  ᐊᑑᑎᖃᓕᓲᖑᒻᒥᔪᖅ 
ᐃᓕᓐᓂᐊᖅᑕᒥᓂᖓ ᐃᖅᑲᓇᐃᔭᕈᓐᓇᖅᓯᓗᓂ 
ᐃᑲᔪᖅᑕᐅᕕᒻᒦᑦᑐᓄᑦ ᐃᓕᓐᓂᐊᕇᖅᓯᒪᙱᑦᑐᑦ 
ᓴᒃᑯᑕᐅᒍᑎᑦ   

  
 

ᐃᑲᔪᖅᑕᐅᕝᕕᒻᒦᑦᑐᑦ ᐃᓕᓐᓂᐊᓲᑦ ᐊᔾᔨᒌᙱᑦᑐᓂᑦ 
ᖃᓄᖅ ᐊᑐᓕᖅᑎᑦᑎᓲᖑᒻᒪᖔᑦ ᓴᓇᙳᐊᕆᐅᖅᓴᓂᕐᒥᒃ, ᑕᐅᑐᓐᓂᒃᑯᑦ, ᐃᓕᓴᑎᑕᐅᓪᓗᑎᑦ, ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ ᐊᒻᒪᓗ ᐆᑦᑐᕋᕐᓂᒃᑯᑦ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ); ᐃᓚᒥᓂᒃ 
ᐱᒻᒪᕆᒋᔭᖏᓐᓂᑦ     ᑮᓇᐅᔭᖃᖅᑎᑦᑎᓗᑎᑦ ᐃᑲᔪᖅᑕᐅᕕᒻᒦᑎᓪᓗᒋᑦ ᓱᓕ (ᐱᔨᑦᓯᕐᓂᖅ). 

 

ᒥᖅᓱᕆᐅᖅᓴᓂᕐᒧᑦ ᐃᓕᓐᓂᐊᕋᒃᓴᖅ 

ᐃᑲᔪᖅᑕᐅᕝᕕᒃ    ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓ 
  
 ᐃᑲᔪᖅᑕᐅᕕᒻᒦᑦᑐᑦ ᐃᖅᑲᓇᐃᔭᖃᑎᖃᓲᑦ ᓄᓇᓕᒻᒥᐅᒥᒃ 

ᐃᓐᓇᑐᖃᕐᒥᒃ ᐊᓐᓄᕌᓕᐅᕐᓂᕐᒥᒃ ᒥᖅᓱᕐᓗᑎᓪᓗ ᐃᒻᒥᓄᑦ 
ᐃᓚᖏᓐᓄᓪᓗ.  ᐃᓐᓇᑐᖃᐅᔪᖅ  

ᓇᓗᓇᐃᔭᖅᓯᒪᓂᖏᑦ ᐃᓕᓐᓂᐊᑎᑦᑎᑐᐃᓐᓇᓲᖑᙱᑦᑐᖅ ᒥᖅᓱᕆᐅᖅᓴᓂᕐᒥᒃ, 
ᑭᓯᐊᓂᓕ ᐃᓅᓯᓕᕆᕙᒻᒥᔪᖅ ᐃᑲᔪᖅᑐᐃᕙᑦᑐᓂᓗ 
ᐊᕐᓇᓂᑦ ᐱᓕᕆᐊᖃᖅᑎᓪᓗᒋᑦ. 

  
 ᐃᑲᔪᖅᑕᐅᕕᒻᒦᑦᑐᑦ ᐃᓕᓐᓂᐊᓲᑦ ᒥᖅᓱᕆᐅᖅᓴᓂᕐᒥᒃ 
ᐃᓐᓇᑐᖃᕐᒧᑦ ᐃᓕᓐᓂᐊᖅᑎᑕᐅᓪᓗᑎᑦ 
(ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ); ᐃᑲᔪᖃᑎᒌᓲᖑᒻᒥᔪᑦ  

ᖃᓄᖅ ᐊᑐᓕᖅᑎᑦᑎᓲᖑ−  ᐅᖃᖃᑎᒌᖕᓂᒃᑯᑦ (ᑐᙵᓇᕐᓂᖅ);  
ᒻᒪᖔᖅ ᐃᓄᐃᑦ ᐃᓕᖅᑯᓯ− ᐃᑉᐱᒍᓱᓕᖅᐸᓪᓕᐊᓪᓗᑎᑦ ᐸᖅᑭᖃᑎᒌᑦᑐᑎᓪᓗ  
ᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ  (ᐃᓅᖃᑎᒌᑦᓯᐊᕐᓂᖅ); ᐅᐸᓗᖓᐃᔭᐃᓲᑦ ᐊᒻᒪᓗ 

ᐊᓐᓄᕌᓕᐅᓲᑦ ᐃᓚᒥᓄᑦ (ᐱᔨᑦᓯᕐᓂᖅ).  
  

ᐱᖅᑯᓯᑐᖃᕐᓂᑦ ᐃᓕᓐᓂᐊᕐᓂᖅ ᐊᔪᕈᓐᓃᖅᓴᓂᕐᓗ 

ᐃᑲᔪᖅᑕᐅᕝᕕᒃ ᖁᕐᓗᖅᑐᒥ ᐃᓚᕗᑦ, ᑲᖏᖅᖠᓂᕐᒥ ᒪᒥᓴᕐᕕᒃ 

 
 
 
 
ᓇᓗᓇᐃᔭᖅᓯᒪᓂᖏᑦ 

ᑕᒪᒃᑮᒃ ᖁᕐᓗᖅᑐᒥ ᐃᓚᕗᑦ ᑲᑐᔾᔨᖃᑎᒌᖏᑦ ᐊᒻᒪᓗ 
ᑲᖏᖅᖠᓂᕐᒥ ᒪᒥᓴᕐᕕᒃ ᐊᔾᔨᒌᙱᑦᑐᓂᑦ ᐱᖅᑯᓯᑐᖃᕐᓂᑦ 
ᐃᓕᓐᓂᐊᑎᑦᑎᓲᑦ ᐊᕐᕌᒎᑉ ᐃᓚᖓᓂ ᐃᓕᓐᓂᐊᑎᑦᑎᓲᖑᓪᓗᑎᑦ 
ᐊᒻᒪᓗ ᒪᓕᑦᑐᒋᑦ ᖃᓄᐃᑦᑑᓂᖏᑦ ᓇᔪᖅᑐᑦ ᐃᑲᔪᖅᑕᐅᕕᒻᒥ.  
ᑲᖏᖅᖠᓂᕐᒥ ᒪᒥᓴᕐᕕᒻᒥ, ᐃᖅᑲᓇᐃᔭᖅᑏᑦ ᐋᖅᑭᒃᓱᐃᓯᒪᔪᑦ 
ᐸᓇᓕᐅᕆᐅᖅᓴᓂᕐᒥᒃ, ᐃᒡᓗᕕᒐᓕᐅᕐᓂᕐᒥᒃ, ᐊᒻᒪᓗ 
ᐃᒡᓗᕋᓛᓕᐅᕐᓂᕐᒥᒃ.  ᖁᕐᓗᖅᑐᒥ ᐃᓚᕗᑦ 
ᐃᑲᔪᖅᑕᐅᕝᕕᖓᓂᓗ, ᐃᖅᑲᓇᐃᔭᖅᑏᑦ ᓄᓇᓕᒻᒥᐅᓪᓗ 
ᐃᓐᓇᑐᖃᐃᑦ ᐱᓕᕆᐊᖃᖅᑎᑦᑎᓲᑦ ᒥᖅᓱᓂᕐᒨᖓᔪᓂᑦ, 
ᓂᖅᑎᐅᓂᕐᒧᑦ ᐃᓄᐃᑦ ᓂᕿᖏᓐᓂᑦ, ᐊᒻᒪᓗ ᐊᖑᓇᓱᒍᑎᓂᑦ 
ᓴᓇᓪᓗᑎᑦ. 
  

  
 
 
ᖃᓄᖅ 
ᐊᑐᓕᖅᑎᑦᑎᓲᖑᒻᒪᖔᑕ 
ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ 
ᐱᒻᒪᕆᒋᔭᖏᓐᓂᑦ  
  

 

ᐃᓕᓐᓂᐊᑎᑦᑎᓲᑦ ᐃᑲᔪᖅᑕᐅᕕᒻᒦᑦᑐᓂᑦ ᖃᓄᖅᑑᕈᓐᓇᖁᓪᓗᒋᑦ 
ᐊᑑᑎᖃᕈᓐᓇᖁᓪᓗᒋᓪᓗ ᐊᑐᕐᓗᑎᑦ ᐊᑐᐃᓐᓇᐅᒪᔪᓂᑦ 
ᑭᓱᑐᐃᓐᓇᕐᓂᒃ (ᖃᓄᖅᑑᕐᓂᖅ); ᐃᓕᓐᓂᐊᕐᓗᓂ ᓄᓇᒦᓪᓗᓂ 
ᐱᖅᑯᓯᑐᖃᒃᑯᓪᓗ ᐊᔪᙱᔾᔪᑕᐅᔪᓂᒃ ᑕᐅᑐᓐᓂᒃᑯᑦ 
ᐆᑦᑐᕋᕐᓂᑯᓪᓗ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ); 
ᐃᖅᑲᓇᐃᔭᖃᑎᒋᔭᐅᓪᓗᑎᑦ ᐃᖅᑲᓇᐃᔭᖅᑏᑦ, ᐃᓐᓇᑐᖃᐃᑦ, 
ᐊᒻᒪᓗ ᐊᓯᖏᑦ ᐃᑲᔪᖅᑕᐅᕕᒻᒦᑦᑐᑦ ᐱᕚᓪᓕᖁᓪᓗᒋᑦ 
ᑲᒪᒋᔭᒥᓂᒃ ᑎᑭᓐᓇᓱᐊᖅᑕᖏᓐᓂᓪᓗ 
(ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ, ᐋᔩᖃᑎᒌᖕᓂᖅ).  

   ᐊᑐᐊᒐᑦ ᐊᒻᒪᓗ ᐃᓕᖅᑯᓯᕆᔭᐅᓲᑦ  

ᒫᓐᓇᐅᔪᖅ ᐃᑲᔪᖅᑕᐅᕝᕕᓕᕆᓂᕐᒥ ᐊᑐᐊᒐᖏᑦ ᑭᓪᓕᖃᖅᑐᑦ ᐱᖃᓯᐅᔾᔨᒋᐊᖃᕈᑎᖏᓐᓂᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ   
ᐱᒻᒪᕆᒋᔭᖏᓐᓂᑦ.  ᑭᓯᐊᓂᓕ, ᒪᓕᒐᓕᕆᔨᒃᑯᑦ ᐅᓪᓗᒥᐅᔪᖅ ᕿᒥᕐᕈᔪᑦ ᐃᑲᔪᖅᑕᐅᕝᕕᓕᕆᓂᕐᒧᑦ ᐱᖁᔭᖓᓂ ᐊᒻᒪᓗ ᓇᓗᓇᐃᖅᓯᓇᓱᐊᖅᑐᑎᑦ 
ᐊᓯᔾᔨᖅᑕᐅᔭᕆᐊᓕᖕᓂᑦ ᖃᐅᔨᒪᓇᑦᑎᐊᖁᓪᓗᒍ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐱᖃᓯᐅᑎᓯᒪᒐᓗᐊᕐᒪᖔᑕ ᐱᖁᔭᕐᒥᒃ.  ᑖᒃᑯᐊ 
ᐊᓯᔾᔨᖅᑕᐅᓚᐅᖅᑎᓪᓗᒋᑦ, ᐃᑲᔪᖅᑕᐅᕝᕕᓕᕆᔨᒃᑯᑦ ᓄᑖᕈᕆᐊᖅᑎᑦᑎᒐᔭᖅᑐᑦ ᑐᑭᒧᐊᕈᑎᖏᓐᓂᑦ ᐊᒻᒪᓗ ᑎᓕᓯᔾᔪᑎᖏᓐᓂᑦ ᑕᒪᐃᓐᓂ 
ᐊᑐᐊᒐᖏᑦ ᐊᔾᔨᖃᕋᔭᕐᒪᑕ ᐱᒻᒪᕆᐅᔪᓂᑦ ᐊᓯᔾᔨᖅᑐᓂᑦ.   
 
ᑕᐃᒪᐃᒃᑯᓗᐊᖅᑎᓪᓗᒋᑦ, ᐊᑐᓂ ᐃᑲᔪᖅᑕᐅᕝᕕᐅᔪᑦ ᓇᒻᒥᓂᖅ ᐱᓕᕆᐊᖃᓲᑦ ᐊᑐᓕᖅᑎᑦᑎᓪᓗᑎᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ 
ᐱᒻᒪᕆᒋᔭᖏᓐᓂᑦ ᖃᐅᑕᒫᑦ ᐃᖅᑲᓇᐃᔮᕐᒥᓄᑦ.  ᐅᑯᐊ ᐆᑦᑑᑎᐅᕗᑦ ᐊᑐᖅᑕᐅᓲᑦ ᐃᖅᑲᓇᐃᔭᕐᕕᒻᒥ:  

 

ᐃᓐᓇᑐᖃᐃᑦ ᐳᓛᕆᐊᖅᑕᐅᓂᖏᑦ 
ᐃᑲᔪᖅᑕᐅᕝᕕᒃ 
  

 

ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓ, ᑲᖏᖅᖠᓂᕐᒥ ᒪᒥᓴᕐᕕᒃ 
  

 
 

 
ᖃᓄᐃᓕᐅᓕᕐᒪᖔᑕ 
  

 

ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓᓂ, ᐊᕐᓇᐃᑦ ᐃᑲᔪᖅᑕᐅᕝᕕᒻᒦᑦᑐᑦ ᐳᓛᕆᐊᓲᑦ ᐃᓐᓇᑐᖃᐃᑦ ᖃᕐᒪᖓᓂ ᐃᖃᓗᓐᓂ 
ᐱᔨᑦᑎᕋᕆᐊᖅᑐᖅᑐᑎᑦ ᐊᒻᒪᓗ ᐃᓐᓇᑐᖃᕐᓂᑦ ᐱᖃᑎᖃᕆᐊᖅᑐᖅᑐᑎᑦ ᑕᐃᑲᓂᒥᐅᑕᕐᓂᑦ.  ᐃᑲᔪᖅᑕᐅᕝᕕᒻᒦᑦᑐᑦ ᐳᓛᓲᑦ 
ᐅᖃᖃᑎᖃᖅᑐᑎᓪᓗ ᐃᓐᓇᑐᖃᕐᓂᑦ, ᐅᓂᒃᑳᖅᑐᐊᑐᖃᓂᑦ ᓈᓚᒃᑐᑎᑦ ᐊᒻᒪᓗ ᐃᓄᐃᑦ ᐅᑉᐱᕆᔭᖏᓐᓂᑦ 
ᐃᓕᓐᓂᐊᖅᑐᑎᓪᓘᓐᓃᑦ ᑭᓱᑐᐃᓐᓇᕐᓂᒃ.  ᐃᑲᔪᖅᑕᐅᕝᕕᒻᒦᑦᑐᑦ ᐃᑲᔪᓲᖑᒻᒥᔪᑦ ᐃᓐᓇᑐᖃᕐᓂᒃ ᑭᓱᓕᕆᕈᓘᔭᖅᑐᑎᑦ 
ᐃᓐᓇᑐᖃᐃᑦ ᖃᕐᒪᖓᓂ.  ᑲᖏᖅᖠᓂᕐᒥ, ᐃᑲᔪᖅᑕᐅᕝᕕᒻᒦᐸᑦᑐᑦ ᓄᓇᓕᖕᓂ ᐱᓕᕆᔩᑦ ᐳᓛᕆᐊᓲᑦ ᓄᓇᓕᓐᓂ ᐃᓐᓇᑐᖃᕐᓂ 
ᐃᒡᓗᖏᓐᓂ ᖃᓗᕋᕆᐊᖅᑐᖅᑐᑎᑦ ᓴᓇᒋᐊᖅᓯᓪᓗᑎᓪᓘᓐᓃᑦ ᓴᓇᒋᐊᖅᑕᐅᒐᓛᒋᐊᓕᖕᓂᑦ. 
  

 
ᖃᓄᖅ ᐊᑐᓲᖑᒻᒪᖔᑕ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ 
  

 

ᐃᑲᔪᖅᑕᐅᕝᕕᒻᒦᑦᑐᑦ ᐃᓅᖃᑎᖃᕆᐊᙵᓲᑦ ᓄᓇᓕᓐᓂ ᐃᓐᓇᑐᖃᕐᓂ ᓴᒃᑯᑕᐅᓚᐅᕋᓗᐊᖅᑎᓪᓗᒋᑦ (ᐃᓅᖃᑎᒌᑦᓯᐊᕐᓂᖅ); 
ᐃᑲᔪᖅᑕᐅᕝᕕᒻᒦᑦᑐᑦ ᓄᓇᓕᓐᓂ ᐃᓐᓇᑐᖃᕐᓂᑦ ᐱᔨᑦᑎᕋᓲᑦ (ᐱᔨᑦᓯᕐᓂᖅ).  
  

 
 

ᐅᓪᓛᒃᑯᑦ ᐅᖃᖃᑎᒌᑦᑐᑦ 
ᐃᑲᔪᖅᑕᐅᕝᕕᒃ 
  

 

ᒪᑭᒋᐊᕐᕕᒃ, ᒪᒃᑯᑐᒃᑯᕕᒃ, ᖁᕐᓗᖅᑐᒥ ᐃᓚᕗᑦ ᐃᑲᔪᖅᑕᐅᕝᕕᖓ 
  

 
ᖃᓄᐃᓕᐅᓕᕐᒪᖔᑕ 
  

 

ᐃᖅᑲᓇᐃᔭᖅᑏᑦ ᐃᑲᔪᖅᑕᐅᕝᕕᒻᒦᑦᑐᓪᓗ ᑲᑎᓲᑦ ᐅᓪᓛᑕᒫᑦ ᐅᖃᖃᑎᖃᖅᑐᑎᑦ ᖃᓄᐃᓕᐅᕈᒪᔭᒥᓂᑦ ᐊᒻᒪᓗ ᐊᑐᕐᓂᐊᖅᑕᒥᓂᒃ 
ᐅᓪᓗᒃᑯᑦ.  ᐃᓱᒪᓕᐅᓲᑦ ᖃᓄᐃᓕᐅᕈᒪᔭᒥᓂᓪᓗ ᐊᐱᖅᓱᓲᑦ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᑯᓪᓗ. 
  

 ᖃᓄᖅ ᐊᑐᓲᖑᒻᒪᖔᑕ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ 
  

 

ᐃᑲᔪᖅᑕᐅᕝᕕᒻᒦᑦᑐᑦ ᑲᔪᖏᖅᓴᖅᑕᐅᓲᑦ ᐃᓱᒪᒋᔭᒥᓂᒃ ᐅᖃᐅᓯᖃᕐᓗᑎᑦ ᐊᒻᒪᓗ ᐅᖃᖃᑎᒌᖁᔭᐅᓲᖑᓪᓗᑎᑦ (ᑐᙵᓇᕐᓂᖅ); 
ᐃᓱᒪᓕᐅᓲᑦ ᖃᓄᐃᓕᐅᖅᑕᐅᔪᒪᔪᓂᑦ ᑐᓴᕆᐊᕐᕕᖃᓚᐅᖅᑐᑎᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ ᐃᑲᔪᖅᑕᐅᕝᕕᒻᒦᑦᑐᓂᑦ 
(ᐋᔩᖃᑎᒌᖕᓂᖅ); ᑕᒪᒃᑮᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐃᑲᔪᖅᑕᐅᕝᕕᒻᒦᑦᑐᑦ ᐊᓯᔾᔨᖅᑕᓗᐊᙱᑦᑐᒥᒃ ᐊᒻᒪᓗ 
ᐱᓕᕆᐊᖃᕐᓇᑦᑎᐊᖅᑐᒥᒃ ᓇᔪᒐᖃᓲᑦ ᐃᖅᑲᓇᐃᔭᖃᑎᒌᖕᓂᖏᑎᒍᑦ (ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ). 
  

  

ᓄᓇᓕᐅᔪᖅ ᐊᒻᒪᓗ/ᐅᕝᕙᓘᓐᓃᑦ ᐃᓐᓇᑐᖃᐃᑦ ᓂᕆᕕᔾᔪᐊᖅᑎᑕᐅᓂᖏᑦ 
ᐃᑲᔪᖅᑕᐅᕝᕕᒃ 

 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ, ᒪᑭᒋᐊᕐᕕᒃ, ᑲᖏᖅᖠᓂᕐᒥ ᒪᒥᓴᕐᕕᒃ, ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓ, ᖁᕐᓗᖅᑐᒥ ᐃᓚᕗᑦ 

  
  

 

 
ᖃᓄᐃᓕᐅᓕᕐᒪᖔᑕ 
  

 

ᐊᖑᔭᒥᓃᑦ ᐃᓄᐃᑦ ᐃᓕᖅᑯᓯᖏᓐᓂᑦ ᐃᓕᓐᓂᐊᖅᑎᓪᓗᒋ ᓄᓇᑐᐃᓐᓇᒧᓪᓗ ᐊᐅᓪᓚᖅᑐᑎᑦ ᐱᓕᕆᐊᖓᓂ ᐊᑐᖅᑐᑎᑦ 
ᐊᖑᓇᓱᐊᕈᑎᒥᓃᑦ ᐊᑐᖅᑕᐅᓲᑦ ᓄᓇᓕᐅᔪᒧᑦ ᐊᒻᒪᓗ/ᐅᕝᕙᓘᓐᓃᑦ ᐃᓐᓇᑐᖃᕐᓄᑦ ᓂᕆᕕᔾᔪᐊᕈᑕᐅᓂᐊᖅᑐᑎᑦ 
ᐃᑲᔪᖅᑕᐅᕝᕕᒻᒥ.  ᐃᓐᓇᑐᖃᐃᑦ ᓄᓇᓕᒻᒥᐅᓪᓗ ᖃᐃᖁᔭᐅᓲᑦ ᓂᕆᔭᖅᑐᕐᓗᑎᑦ ᐊᒻᒪᓗ ᑲᑐᔾᔨᓗᑎᑦ ᐅᓂᒃᑳᕐᒥᓂᒃ.  
  

 
ᖃᓄᖅ ᐊᑐᓲᖑᒻᒪᖔᑕ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ 
  

 

ᐃᑲᔪᖅᑕᐅᕝᕕᒻᒦᑦᑐᑦ ᓂᕿᖃᖅᑎᑦᑎᓲᑦ ᐃᓄᐃᓪᓗ ᓂᕿᖏᓐᓂᒃ ᓂᕿᖃᖅᑎᑦᑎᓲᑦ ᐃᓐᓇᑐᖃᕐᓂᑦ ᐊᒻᒪᓗ ᓄᓇᓕᒻᒥᐅᓂᑦ 
(ᐱᔨᑦᓯᕐᓂᖅ); ᐃᑲᔪᖅᑕᐅᕝᕖᑦ ᑲᑎᕝᕕᐅᓕᓲᑦ ᐱᖃᑕᐅᓪᓗᑎᑦ ᐃᓐᓇᑐᖃᐃᑦ ᐊᒻᒪᓗ ᓄᓇᓕᒻᒥᐅᑦ (ᑐᙵᓇᕐᓂᖅ); 
ᐃᑲᔪᖅᑕᐅᕝᕕᒻᒦᑦᑐᑦ ᐃᓕᓐᓂᐊᖅᑎᑕᐅᓲᑦ ᐃᑉᐱᒍᓱᑦᑎᐊᓂᕐᒥᒃ ᐊᒻᒪᓗ ᑲᒪᑦᓯᐊᓂᕐᒥᒃ ᐆᒪᔪᕐᓂᑦ ᐃᓕᓐᓂᐊᖅᑐᑎᑦ 
ᐱᖅᑯᓯᑐᖃᖅᑎᒍᑦ ᓴᓇᙳᐊᕐᓂᕐᒥᒃ (ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ).  
  

  

ᓴᒃᑯᑕᐅᓚᐅᕋᓗᐊᖅᑎᓪᓗᒋ22 ᑲᒪᒋᔭᐅᑦᑎᐊᕐᓂᖏᑦ 
ᐃᑲᔪᖅᑕᐅᕝᕕᒃ 

 
ᑕᒪᐃᓐᓂ ᐃᑲᔪᖅᑕᐅᕝᕕᓕᒫᑦ 

 
 
ᖃᓄᐃᓕᐅᓕᕐᒪᖔᑕ 

 

ᓴᒃᑯᑕᐅᔭᕋᐃᖕᒪᑕ ᐃᑲᔪᖅᑕᐅᕝᕕᒻᒦᑦᑐᑦ ᓄᓇᓕᐅᔪᓄᑦ ᐅᑎᓲᑦ ᐃᑉᐱᓐᓂᐊᓂᖏᑎᒍᑦ ᐃᓱᒪᖏᑎᒍᓪᓗ ᐃᑲᔪᖅᑐᐃᔾᔪᑎᓂᑦ 
ᐱᑕᖃᐅᑦᑎᐊᙱᑦᑐᓄᑦ.  ᑕᒪᓐᓇ ᐊᒃᓱᕈᕐᓇᕐᒪᑦ ᐊᓂᓚᐅᖅᑎᓪᓗᒋᑦ ᐋᖅᑭᓱᑦᑎᐊᖅᓯᒪᔪᓂᑦ ᐊᑐᖅᐸᓚᐅᖅᑕᒥᓂᒃ ᐊᒻᒪᓗ 
ᑲᒪᒋᔭᐅᑦᑎᐊᖅᑐᑎᑦ ᐃᑲᔪᖅᑕᐅᕝᕕᒻᒥ. ᐃᑲᔪᖅᑕᐅᕝᕕᒻᒦᓚᐅᖅᑐᒥᓃᑦ ᑲᔪᖏᖅᓴᖅᑕᐅᓲᑦ ᖃᐅᔨᒃᑲᐃᓗᑎᑦ ᐃᑲᔪᖅᑕᐅᕝᕕᒻᒧᑦ 
ᐊᒃᓱᕈᓕᕈᑎᑦ ᐃᖅᑲᓇᐃᔭᖅᑏᑦ ᐊᑐᐃᓐᓇᐅᖏᓐᓇᓲᖑᒻᒪᑕ. 
  

  
ᖃᓄᖅ ᐊᑐᓲᖑᒻᒪᖔᑕ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ 

 

ᐃᑉᐱᒍᓱᑦᑎᐊᖃᖃᑦᑕᕐᓗᑎᑦ ᑲᒪᑦᑎᐊᖃᑦᑕᕐᓗᑎᓪᓗ ᐃᓅᖃᑎᖃᕐᓂᖅ ᐃᑲᔪᖅᑕᐅᕝᕕᒻᒦᑦᑐᓂᑦ (ᐃᓅᖃᑎᒌᑦᓯᐊᕐᓂᖅ); 
ᒪᑐᐃᖓᓂᖅ ᑐᙵᓇᕐᓂᓪᓗ ᐃᑲᔪᖅᑕᐅᕝᕕᒻᒦᓚᐅᖅᑐᓂᑦ ᐃᑲᔪᖅᑐᖅᑕᐅᔭᕆᐊᓕᖕᓂᒃ (ᑐᙵᓇᕐᓂᖅ); ᐃᖅᑲᓇᐃᔭᖅᑏᑦ 
ᐃᖅᑲᓇᐃᔭᖃᑎᖃᕆᐊᖃᓲᑦ ᐃᑲᔪᖅᑕᐅᕝᕕᒻᒦᓚᐅᖅᓯᒪᔪᓂᑦ ᓄᓇᓕᒻᒥᐅᑕᓂᓪᓗ ᖃᐅᔨᒪᓇᑦᑎᐊᖁᓪᓗᒋᑦ 
ᑲᒪᒋᔭᐅᑦᑎᐊᖃᑦᑕᕋᓗᐊᕐᒪᖔᑕ (ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ).  

ᐃᓱᒪᒃᑯᑦ ᐋᓐᓂᐊᖅᑕᐃᓕᔪᓕᕆᓂᕐᒧᑦ ᐱᔨᑦᑎᕋᕈᑏᑦ ᐃᑲᔪᖅᑕᐅᕝᕕᓕᕆᓂᕐᒥ
 

 
 

ᐅᓪᓗᓕᒫᖅ ᐃᖅᑲᓇᐃᔭᖅᑏᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᖅᐸᑦᑐᑦ (2015-16H 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ ᐊᒻᒪᓗ ᒪᑭᒋᐊᕐᕕᒃ  ᐃᓱᒪᓕᕆᔨ 

  
 

  ᐃᓐᓇᑐᖃᖅ ᐃᓅᓯᓕᕆᔨ 
  
 

ᑲᖏᖅᖠᓂᕐᒥ ᒪᒥᓴᕐᕕᒃ ᐱᓕᕆᐊᖅᑎᒍᑦ ᐃᓅᓯᓕᕆᔨ 
  
 

ᒪᒃᑯᒃᑐᒃᑯᕕᒃ ᐋᓐᓂᐊᓯᐅᖅᑎ 
  
 

ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᕝᕕᖓ ᐱᑕᖃᙱᑦᑐᖅ 

ᖁᕐᓗᖅᑐᖅ ᐃᓚᕗᑦ ᐃᑲᔪᖅᑕᐅᕝᕕᖓ ᐱᑕᖃᙱᑦᑐᖅ 
ᐅᑕᖅᑭᕕᒃ ᐱᑕᖃᙱᑦᑐᖅ 

ᑕᒪᐃᓐᓂ ᐃᑲᔪᖅᑕᐅᕝᕖᑦ ᐃᑲᔪᖅᑐᖅᑕᐅᓲᑦ ᐃᓐᓇᑐᖃᕐᓄᑦ ᓄᓇᓕᖏᓐᓂ ᐊᑭᓕᖅᓱᖅᑕᐅᓲᑦ ᐅᕝᕙᓘᓐᓃᑦ ᑳᑐᓐᕌᒃᑦ−ᑕᐅᓲᑦ.  
  

 
 
ᐱᓕᕆᖃᑎᒌᑦᑐᑦ ᒪᓕᒐᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ 

 
2014 ᐱᒋᐊᕐᒪᑦ, ᒪᓕᒐᓕᕆᔨᒃᑯᑦ, ᐃᑲᔪᖅᑕᐅᕝᕕᓕᕆᔨᒃᑯᖏᑦ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓱᒪᓕᕆᔨᒃᑯᖏᑦ ᐃᖅᑲᓇᐃᔭᖃᑎᒌᒋᐊᙵᓕᓚᐅᖅᓯᒪᔪᑦ 
ᐃᑲᔪᖅᑕᐅᖁᓪᓗᒋᑦ ᐃᑲᔪᖅᑐᐃᔪᓐᓇᓂᐊᕐᒪᑕ ᐃᑲᔪᖅᑕᐅᒪᕕᒻᒦᑦᑐᓂᑦ ᐃᓱᒪᒃᑯᑦ ᐋᓐᓂᐊᓕᖕᓂᑦ.  ᑕᐃᒪᙵᓂᑦ, ᐊᕕᑦᑐᖅᓯᒪᔫᒃ ᖃᐅᔨᓴᖃᑦᑕᕐᓂᑰᓯᒪᓕᖅᑑᒃ 
ᑭᙴᒪᒋᔭᐅᔪᓂᑦ ᐱᔨᑦᑎᖅᑕᐅᔭᕆᐊᓕᖕᓂᓗ ᐃᑲᔪᖅᑕᐅᕝᕕᒻᒦᑦᑐᓂᑦ.  
 
ᐅᐱᕐᖔᖑᑎᓪᓗᒍ 2016-ᒥ, ᐃᑲᔪᖅᑕᐅᕝᕕᓕᕆᔨᒃᑯᑦ ᐊᒻᒪᓗ ᐃᓱᒪᓕᕆᔨᒃᑯᑦ ᐊᔪᕐᓇᕋᔭᙱᒻᒪᖔᖅ ᖃᐅᔨᓴᓚᐅᖅᑐᑦ ᐊᒻᒪᓗ ᑭᙴᒪᒋᔭᐅᔪᓂᑦ ᖃᐅᔨᓴᖅᑐᑎᑦ 
ᐋᖅᑭᒃᓱᐃᖁᓪᓗᒋᑦ ᐃᓐᓇᐃᑦ ᐊᓈᓇᖏᑦ ᓯᖓᐃᑎᓪᓗᒋᑦ ᐃᒥᓗᐊᖃᑦᑕᖅᑐᒥᓂᐅᓂᖏᓐᓄᑦ ᐊᑦᑐᖅᑕᐅᓯᒪᔪᑦ ᐃᓕᖅᑯᓯᖅᓱᑦᑎᐊᕈᓐᓃᖅᓯᒪᓪᓗᑎᑦ (FASD) 
ᖃᐅᔨᔭᐅᖃᑦᑕᓂᐊᕐᒪᑕ ᑕᐃᒪᐃᒃᑯᑎᑦ ᐊᒻᒪᓗ ᓄᖅᑲᖅᑎᑕᐅᓗᑎᑦ ᐊᑲᐅᙱᓕᐅᕈᑎᖏᑦ ᐱᓕᕆᐊᖃᓕᖅᑐᓂ ᕿᑭᖅᑖᓗᒻᒥ ᐃᑲᔪᖅᑕᐅᕝᕕᖓᓂ (BCC).  ᑖᓐᓇ 
ᐱᓕᕆᐊᖅ ᑖᒃᑯᓂᖓ ᐊᓈᓇᖏᑦ ᓯᖓᐃᑎᓪᓗᒋᑦ ᐃᒥᓗᐊᖃᑦᑕᖅᑐᒥᓂᐅᔪᑦ ᐊᑦᑐᖅᑕᐅᓯᒪᔪᑦ ᐃᓐᓇᐃᑦ ᐱᔨᑦᑎᕋᐃᓐᓇᕋᔭᕐᒪᑕ ᐃᑲᔪᖅᑕᐅᕕᒻᒦᑦᑐᓂᑦ 
ᐱᓕᒻᒪᓴᖅᓯᒪᔪᓄᑦ ᐊᔾᔨᒌᙱᑦᑐᓂᑦ ᐱᓕᕆᐊᖃᐅᖅᑐᓄᑦ ᐃᖅᑲᓇᐃᔭᖅᑎᐅᔪᓄᑦ.  
 
ᑖᒃᑕ ᒫᓐᕕᐅᓪᑦ ᒥᓚ, ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᖅᓯᒪᔪᖅ ᐱᕋᔭᑦᑐᒥᓃᑦ ᐃᓱᒪᓕᕆᔨᖓ ᓴᔅᑳᑦᓱᕙᓐ ᓯᓚᑦᑐᓴᕐᕕᕐᔪᐊᖓᓂ ᐱᔭᕇᖅᓯᓯᒪᓪᓗᓂ, 
ᐃᖃᓗᖕᓅᓚᐅᖅᓯᒪᔪᖅ ᑲᑎᒪᖃᑎᖃᕆᐊᖅᑐᖅᑐᓂ ᐃᖅᑲᓇᐃᔭᖅᑎᓂᑦ ᒪᓕᒐᓕᕆᔨᒃᑯᓐᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᓗ.  ᑲᑎᒪᓚᐅᖅᑎᓪᓗᒋᑦ 
ᐋᖅᑮᓚᐅᖅᑐᑦ ᖃᓄᖅ ᑕᐃᒪᓐᓇᐃᑦᑐᖃᕈᓐᓇᕐᒪᖔᑦ ᐊᓈᓇᖏᑦ ᓯᖓᐃᑎᓪᓗᒋᑦ ᐃᒥᐊᓗᓗᐊᖃᑦᑕᖅᑐᒥᓂᐅᓂᖏᓐᓄᑦ ᐃᓄᐃᑦ ᐃᓕᖅᑯᓯᖅᓱᖅᑎᐊᙱᓲᖑᒻᒪᖔᑕ 
ᐊᒻᒪᓗ ᓄᖅᑲᖅᑎᑕᐅᔾᔪᑎᖏᑦ ᐊᑲᐅᙱᓕᐅᕈᑏᑦ ᐱᔨᑦᑎᕋᖃᑦᑕᕐᓗᑎᑦ ᐃᑲᔪᖅᑕᐅᕝᕕᒻᒦᑦᑐᓄᑦ ᐊᒻᒪᓗ ᓱᖅᑯᐃᓇᖅᓯᑎᑦᑎᒋᐊᖅᑐᓂ ᓂᕆᐅᒋᔭᐅᔪᓐᓇᖅᑐᓂᑦ 
ᐱᓕᕆᐊᖃᓲᕐᓄᑦ ᑕᒪᒃᑯᓂᖓ.  

 
ᐊᑐᓂ ᐃᑲᔪᖅᑕᐅᕝᕕᒻᒥ ᖃᐅᔨᔭᒃᓴᐅᒻᒪᕆᑦᑐᑦ ᐱᐅᔪᒃᑯᑦ ᐊᑦᑐᐃᓂᖃᖅᓯᒪᓕᕐᓂᖏᑦ ᐱᓕᕆᖃᑎᒌᓐᓂᖏᓐᓄᑦ, ᐊᓪᓕᕐᒥ ᓇᓗᓇᐃᔭᖅᑕᐅᓯᒪᓪᓗᑎᑦ.  
 
ᕿᑭᖅᑖᓗᖕᒥ ᐃᑲᔪᖅᑕᐅᕝᕕᒃ ᐊᒻᒪᓗ ᒪᑭᒋᐊᕐᕕᒃ  

ᔪᓚᐃ 2015-ᖑᑎᓪᓗᒍ, ᐃᖅᑲᓇᐃᔮᑦ ᐋᖅᑭᓱᖅᓯᒪᓂᖏᑦ ᐃᓱᒪᓕᕆᓂᕐᒧᑦ ᐱᔨᑦᑎᕋᖅᐸᑦᑐᑦ ᕿᑭᖅᑖᓗᖕᒥ ᐃᑲᔪᖅᑕᐅᕝᕕᖓᓂ 
ᕿᒥᕐᕈᔭᐅᓚᐅᖅᓯᒪᔪᖅ.  ᐃᑲᔪᖅᑐᖅᑕᐅᖁᓪᓗᒋᑦ ᑕᒪᒃᑯᐊ ᖃᐅᔨᓴᕈᑏᑦ, ᐃᓱᒪᓕᕆᓂᕐᒧᑦ ᐱᔨᑦᑎᕋᓲᑦ ᐊᖓᔪᖅᑳᖃᖅᐸᓕᖅᑐᑦ ᐊᖓᔪᖅᑳᖓᓂ 
ᕿᑭᖅᑖᓗᒃ ᐃᑲᔪᖅᑕᐅᕝᕕᖓᓂ.  ᑕᒪᓐᓇ ᐊᓯᔾᔨᕐᓂᐅᔪᖅ ᐃᑲᔪᖅᑐᐃᓂᖃᕐᒪᑦ ᐱᓕᕆᖃᑎᒌᒋᐊᙵᕈᑎᖃᕐᓂᕐᒥᒃ ᐊᒻᒪᓗ ᐱᐅᓯᕚᓪᓕᑎᑦᑎᓯᒪᓪᓗᓂ 
ᐊᐅᓚᑕᐅᓂᖏᓐᓂᑦ ᐃᓱᒪᓕᕆᓂᕐᒧᑦ ᐋᓐᓂᐊᖅᑕᐃᓕᒪᔪᓕᕆᔾᔪᑏᑦ ᐃᑲᔪᖅᑕᐅᕝᕕᒻᒥ.   

 
ᐃᑲᔪᖅᑕᐅᓪᓗᑎᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐃᒻᒥᓃᖅᓴᐃᓕᒪᑎᑦᑎᓂᕐᒧᑦ ᖃᓄᖅᑑᕈᑎᖓᒍᑦ, ᑮᓇᐅᔭᑦ ᐃᓕᔭᐅᓯᒪᓕᖅᑐᑦ 
ᐃᖅᑲᓇᐃᔭᖅᑎᖃᖁᓪᓗᒋᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᔨ ᐋᓐᓂᐊᓯᐅᖅᑎ ᒪᑭᒋᐊᕐᕕᒻᒧᑦ.  ᑖᓐᓇ ᐃᖅᑲᓇᐃᔭᖅᑐᖅ ᐃᑲᔪᕋᔭᖅᑐᖅ 
ᐱᓇᓱᐊᒐᕆᔭᐅᓚᐅᖅᓯᒪᔪᓂᑦ ᐃᑲᔪᖅᑐᖅᑕᐅᓗᑎᑦ ᐃᑲᔪᖅᑕᐅᕝᕕᒻᒦᑦᑐᑦ ᐃᓱᒪᒃᑯᑦ ᐋᓐᓂᐊᖅᑐᑦ ᐊᒥᓱᑎᒍᑦ ᑲᒪᒋᔭᐅᒋᐊᙵᕐᓗᑎᑦ ᒪᓕᓪᓗᒋᑦ ᐊᑐᓂ 
ᐃᑲᔪᖅᑕᐅᔾᔪᑎᒋᔭᕆᐊᓕᖏᑦ, ᖃᐅᔨᓴᖅᑕᐅᖃᑦᑕᕐᓗᑎᑦ, ᐊᒻᒪᓗ ᐊᔾᔨᒌᙱᑦᑐᓄᑦ ᐅᐊᑦᑎᔭᐅᕈᓘᔭᖃᑦᑕᕐᓗᑎᑦ.  

ᑲᖏᖅᖠᓂᕐᒥ ᒪᒥᓴᕐᕕᒃ 
 
ᑲᖏᖅᖠᓂᕐᒥ ᒪᒥᓴᕐᕕᖓ (RIHF) ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐱᔨᑦᑎᕋᕐᕕᖃᙱᑦᑐᖅ ᓄᓇᓕᒻᒥ (ᓄᓇᓕᓐᓂ ᐋᓐᓂᐊᕕᒃᑯᓐᓂ 
ᐱᔨᑦᑎᕋᕈᑕᐅᔪᖅ).  ᑎᒍᔭᐅᒪᔪᑦ ᓄᓇᓕᓐᓂ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ ᐱᔨᑦᑎᖅᑕᐅᓲᑦ ᑐᐊᕕᕐᓇᖅᑐᖃᓕᕋᐃᒻᒪᑦ 
ᑭᓯᐊᓂ.  ᑲᖏᖅᖠᓂᕐᒥ ᒪᒥᓴᕐᕕᒃ ᐃᖅᑲᓇᐃᔭᖅᑎᓕᐅᒐᓗᐊᖅ 
ᐱᓕᕆᐊᕐᒥᒃ ᐃᓅᓯᓕᕆᔨ ᐃᓱᒪᒃᑯᑦ ᖃᓄᐃᑦᑕᐃᓕᒪᓂᕐᒥᒃ ᐃᓅᓯᓕᕆᓲᖅ 
ᐊᒻᒪᓗ ᐃᓐᓇᑐᖃᐃᑦ ᓄᓇᓕᒻᒥᐅᑦ ᐊᑐᖅᑕᐅᓲᑦ ᐊᑐᓂ 
ᐃᓅᓯᓕᕆᔨᐅᓪᓗᑎᑦ ᑎᒍᔭᐅᒪᔪᑦ ᐃᓅᓯᓕᕆᔭᐅᔪᒪᒐᐃᒻᒪᑕ.  ᒪᒥᓴᕐᕕᒃ 
ᖃᐅᔨᓴᓲᖅ ᐊᑐᓂ ᐃᓄᖕᓂᒃ ᑎᒍᔭᐅᒪᔪᓂᑦ ᐃᓱᒪᒃᑯᑦ 
ᖃᓄᐃᓗᐊᙱᒃᑲᓗᐊᕐᒪᖔᑦ ᐸᓖᓯᒃᑯᓃᙶᖅᑎᓪᓗᒋᑦ 
ᐱᔭᐅᓚᐅᙱᓂᕐᒥᓂᒃ.  

ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓ 
 
ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓ(NWCC) ᐃᓅᓯᓕᕆᔨᖃᙱᑦᑐᖅ 
ᐃᓱᒪᓕᕆᔨᒥᓪᓗ ᐃᖅᑲᓇᐃᔭᖅᑐᓂᑦ.  ᑕᐃᒪᐃᓐᓂᖓᓄᑦ, ᐊᕐᓇᐃᑦ 
ᑎᒍᔭᐅᒪᔪᑦ ᑕᑎᖃᓲᑦ ᐃᑲᔪᖅᑐᖅᑕᐅᓗᑎᑦ ᐃᑲᔪᖅᑕᐅᕝᕕᓕᕆᔨᒃᑯᑦ 
ᓯᓚᑖᓃᑦᑐᓄᑦ.  ᐅᓪᓗᒥᐅᔪᖅ ᐃᓅᓯᓕᕆᔨᑕᓕᒃ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐊᕕᑦᑐᖅᓯᒪᓂᐊᓂ ᒍᕆᓂᐅᓪ ᐃᒡᓗᖓᓂ 
ᖃᐃᓲᖑᓪᓗᓂ ᐱᓇᓱᐊᕈᓯᑕᒫᑦ ᐃᓄᐃᑦ ᑲᑎᙵᓪᓗᑎᑦ 
ᐅᖃᖃᑎᒌᓲᖑᓪᓗᑎᑦ.  ᐊᒻᒪᓗᒃᑲᓐᓂᖅ, ᐃᓐᓇᑐᖃᖅ ᐃᓅᓯᓕᕆᓲᖅ 
ᐃᑲᔪᖅᑕᐅᕝᕕᒻᒥ ᐊᑐᓂ ᑎᒍᔭᐅᒪᔪᑦ ᐃᑲᔪᖅᑕᐅᓂᐊᕐᒪᑕ.  

ᒪᒃᑯᒃᑐᒃᑯᕕᒃ 
 
ᖁᓖᑦ ᐊᕐᕌᒎᓚᐅᖅᑐᓂᑦ, ᐃᖅᑲᓇᐃᔭᖅᑎᖏᑦ ᐃᓱᒪᖅ ᒪᒃᑯᑐᒃᑯᕕᒻᒥ (YO) 
ᖃᐅᔨᓯᒪᓕᕐᒪᑕ ᐊᒥᓲᓂᖅᓴᐅᓕᕐᒪᑕ ᒪᒃᑯᑦᑐᑦ ᐊᒃᓱᐊᓗᒃ ᐃᓱᒪᒃᑯᑦ 
ᐋᓐᓂᐊᖅᑐᓂᑦ.  ᐃᑲᔪᖅᑕᐅᕝᕕᒃ ᐃᖅᑲᓇᐃᔭᖅᑎᓕᒃ ᐅᓪᓗᓕᒫᖅ 
ᐃᖅᑲᓇᐃᔭᓲᕐᒥᒃ ᐋᓐᓂᐊᓯᐅᖅᑎᒥᒃ ᐃᑲᔪᖃᑦᑕᓂᐊᕐᒪᑦ ᐃᓅᓕᓴᖅᑕᐅᓗᑎᑦ 
ᐊᐅᓚᑦᑎᓗᑎᓪᓗ ᑎᒍᔭᐅᒪᔪᓂᑦ ᐃᓱᒪᖃᑦᑎᐊᙱᑦᑐᓂᑦ.  ᑖᓐᓇ 
ᐃᖅᑲᓇᐃᔮᖅ ᐱᒻᒪᕆᐅᕗᖅ ᒪᒃᑯᑐᒃᑯᕕᖕᒧᑦ ᐋᓐᓂᐊᓯᐅᖅᑎᑐᐊᖅ 
ᐃᓅᓯᓕᕆᖃᑦᑕᕐᒪᑦ ᖄᖓᒍᒃᑲᓂᕐᓗ ᑐᑭᒧᐊᑦᑎᑦᑎᕙᑦᑐᓂ 
ᐃᖅᑲᓇᐃᔭᖅᑎᓂᑦ ᖃᓄᖅ ᓈᒻᒪᑐᒃᑯᑦ ᐃᑲᔪᕈᓐᓇᕐᒪᖔᕐᒥᒃ ᐃᓱᒪᒃᑯᑦ 
ᐋᓐᓂᐊᕈᑎᓕᖕᓂᑦ ᐃᓕᖅᑯᓯᖅᓱᑦᑎᐊᙱᑦᑐᓂᓪᓘᓐᓃᑦ.  
ᐋᓐᓂᐊᓯᐅᖅᑎᐅᔪᕐᓗ ᓄᓇᓕᓐᓂ ᐃᓱᒪᓕᕆᔨᒥᒃ ᐋᓐᓂᐊᓯᐅᖅᑎᒥᒃ 
ᑕᑯᔭᖅᑐᖃᑦᑕᖁᔨᒍᓐᓇᕐᒥᔪᖅ ᐊᒻᒪᓗᑦᑕᐅᖅ ᐃᓱᒪᓕᕆᔨᓂᒃ 
ᖃᐅᔨᒪᓇᑦᑎᐊᖁᓪᓗᒍ ᓈᒻᒪᑦᑐᓂᒃ ᐄᔭᒐᖃᑦᑕᕋᓗᐊᕐᒪᖔᑕ ᐊᒻᒪᓗ 
ᓈᒻᒪᑦᑐᒃᑯᑦ ᑲᒪᒋᔭᐅᑦᑎᐊᕋᔭᕋᓗᐊᕐᒪᖔᑕ ᐊᓂᔪᒥᓂᐅᒍᑎᑦ 
ᐃᑲᔪᖅᑕᐅᕝᕕᒻᒥ. 
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖅᑐᐃᓯᒪᕗᑦ ᒪᒃᑯᑦᑐᒃᑯᕕᒻᒧᑦ ᒍᕆᓂᐅᓪ 
ᐃᒡᓗᖓᓂᒃ ᐊᒻᒪᓗ ᐊᑲᐅᓯᒃᓴᕐᕕᒃᑯᑎᒍᑦ.  ᐃᑲᔪᖅᑕᐅᕝᕕᒻᒦᑦᑐᓂᑦ 
ᖃᐅᔨᓴᖅᑏᑦ ᐃᑲᔪᖅᑕᐅᕝᕕᒻᒥ ᑎᒍᔭᐅᒪᔪᓂᑦ ᐃᓱᒪᒃᑯᑦ ᐃᓅᓯᓕᕆᔨᓂᑦ 
ᒍᕆᓂᐅᓪ ᐃᒡᓗᖓᓃᑦᑐᓂᑦ ᑕᑯᔭᖅᑐᑎᑦᑎᓲᖑᒻᒥᔪᑦ, ᐊᒻᒪᓗᑦᑕᐅᖅ ᒪᒃᑯᑦᑐᑦ 
ᐃᓅᓯᓕᕆᔭᐅᓪᓗᑎᑦ ᐊᑲᐅᓯᒃᓴᕐᕕᑯᓐᓂ.  ᑕᒪᒃᑯᐊ ᐃᑲᔪᖅᑐᐃᔾᔪᑏᑦ 
ᖄᖓᒍᒃᑲᓐᓂᖅ, ᐃᑲᔪᖅᑕᐅᕝᕕᒃ ᐃᖅᑲᓇᐃᔭᖃᑎᖃᓲᖅ ᓄᓇᕗᒻᒥ 
ᓄᑕᖅᑲᓂᑦ ᒪᒃᑯᒃᑐᓂᓪᓗ ᑭᒡᒐᖅᑐᐃᔨᒃᑯᑦ ᒪᒃᑯᑦᑐᑦ ᐃᑲᔪᖅᑕᐅᒪᔪᑦ 
ᐱᕈᔭᕐᒥᒃ ᓯᖁᒥᑦᑎᔪᒥᓃᑦ ᓈᒻᒪᑐᒃᑯᑦ ᑲᒪᒋᔭᐅᒐᓗᐊᕐᒪᖔᑕ 
ᐃᖅᑲᖅᑐᐃᕕᓕᕆᔨᒃᑰᑎᓪᓗᒋᑦ.  
  

ᐅᑕᖅᑭᕕᒃ 
 
ᐅᑕᖅᑭᕕᒃ (CRC) ᖃᑦᑏᓐᓇᑯᓗᖕᓂᒃ ᐃᖅᑲᓇᐃᔭᖅᑎᖃᕐᒪᑦ ᑕᒪᓐᓇ 
ᑐᑭᓕᒃ ᑕᑎᒃᓴᓲᖑᒻᒪᑕ ᐃᓄᖕᓂᒃ ᓯᓚᑖᓃᑦᑐᓂᑦ ᐅᑕᖅᑭᕕᒻᒥ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᖅᑎᓂᑦ.  ᐃᓱᒪᓕᕆᔭᐅᓲᑦ 
ᐅᑕᖅᑭᕕᒻᒦᑦᑐᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᖏᓐᓂᑦ ᐊᒻᒪᓗ 
ᑐᑭᓯᒋᐊᕐᕕᒃ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᐃᓄᐃᑦ ᐱᖅᑯᓯᑐᖃᖏᑎᒍᑦ 
ᒪᓕᑦᑐᑎᑦ ᐃᓱᒪᓕᕆᔭᐅᓲᖑᒻᒥᔪᑦ ᐃᓐᓇᑐᖃᕐᓄᑦ ᓄᓇᓕᓐᓂ.  
ᐅᑕᖅᑭᕕᒻᒦᑦᑐᑦ ᐊᑐᕈᓐᓇᕐᒥᔪᑦ ᓇᓕᐊᓐᓂᑐᐃᓐᓇᖅ ᑕᒪᒃᑭᓂᓪᓘᓐᓃᑦ 
ᒪᓕᑦᑐᒋᑦ ᐊᑐᕈᒪᔭᖏᑦ. 

 
 ᖁᕐᓗᖅᑐᖅ ᐃᓚᕗᑦ ᐃᑲᔪᖅᑕᐅᕝᕕᖓ 
 
ᖁᕐᓗᖅᑐᖅ ᐃᓚᕗᑦ ᐃᑲᔪᖅᑕᐅᕝᕕᖓ (KIC) ᐱᖅᑯᓯᑐᖃᖅᑎᒍᑦ ᑲᒪᒋᔭᐅᓂᖅᓴᐅᓲᑦ 
ᐊᑐᓂᓗ ᐃᑉᐱᒋᔭᐅᓂᖅᓴᐅᓪᓗᑎᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᖏᑦ 
ᖃᑦᑏᓐᓇᐅᓂᖏᓐᓄᑦ ᐃᓄᖏᑦ ᐊᒻᒪᓗ ᓱᑯᑦᑎᐊᓃᓐᓂᖓᓄᑦ ᐱᓪᓗᒍ.  ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᓅᓯᓕᕆᔭᐅᓲᖅ (ᐃᖅᑲᓇᐃᔭᖃᑎᒋᔭᐅᓪᓗᑎᑦ ᓄᓇᓕᖕᓂ 
ᐃᓱᒪᓕᕆᔨ ᐋᓐᓂᐊᓯᐅᖅᑎ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ) ᐃᑲᔪᖅᑕᐅᕝᕕᒻᒨᕋᐃᒻᒪᑕ 
ᖃᐅᔨᓴᖅᑕᐅᓲᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᔭᕆᐊᖃᓕᕋᐃᒻᒪᑕ ᒪᓕᑦᑐᒋᑦ.  ᑭᓯᐊᓂᓕ 
ᖁᕐᓗᖅᑐᒥ ᐃᓚᕗᑦ ᐃᑲᔪᖅᑕᐅᕝᕕᖓ ᑲᒪᓗᐊᙳᐊᓲᖅ ᐃᓐᓇᑐᖃᐃᑦ ᐃᖅᑲᓇᐃᔭᖅᑏᓪᓗ 
ᐃᑲᔪᖅᑐᐃᓂᖅᓴᐅᖔᖅᑐᑎᑦ ᐃᑲᔪᖅᑐᖅᑕᐅᓗᑎᑦ ᓇᔪᖅᑎᖏᑦ.  ᐱᓇᓱᐊᕈᓯᑕᒫᑦ 
ᐊᒥᓲᓪᓗᑎᑦ ᐃᓅᓯᓕᕆᔭᐅᓲᑦ ᓄᓇᓕᒻᒥᐅᒧᑦ ᐃᓐᓇᑐᖃᕐᒧᑦ.  ᐃᖅᑲᓇᐃᔭᖅᑎᖏᑦ 
ᖁᕐᓗᖅᑐᒥ ᐃᓚᕗᑦ ᐃᑲᔪᖅᑕᐅᕝᕕᖓᓂ ᐱᓕᒻᒪᓴᖅᑎᑕᐅᓯᒪᔪᑦ ᐱᖓᓱᓂᑦ ᖁᑦᑎᓐᓂᓕᓐᓂᑦ 
ᓄᓇᕗᒻᒥ ᒪᒥᓴᕐᓂᕐᒧᑦ ᐊᒻᒪᓗ ᐃᓕᓐᓂᐊᖃᑎᒌᖕᓂᕐᒧᑦ (NUHALT), ᐱᓕᕆᐊᖓᓂᒃ 
ᐋᖅᑭᓱᖅᑕᐅᓯᒪᔪᖅ ᐃᑲᔪᖅᑕᐅᕝᕕᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᒻᒥ.  ᑖᓐᓇ 
ᐱᓕᕆᐊᖅ ᑲᒪᓗᐊᙳᐊᓲᖅ ᐃᑉᐱᒍᓱᑦᑎᐊᕐᓗᑎᑦ ᐅᖃᖃᑎᒌᖕᓂᕐᒥᒃ, ᐋᖅᑮᒃᓱᐃᓗᑎᑦ 
ᐊᑲᐅᙱᓕᐅᕈᑎᓂᑦ, ᐃᒻᒥᒃᑯᑦ ᐃᓕᖅᑯᓯᖅᓱᑦᑎᐊᕋᓱᐊᕐᓂᕐᒥᒃ, ᐃᓱᒪᓕᐅᑦᑎᐊᖃᑦᑕᓂᕐᒥᒃ.  
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐱᓕᕆᐊᕐᒦᑦᑐᑦ, ᐊᒻᒪᓗᑦᑕᐅᖅ ᐃᓱᒪᒃᑯᑦ 
ᐊᐅᓚᑦᑎᑦᑎᐊᓂᕐᒧᑦ ᐃᓱᒪᒋᔭᐅᓲᖅ ᐃᓕᖅᑯᓯᑖᖅᑎᑕᐅᒐᓱᐊᓲᖑᒋᓪᓗᓂ.  

  
ᓄᓇᓕᓐᓂ ᐃᑲᔪᖅᑕᐅᕝᕕᓕᕆᓂᖅ 
ᓄᓇᓕᓐᓂ ᐃᑲᔪᖅᑕᐅᕝᕕᓕᕆᓂᖅ ᐱᒻᒪᕆᐅᕗᖅ ᐃᑲᔪᖅᑐᐃᓗᓂ ᑎᒍᔭᐅᒪᔪᖅ 
ᓄᓇᓕᓐᓄᑦ ᐅᑎᖅᐸᓪᓕᐊᒐᓱᐊᕐᓗᓂ − ᐱᓗᐊᖅᑐᒥᒃ ᑕᐃᓐᓇ 
ᐃᑲᔪᖅᑕᐅᕕᒻᒦᑦᑐᖅ ᐃᓱᒪᒃᑯᑦ ᐋᓐᓂᐊᕈᓂ.  ᐃᑲᔪᖅᑕᐅᕝᕕᒻᒦᑦᑐᖅ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᒧᖅᑕᐅᒍᒪᒍᓐᓇᖅᑐᖅ ᐅᕝᕙᓘᓐᓃᑦ ᐃᓐᓇᑐᖃᕐᒧᑦ 
ᐃᓅᓯᓕᕆᔭᐅᓗᓂ ᓇᓕᐊᓐᓂᑐᐃᓐᓇᖅ ᐃᑲᔪᖅᑕᐅᕝᕕᓂ ᓄᓇᕗᒻᒥ, ᑭᓯᐊᓂᓕ, 
ᓄᓇᓕᓐᓄᑦ ᐅᑎᕈᓂ ᐊᒃᓱᕈᕐᓇᓲᖅ ᑕᒪᒃᑯᓂᖓ ᓇᓂᓯᓗᓂ ᐃᑲᔫᑎᒃᓴᓂᑦ. 
 
ᓄᓇᓕᓐᓂ ᐃᑲᔪᖅᑕᐅᕝᕕᓕᕆᔩᑦ ᐃᑲᔪᓲᑦ ᐱᔨᑦᑎᖅᑕᒥᓂᒃ ᐊᒥᓱᑎᒍᑦ ᐃᓱᒪᒃᑯᑦ 
ᖃᓄᐃᑦᑕᐃᓕᖁᓪᓗᒋᑦ.  ᑐᓂᓯᓲᖑᒻᒥᔪᑦ ᐃᑲᔪᖅᑕᐅᖁᔨᔾᔪᑎᓂᑦ ᑭᒡᒐᖅᑐᐃᓪᓗᑎᑦ 
ᐱᔨᑦᑎᖅᑕᒥᓂᒃ ᐃᖅᑲᖅᑐᐃᕕᒃᑯᑦ ᑎᓕᓯᔪᒥᓂᐅᓐᓂᕈᑎᑦ.  ᑭᙴᒪᒋᔭᐅᔪᑦ 
ᖃᐅᔨᓴᖅᑕᐅᓲᑦ ᐱᔨᑦᑎᖅᑕᐅᔪᖅ ᐱᖃᑕᐅᓪᓗᓂ ᓇᓗᓇᐃᖅᓯᖁᓪᓗᒋᑦ 
ᐃᓅᓯᓕᕆᔭᐅᒍᓂ ᐃᑲᔫᑎᖃᕋᔭᕐᒪᖔᖅ.  ᐃᓛᓐᓂᒃᑯᑦ, ᐱᔨᑦᑎᖅᑕᐅᔪᖅ 
ᐃᓅᓯᓕᕆᔭᐅᔪᒪᓗᓂ ᐅᖃᕋᔭᕐᒪᑦ.  ᓄᓇᓕᖕᓂ ᐃᑲᔪᖅᑕᐅᕝᕕᓕᕆᔩᑦ 
ᐃᓅᓯᓕᕆᒋᐊᙵᑎᑦᑎᒐᔭᖅᑐᑦ ᑕᐃᒪᓐᓇᐃᑦᑐᖃᕐᓂᕈᓂ, ᐃᓐᓇᑐᖃᕐᒧᓘᓐᓃᑦ 
ᐅᕝᕙᓘᓐᓃᑦ ᐃᓱᒪᓕᕆᔨᒻᒪᕆᒻᒧᑦ ᑲᒪᒋᔭᐅᒐᔭᖅᑐᖅ ᒪᓕᑦᑐᒍ ᐱᔨᑦᑎᖅᑕᐅᔪᑉ 
ᐊᑐᕈᒪᔭᖓ.  

  

 

24  


	ᑕᐃᒎᓰᑦ ᑐᑭᖏᑦ
	ᐱᒋᐊᕐᓂᖓ
	ᓇᓗᓇᐃᔭᖅᓯᒪᓂᖏᑦ ᐃᑲᔪᖅᑕᐅᕝᕖᑦ ᓄᓇᕗᒻᒥ
	ᐊᑦᑕᓇᖅᑑᓂᖏᑕ ᖃᐅᔨᓴᖅᑕᐅᔾᔪᓯᖏᑦ ᐊᒻᒪᓗ ᑎᒍᔭᐅᒪᔪᑦ ᐃᓕᔭᐅᓲᖑᓂᖏᑦ ᑎᒍᔭᐅᒪᕕᒻᒥ
	ᐊᕕᑦᑐᖅᓯᒪᓂᖏᑦ ᐊᑦᑕᓇᖅᑎᒋᓂᖏᑕ ᖃᓄᐃᑦᑑᓂᖏᑦ ᒪᓕᑦᑐᒋᑦ ᐊᑐᓂ ᐃᑲᔪᖅᑕᐅᕝᕖᑦ
	9
	ᑕᒪᐃᓐᓂ ᓈᓴᐅᑎᕆᓗᐊᓲᖏᑦ ᓈᓴᖅᑕᐅᓯᒪᔪᑦ ᐊᒻᒪᓗ ᐊᒥᓲᓂᖅᓴᐅᓕᓲᖑᓂᖏᑦ ᐃᑲᔪᖅᑕᐅᕝᕕᒻᒥ
	ᐱᓕᕆᐊᑦ ᐊᐅᓚᑕᐅᖁᓪᓗᒋᑦ ᐃᑲᔪᖅᑕᐅᕝᕕᒻᒨᕆᐊᖃᙱᑦᑐᑦ ᖃᑦᑏᓐᓇᕈᕆᐊᖅᑎᑕᐅᓇᓱᐊᕐᓂᖏᓪᓗ

	ᐃᑲᔪᖅᑕᐅᕝᕕᑉ ᐃᒡᓗᕈᓯᖏᑦ ᕿᓂᕐᕕᐅᓂᖏᑦ
	ᐊᓯᖏᑦ ᑎᑎᕋᖅᑕᐅᓯᒪᔪᑦ ᖃᓄᐃᓕᐅᕈᑕᒥᓃᑦ

	ᐃᑲᔪᖅᑕᐅᔾᔪᑏᑦ ᐱᓕᕆᐊᒃᓴᖏᑦ
	ᐱᓕᒻᒪᓴᕐᓂᖅ ᐃᖅᑲᓇᐃᔭᖅᑎᑎᓐᓄᑦ
	ᐱᖅᑯᓯᑐᖃᖅᑎᒍᑦ ᐱᓕᕆᐊᑦ ᑎᒍᔭᐅᒪᔪᓄᑦ
	ᐱᓕᕆᖃᑎᒌᑦᑐᑦ ᒪᓕᒐᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ
	ᑲᖏᖅᖠᓂᕐᒥ ᒪᒥᓴᕐᕕᒃ
	ᓄᓇᕗᒻᒥ ᐊᕐᓇᐃᑦ ᐃᑲᔪᖅᑕᐅᕝᕕᖓ
	ᒪᒃᑯᒃᑐᒃᑯᕕᒃ
	ᐅᑕᖅᑭᕕᒃ
	ᖁᕐᓗᖅᑐᖅ ᐃᓚᕗᑦ ᐃᑲᔪᖅᑕᐅᕝᕕᖓ
	ᓄᓇᓕᓐᓂ ᐃᑲᔪᖅᑕᐅᕝᕕᓕᕆᓂᖅ


